
Cyflwyniad 

Llesiant amgylcheddol  
Mae ‘Llesiant amgylcheddol’ yn cyfeirio at lesiant pobl a chymunedau, a’r ffordd mae ffactorau 

amgylcheddol yn effeithio ar y llesiant hwnnw, yn gadarnhaol ac yn negyddol. Mae’r adran hon yn 

asesu llesiant amgylcheddol yng Ngwent ac wrth wneud hynny yn nodi sut a ble y gellir diogelu a 

gwella cynefinoedd naturiol Gwent er mwyn rhoi inni amrywiaeth o fuddion llesiant hanfodol i bobl 

a chymunedau. Bydd hefyd yn ymchwilio i’r graddau y gall adnoddau naturiol helpu i amddiffyn ein 

cymunedau rhag nifer o risgiau amgylcheddol cyfredol a mwy hirdymor.  

Mae’r Adran llesiant amgylcheddol yn gwneud hyn trwy edrych yn fanylach ar y graddau y llwyddir i 

reoli adnoddau naturiol mewn modd cynaliadwy, trwy gyfuno tystiolaeth leol, ranbarthol a 

chenedlaethol i ddeall perfformiad ein hamgylchedd naturiol yn well o’i gymharu â’r mesurau 

canlynol: 

Adran A: 
Diogelu a gwella 
stociau adnoddau 
naturiol  
 

Adran B: Gall 
ecosystemau 
wrthsefyll newid 
disgwyliedig ac 
annisgwyl  

Adran C: 
Mae gan Gymru 
leoedd iach ar gyfer 
pobl, sydd wedi’u 
gwarchod rhag risgiau 
amgylcheddol 

Adran D: Economi 
atgynhyrchiol sy’n 
sicrhau lefelau 
cynhyrchu a defnyddio 
cynaliadwy 
 

                                                          RISG HINSAWDD 

Llygredd • Atafaelu carbon 

• Llifogydd 

• Tân 

• Hamdden, 
mynediad a 
thwristiaeth 

• Bwyd ac 
Amaethyddiaeth 

• Pren 

• Cyflenwad dŵr 

• Sero net  

• Cenedl ddiwastraff 

• Cymru Un Blaned 

Rhywogaethau estron goresgynnol (INNS) 

Arferion anghynaliadwy 

Dirywiad cynefinoedd 

 

• Bioamrywiaeth a 
rhywogaethau 

• Defnydd tir a 
phriddoedd 

• Ansawdd aer 

 

• Coetir 

• Glaswelltiroedd 
lled-naturiol 

• Mynyddoedd, 
gweundiroedd a 
rhosydd (MMH) 

• Dŵr croyw 

• Ymylon arfordirol 
a morol 

Ffig. I1 Pedwar mesur o lesiant amgylcheddol 

Mae’r mesurau hyn yn gweithio gyda’i gilydd ac maent yn gylchol; ni allwn weithio tuag at leoedd 

iach ar gyfer pobl heb ecosystemau gwydn, ac ni allwn wneud ein hecosystemau’n wydn heb 

ddiogelu stociau adnoddau naturiol. Mae’r economi atgynhyrchiol yn diogelu ac yn adfer y stociau 

hynny a hi yw’r ffordd at newid trawsnewidiol. 

Yn 2020, cyhoeddodd Cyfoeth Naturiol Cymru (CNC) yr ail Adroddiad o Gyflwr Adnoddau Naturiol 

(SoNaRR). Mae SoNaRR2020 yn adeiladu ar nifer o asesiadau o Gymru a’r DU a rhai byd-eang o 

statws a thueddiadau adnoddau naturiol. Mae’n edrych ar y risgiau mae’r tueddiadau hynny’n eu 

creu i’n hecosystemau ac i lesiant cymdeithasol, diwylliannol ac economaidd hirdymor Cymru1. 

Mae’r mesurau a ddefnyddir yn yr adran hon i asesu llesiant amgylcheddol wedi’u seilio ar nodau’r 

Adroddiad o Gyflwr Adnoddau Naturiol. 

https://naturalresources.wales/evidence-and-data/research-and-reports/state-of-natural-resources-report-sonarr-for-wales-2020/?lang=cy
https://naturalresources.wales/evidence-and-data/research-and-reports/state-of-natural-resources-report-sonarr-for-wales-2020/?lang=cy

Negeseuon allweddol o’r asesiad o lesiant amgylcheddol  
• Mae’r dystiolaeth a gyflwynir yn yr adran hon yn dangos nad ydym yn cyflawni’r pedwar 

mesur sy’n cyfrannu at reoli adnoddau naturiol mewn modd cynaliadwy yng Ngwent. Mae’r 

adran hon yn dangos ein bod yn defnyddio stociau o’n hadnoddau naturiol ar gyfradd sy’n 

anghynaliadwy a bod ein hecosystemau o dan bwysau a bygythiad cynyddol gan effeithiau 

newid hinsawdd, newidiadau mewn defnydd tir, rhywogaethau estron goresgynnol, llygredd 

a gorddefnydd. Mae hyn yn peryglu gallu ein hamgylchedd naturiol i ddarparu nifer o 

fuddion llesiant hanfodol yn awr ac yn y dyfodol 

• Mae risg hinsawdd yn bryder cynyddol y rhagwelir y bydd yn cael effaith sylweddol ar 

gynefinoedd, pobl a lleoedd Gwent. Mae’r adran hon yn asesu’r risg i’r amgylchedd o 

ragfynegiadau am yr hinsawdd yn y dyfodol, ond bydd angen gwneud mwy o waith i wneud 

yn siŵr ein bod yn edrych mewn ffordd integredig ar risg hinsawdd ar draws llesiant 

diwylliannol, economaidd a chymdeithasol 

• Mae’r ffaith fod arferion cyfredol wedi methu â sicrhau y rheolir adnoddau naturiol mewn 

modd cynaliadwy yn peryglu llesiant cenedlaethau’r dyfodol yng Ngwent 

• Mae Brexit yn risg allweddol sydd â’r gallu i gael effaith sylweddol yn y dyfodol ar reoli tir 

yng Ngwent ac er mai mater cenedlaethol yw cytundebau masnach yn y dyfodol a chreu 

polisïau, gellir gwneud mwy i leihau effaith newidiadau yn y dyfodol ar y lefel leol 

• Mae angen gwneud  mwy o waith i fynd i’r afael â’r hyn sy’n ysgogi rheoli anghynaliadwy 

sy’n bodoli y tu allan i’r maes llesiant amgylcheddol. O ganlyniad i’r dadansoddiad hwn, 

argymhellir bwrw golwg fanylach a mwy integredig ar heriau allweddol, lle byddai 

trawsnewid a newid systemig yn dod â buddion llesiant sylweddol ym mhob ffordd (h.y. yn 

ymwneud â phob un o’r pedair colofn llesiant, nid dim ond llesiant amgylcheddol). 

Trawsnewid yn y sectorau bwyd, ynni a thrafnidiaeth sydd â’r potensial mwyaf i wella 

llesiant yng Ngwent.  

Trosolwg o’r amgylchedd naturiol yng Ngwent 
Mae gan Went doreth o dreftadaeth naturiol a diwylliannol, o’r cestyll hanesyddol ar hyd y ffin â 

Lloegr i’r dwyrain, i grud y chwyldro diwydiannol, Safle Treftadaeth Byd Blaenafon, yn y gorllewin. 

Mae Gwent yn gartref i 591,100 o bobl2. Yn ogystal â bod yn gartref i nifer o safleoedd o arwyddocâd 

cenedlaethol a rhyngwladol, mae gan Went nifer o ardaloedd tirweddol nodedig, y mae pob un 

ohonynt yn cyfrannu at ein hamgylchedd naturiol eiconig. 

Mae ardal nodedig Gwastadeddau Gwent yn dirwedd arfordirol isel helaeth wedi’i hadfer ar hyd 

Aber Afon Hafren. Dyma ardal o bwysigrwydd hanesyddol ac archeolegol rhyngwladol; tirwedd 

amaethyddol wedi’i hadfer lle mae darnau o dir pori a thir âr ffrwythlon wedi’u fframio gan 

rwydwaith o ffosydd draenio. Mae’r cynefinoedd nodedig  hyn yn creu patrwm yn y dirwedd ac yn 

cynnig cynefin toreithiog, bioamrywiol i blanhigion, mamaliaid ac infertebratau. Mae’r dirwedd 

wedi’i hamddiffyn gan forglawdd rhag Aber Afon Hafren, gyda’i gwastadeddau llaid a’i morfeydd 

heli, ac mae Afon Gwy yn ffin iddi.  

Ymhellach i’r dwyrain ceir tirwedd hardd Ardal o Harddwch Naturiol Eithriadol (AHNE) Dyffryn Gwy. 

Mae’r dirwedd yn wledig ac yn dawel, heblaw ar hyd prif rwydwaith ffyrdd coridorau’r A40, A48 ac 

M4. Ceir ynddi’r ceunant afon mwyaf a hiraf yng Nghymru, gyda chlogwyni calchfaen dramatig 

uwchlaw Cas-gwent a golygfeydd ysblennydd o’r ceunant ac Afon Gwy ymdroellog. Mae’r dirwedd 

yn adlewyrchu treftadaeth archeolegol, ddiwylliannol a diwydiannol gyfoethog ac mae llawer o’i 

chyrchfannau eiconig megis Abaty Tyndyrn yn boblogaidd ymysg ymwelwyr â’r ardal. Mae’r 

https://www.visitblaenavon.co.uk/cy/Homepage.aspx
https://vimeo.com/328936702
https://www.wyevalleyaonb.org.uk/
https://cadw.llyw.cymru/ymweld/lleoedd-i-ymweld/abaty-tyndyrn

amgylchedd hwn, sy’n goediog ac afonol yn bennaf, yn enwog fel lloches i rywogaethau prin ac yn un 

o’r darnau mwyaf o goetir llydanddail lled-naturiol hynafol sydd ar ôl yn y wlad. Mae Coedwig Coed 

Gwent sydd i’w gweld yn goedwig gonwydd gan fwyaf, yn rhan o’r darn mwyaf o goetir hynafol yng 

Nghymru. Ymhellach i fyny’r cwm, mae pentrefannau a phentrefi llai yn ein harwain i dref 

hanesyddol Trefynwy sy’n sefyll mewn tirwedd wedi’i saernïo gan amaethyddiaeth. Yma, ac ar y 

llwyfandir, fe welwch borfeydd wedi’u hamgáu gan berthi gyda rhai mannau âr.  

Yn gyfagos i Ddyffryn Gwy ceir tirwedd heddychlon a chysgodol canol Sir Fynwy gyda’i bryniau 

tonnog a’r cymoedd rhyngddynt yn cynnig golygfeydd hynod tuag at yr ucheldiroedd. Mae afon 

Wysg yn llifo tua’r de o dref farchnad hanesyddol y Fenni, ac afonydd Mynwy a Throddi tua’r 

dwyrain i mewn i afon Gwy. Mae iseldiroedd tonnog Sir Fynwy yn llawn porfeydd gyda gwrychoedd a 

thir âr ar y gorlifdir ffrwythlon. Ceir darnau bach ynysedig o goetir gyda phlanhigfeydd llydanddail a 

chymysg ar y bryniau a’r llethrau. Mae cynefinoedd torlannol a dŵr croyw bioamrywiol, a dŵr 

agored Cronfa Ddŵr Llandegfedd <https://llandegfedd.co.uk/cy/> yn nodweddion. Mae tarfu 

modern wedi’i gyfyngu i raddau helaeth i goridorau ffyrdd yr A40 a’r A449; mae eglwysi cerrig 

canoloesol a pharcdir, ynghyd â nifer helaeth o gestyll, yn nodweddion sy’n adlewyrchu hanes llawn 

gornest. 

Dinas Casnewydd yw ardal fwyaf trefol Gwent, a gyda’i chalon hanesyddol, hi yw’r unig ddinas yn y 

rhanbarth. Mae traffordd yr M4, priffyrdd a rheilffyrdd yn amlwg yn y dirwedd. Mae afon lanwol 

Wysg yn llifo trwy’r ddinas, gyda’i phont gludo eiconig a’i phorthladd diwydiannol. Ceir mannau 

gwyrdd trefol ym Mryngaer Croes Trelech, Ridgeway a Pharc Tredegar gyda rhai rhannau o goridorau 

afonydd iseldirol Ebwy, Llwyd ac Wysg yn darparu mannau tawel a bioamrywiol. Saif tref Rufeinig 

Caerllion i’r dwyrain o’r ddinas, ac i’r gogledd saif trefi cyfagos Cwmbrân a Phont-y-pŵl sy’n gartref i 

dreftadaeth ddiwydiannol.   

Y rhan ddwyreiniol o dirwedd Cymoedd y De yw gorllewin Gwent. Mae’r llwyfandir gwyllt a gwyntog 

eang hwn, gyda’r cymoedd dwfn sy’n ei rannu, yn nodweddu’r dirwedd hon sy’n adnabyddus am ei 

threftadaeth ddiwydiannol helaeth o weithiau glo a haearn, sydd wedi’i chadw’n amlwg ar Safle 

Treftadaeth Byd Blaenafon. Mae’r dirwedd yn cynnwys rhosydd ucheldirol gyda grug, glaswellt, 

rhedyn a waliau cerrig, ac mae llawer ohono’n dir comin. Mae rhosydd, corsydd, ffriddoedd a 

phorfeydd rhos yn nodedig. Mae’r cymoedd prysur a swnllyd yn wrthgyferbyniad i’r ucheldiroedd 

cymharol anghysbell a thawel. Mae ffyrdd a rheilffyrdd yn dilyn cymoedd a bylchau gyda golygfeydd 

dramatig o ucheldiroedd a chreigiau. Ceir darnau mawr o goed conwydd, ynghyd â choedydd 

llydanddail ar lethrau serth ac ar ben bryniau. Mae archaeoleg cynhanesyddol yr Oes Efydd a’r Oes 

Rufeinig a geir ar yr ucheldiroedd ar Gomin Gelligaer yn nodedig, yn ogystal â choedydd ffawydd 

bioamrywiol Ceunant Clydach, Castell Caerffili a Chastell Rhiw’r Perai a Chamlas Mynwy a 

Brycheiniog.  

Mae gogledd Gwent hefyd yn cynnwys darn bach o Fannau Brycheiniog, sy’n llawn golygfeydd gwych 

ac yn rhan o Barc Cenedlaethol Bannau Brycheiniog. Mae’n cynnwys Dyffryn Ewias a’r ucheldir o’i 

gwmpas yn y Mynyddoedd Du a chopaon nodedig Ysgyryd a Phen y Fâl sy’n ffrâm i ddyffryn Wysg yn 

y Fenni. Mae'r rhostir ucheldirol agored â’i olygfeydd helaeth yn dirwedd sy’n nodedig am 

dawelwch, awyr dywyll, a diffyg datblygiadau modern. Ceir yma goetiroedd conwydd a llydanddail. 

Yn aml mae porfeydd wedi’u hamgáu gan wrychoedd trwchus gyda lonydd cul. Ceir aneddiadau bach 

gwasgaredig ar hyd y cymoedd, gydag archaeoleg gynhanesyddol a safleoedd canoloesol gan 

gynnwys Priordy Llanddewi Nant Hodni a pharcdiroedd hanesyddol. 

https://www.woodlandtrust.org.uk/visiting-woods/woods/wentwood/
https://www.woodlandtrust.org.uk/visiting-woods/woods/wentwood/
https://www.newport.gov.uk/cy/Leisure-Tourism/Countryside--Parks/Nature-reserves/Gaer-Fort.aspx
https://www.newport.gov.uk/cy/Leisure-Tourism/Countryside--Parks/Parks/Tredegar-Park.aspx
https://www.visitblaenavon.co.uk/cy/VisitBlaenavon/ThingsToDo/BlaenavonWorldHeritageCentre.aspx
https://www.visitblaenavon.co.uk/cy/VisitBlaenavon/ThingsToDo/BlaenavonWorldHeritageCentre.aspx
https://cadw.llyw.cymru/sites/default/files/2019-05/South%20Wales%20Blaenau%20Gwent_CY.pdf
https://cadw.llyw.cymru/ymweld/lleoedd-i-ymweld/castell-caerffili
http://www.ruperra.org.uk/history.html#RuperraCastle
https://canalrivertrust.org.uk/enjoy-the-waterways/canal-and-river-network/camlas-mynwy-a-brycheiniog
https://canalrivertrust.org.uk/enjoy-the-waterways/canal-and-river-network/camlas-mynwy-a-brycheiniog
https://www.bannaubrycheiniog.org/
https://cadw.llyw.cymru/ymweld/lleoedd-i-ymweld/priordy-llanddewi-nant-hodni

Mae preswylwyr yng Ngwent yn gwerthfawrogi ansawdd eu hamgylchedd lleol a’r defnydd mynych 

ohono. Nododd pobl eu bod yn mynd am dro yn aml, gan fwynhau’r golygfeydd lleol hardd yng 

Ngwent.3

Adran A: Diogelu a gwella stociau adnoddau naturiol 
 

Bioamrywiaeth a rhywogaethau 
Mae bioamrywiaeth yn stoc hanfodol o adnoddau naturiol sy’n prinhau, yng Nghymru ac yn fyd-

eang, ar gyfradd ddigynsail. Mae oddeutu 1 miliwn o rywogaethau o anifeiliaid a phlanhigion bellach 

dan fygythiad o ddifodiant, llawer ohonynt yn ystod y degawdau nesaf (IPBES, 2019)4. Mae’r  

Adroddiad o Gyflwr Adnoddau Naturiol 2020 (SoNaRR2020) yn nodi’r rhywogaethau sy’n ffynnu a’r 

rhai sy’n dirywio o ran agweddau gwahanol ar fioamrywiaeth yng Nghymru (ar draws yr holl 

gofrestrau adnoddau naturiol). Fodd bynnag, mae’r duedd gyffredinol yn adlewyrchu’r darlun byd-

eang, sef prinhad.  

Mae rhywogaethau’n prinhau yn fyd-eang. Mae’r un patrwm yn digwydd yng Nghymru ac yn y DU, a 

cheir tystiolaeth y bydd nifer o rywogaethau mewn perygl yn y dyfodol (Llywodraeth Cymru, 

2021)5).Mae’r Adroddiad ar Gyflwr Natur (Rhwydwaith Bioamrywiaeth Cenedlaethol, 2019)6 yn 

disgrifio’r DU fel ‘un o’r gwledydd mwyaf prin o natur yn y byd.’ Mae’r crynodeb ar gyfer Cymru yn 

nodi bod llai o fywyd gwyllt mewn llai o leoedd ers 1970. Collwyd 73 o’r 3,902 o rywogaethau a 

aseswyd, mae niferoedd ieir bach yr haf wedi gostwng 52% ers 1976, ac mae Cymru ymysg y 25% o 

wledydd gwaethaf o ran colli bioamrywiaeth (o’r 218 o wledydd a aseswyd yn fyd-eang). 

 

Ffigur A1 Newid yn nosbarthiad peillwyr y DU, 1980-2017 

Yn 2017, dirywiodd dangosydd peillwyr llywodraeth y DU 30% o gymharu â’i werth yn 1980, sef 

dirywiad hirdymor (Ffigur A1)7. 

Mae chwarter o Went wedi’i warchod am resymau bioamrywiaeth, gan gynnwys 13 o Ardaloedd 

Cadwraeth Arbennig (ACA). Mae un o’r rhain, sef Aber Afon Hafren, hefyd yn Ardal Gwarchodaeth 

Arbennig (AGA) ac yn safle Ramsar. Ceir hefyd pum Gwarchodfa Natur Genedlaethol (GNG), 94 o 

https://naturalresources.wales/evidence-and-data/research-and-reports/state-of-natural-resources-report-sonarr-for-wales-2020/?lang=cy
https://nbn.org.uk/stateofnature2019/
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/national-nature-reserves/?lang=cy

Safleoedd o Ddiddordeb Gwyddonol Arbennig (SoDdGA), 25 o Warchodfeydd Natur Lleol (GNLl) a 

mwy na 1600 o Safleoedd o Bwysigrwydd er Cadwraeth Natur8. 

Mae adnodd Gwent o safleoedd gwarchodedig yn rhai o’n hardaloedd hoffaf a phwysicaf o ran 

bioamrywiaeth, cynefinoedd a rhywogaethau. Cynhaliodd Cyfoeth Naturiol Cymru (CNC) Asesiad 

gwaelodlin o safleoedd gwarchodedig yn 2020, a asesodd ansawdd y sylfaen dystiolaeth safleoedd 

gwarchodedig er mwyn helpu i ddeall (lle bo modd) ‘iechyd’ cymharol y rhywogaethau a 

chynefinoedd allweddol ar draws nodweddion dŵr croyw a daearol ar safleoedd gwarchodedig yng 

Nghymru. Gall cyflwr rhywogaethau a chynefinoedd ar ein safleoedd gorau roi awgrym o iechyd 

bioamrywiaeth ar draws y rhanbarth, o gofio eu bod yn rhoi enghreifftiau o gyflwr gorau 

bioamrywiaeth.   

Mae gan CNC dystiolaeth ddigonol ar hyn o bryd i bennu cyflwr oddeutu 45% o’r nodweddion ar y 

safleoedd hyn yng Ngwent (o gymharu â’r ffigur cenedlaethol sef 49%). O’r nodweddion hynny, 

amcangyfrifir bod 29% mewn cyflwr ‘ffafriol’ ac oddeutu 71% mewn cyflwr ‘anffafriol’. Mae’r 

wybodaeth hon yn awgrymu bod pwysau cynyddol ar ein cynefinoedd a’n rhywogaethau ar draws y 

rhanbarth.  

Cyhoeddwyd Adroddiad Cyflwr Natur Gwent gan bartneriaeth Gwent Gydnerth yn 2021. Mae’r 

adroddiad yn holi’r data cofnodi a gasglwyd gan Ganolfan Cofnodion Bioamrywiaeth De Ddwyrain 

Cymru, gan ddefnyddio bron 120,000 o gofnodion i ddarparu gwybodaeth am fwy na 500 o 

rywogaethau a chreu 100 o storïau am fywyd gwyllt yng Ngwent. Mae pob stori’n dangos pa 

wybodaeth sydd gennym am y rhywogaeth honno neu’r grŵp hwnnw o rywogaethau, a’r hyn sy’n 

digwydd iddynt dros amser.   

 

Ffigur A2 Tueddiadau hirdymor (1995-2018) ar gyfer 56 o rywogaethau yng Ngwent, ar sail Arolwg 

Adar sy’n Nythu Ymddiriedolaeth Adareg Prydain/Cyd-bwyllgor Cadwraeth Natur/RSPB (nifer y 

rhywogaethau mewn cromfachau) 

https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-of-special-scientific-interest-responsibilities-of-owners-and-occupiers/?lang=cy
http://lle.gov.wales/catalogue/item/LocalNatureReserves/?lang=cy
https://www.biodiversitywales.org.uk/Safleoedd-Bywyd-Gwyllt-Lleol
https://naturalresources.wales/evidence-and-data/research-and-reports/protected-sites-baseline-assessment-2020/?lang=cy
https://naturalresources.wales/evidence-and-data/research-and-reports/protected-sites-baseline-assessment-2020/?lang=cy
https://www.blaenau-gwent.gov.uk/cy/preswylwyr/cefn-gwlad/gwent-gydnerth/

Ffigur. A3 Defnyddiwyd rhywogaethau Cyflwr Natur Gwent fel dangosyddion 

Crëwyd dangosyddion cyfunol ar gyfer adar ffermdir ucheldirol ac iseldirol ac adar coetiroedd. 

Dangosir y rhywogaethau a ddefnyddiwyd i greu’r 108 o ddangosyddion yn Ffigurau A29 ac A310. 

Mae'r dangosyddion adar ffermdir ucheldirol ac iseldirol yn dangos 45% a 30% o brinhad, yn y drefn 

honno, dros gyfnod yr Arolwg Adar sy’n Nythu, yn unol yn fras â phatrymau y DU a Chymru ar gyfer 

adar ffermdir ac ucheldirol. Er i ddangosydd coetiroedd Gwent ostwng dros y flwyddyn ddiwethaf, at 

ei gilydd mae’n sefydlog.  

Roedd tueddiadau poblogaeth rhanbarthol dibynadwy hefyd ar gael ar gyfer dau famal (yr Ystlum 

Pedol Lleiaf a’r Dyfrgi), ac aseswyd bod gan y ddwy rywogaeth boblogaeth sefydlog yng Ngwent.  

Beth yw’r cryfderau o ran llesiant? 
Mae bioamrywiaeth yn hanfodol i bob ecosystem; mae rhyngweithiadau cymhleth yn creu 

gwasanaethau a buddion i iechyd, llesiant a gwydnwch pobl. Mae bioamrywiaeth yn sylfaenol o ran 

darparu llesiant economaidd, cymdeithasol, amgylcheddol a diwylliannol. Mae ein heconomïau  

wedi’u gwreiddio mewn natur, nid yn allanol iddi, ac mae buddsoddi mewn ecosystemau fel 

asedau’n rhoi cyfradd enillion flynyddol fwy o lawer na’r rhan fwyaf o asedau economaidd 

confensiynol 11. 

Ffigur A4 Amcangyfrifon rhannol o werth asedau cyfalaf naturiol Cymru 

Amcangyfrifwyd bod stoc cyfalaf naturiol Cymru mewn coetir, ffermdir a dŵr croyw yn werth 

oddeutu £30.5 biliwn yn 2014 (Ffigur A412). Gwerth rhannol yw hwn a disgwylir i’r gwerth 

gwirioneddol fod yn sylweddol uwch na’r ffigur hwn, gan mai dim ond saith o’r buddion a geir o 

gyfalaf naturiol Cymru sy’n cael eu mesur ar hyn o bryd.  

Pa bethau sy’n effeithio ar lesiant? 
Er mwyn parhau i ddarparu buddion, rhaid i rywogaethau a chynefinoedd fod yn iach ac yn gallu 

gwrthsefyll pwysau a bygythiadau.   

Ffigur A5 

Rhagolwg Bioamrywiaeth Byd-eang: Tueddiadau mewn bioamrywiaeth 

Fel y nodir yn Adroddiad Tueddiadau’r Dyfodol 2021, mae data rhagolwg bioamrywiaeth byd-eang 

yn nodi bod colled yn parhau’n gyffredinol, er gwaethaf ymdrechion parhaus sylweddol er 

cadwraeth bioamrywiaeth a defnydd cynaliadwy. Er bod camau gweithredu presennol o ran 

cadwraeth a rheoli yn cael effeithiau cadarnhaol, mae eu heffeithiau’n cael eu llethu gan y pwysau 

cynyddol ar fioamrywiaeth, sydd yn eu tro yn gysylltiedig â lefelau uwch yn y defnydd o fwyd, ynni a 

deunyddiau, a datblygu seilwaith. O ganlyniad, nid yw’r byd ar y trywydd iawn i gyrraedd y rhan 

fwyaf o’r targedau presennol a gytunwyd yn fyd-eang ar gyfer bioamrywiaeth, a rhagwelir y bydd 

tueddiadau mewn bioamrywiaeth yn parhau i ostwng os bydd y trywydd yn y dyfodol yn dilyn 

senarios ‘busnes fel arfer’ (Ffigur A513).  

Ffigur A6 Asesiad risg difodiant rhywogaethau (Cymru) 

Mae Cymru’n parhau i wynebu colli bioamrywiaeth, gydag un ym mhob chwech o’r rhywogaethau 

sydd wedi’u hasesu yng Nghymru mewn perygl o ddifodiant. O’r 3,902 o rywogaethau a aseswyd ers 

i waith monitro gwyddonol manwl ddechrau yng Nghymru yn y 1970au, mae 73 o rywogaethau 

wedi’u colli eisoes.  (Hayhow et al., 2019) (Ffigur A614). 

Y ffactorau mwyaf arwyddocaol sy’n ysgogi dirywiad bioamrywiaeth yw newid defnydd tir, 

ecsbloetio uniongyrchol, llygredd, newid hinsawdd a rhywogaethau estron goresgynnol (IPBES, 

2019)15. Mae’r camau gweithredu sy’n gysylltiedig â bwydo ein poblogaeth yn ysgogi niwed 

amgylcheddol sylweddol (Llywodraeth Cymru, 2021)16. 

Rhywogaethau Estron Goresgynnol 

Ffigur A7 Nifer y rhywogaethau estron goresgynnol sydd wedi ymsefydlu ar neu ar hyd 10% neu fwy o 

arwynebedd tir neu arfordir Prydain, rhwng 1960 a 2019 

Dros y cyfnod o 1960 i 2018, daeth rhywogaethau estron goresgynnol yn fwy cyffredin, gan 

gynyddu’r pwysau ar fioamrywiaeth frodorol (yr holl gofrestrau adnoddau naturiol). Mae’r gyfradd y 

mae rhywogaethau estron goresgynnol newydd yn ymsefydlu yn y DU wedi cynyddu’n ddirfawr yn 

ystod y 50 mlynedd diwethaf, ac ymddengys y bydd y duedd hon yn parhau (Ffigur A717). 

Ecosystemau dŵr croyw ac ecosystemau morol sydd â’r nifer fwyaf o rywogaethau estron 

goresgynnol gwahanol (eisoes yn bresennol a heb gyrraedd eto yng Nghymru), ac wedyn 

ecosystemau coetirol a glaswelltir lled-naturiol.  

 

Ffigur A8 Enghreifftiau o Rywogaethau estron goresgynnol yng Ngwent (De Ddwyrain Cymru) 

Mae’r darlun ar gyfer Gwent (2017-18) yn debyg i’r darlun cenedlaethol, er bod y data’n dangos mai 

mewn ecosystemau glaswelltir lled-naturiol y cofnodwyd y nifer fwyaf o rywogaethau estron 

goresgynnol, ac wedyn ecosystemau coetirol a threfol (Ffigur A818). 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae prosiect Gwent Gydnerth yn cynnal adolygiadau o 700 o Safleoedd o Bwysigrwydd er 

Cadwraeth Natur Gwent ar hyn o bryd. Byddai’r data hyn yn helpu i gyfrannu at y darlun 

cyffredinol o wydnwch pan fyddant ar gael.  

• Er bod amrywiaeth o bolisïau a mesurau ar waith sydd â’r nod o hwyluso’r gwaith o 

ymaddasu i newid hinsawdd a lleihau ei effeithiau ar gynefinoedd daearol fel y Fframwaith 

Rheoli Adnoddau Naturiol, y Rhaglen Fforestydd Cenedlaethol a’r Rhaglen Adfer 

Mawndiroedd Cenedlaethol, nid oes llawer o dystiolaeth ynghylch effeithiolrwydd y 

mesurau hyn hyd yma.  

• Mae amrywiaeth o ddangosyddion yn dangos prinhad parhaus mewn bioamrywiaeth, sy’n 

gadael rhywogaethau a chynefinoedd yn fwy agored i effeithiau newid hinsawdd. Mae 

angen mwy o dystiolaeth empirig.  

https://llyw.cymru/sites/default/files/publications/2019-06/rheoli-adnoddau-naturiol-cyflwyniad.pdf
https://llyw.cymru/sites/default/files/publications/2019-06/rheoli-adnoddau-naturiol-cyflwyniad.pdf
https://gov.wales/national-forest-wales
https://naturalresources.wales/about-us/strategies-and-plans/national-peatland-action-programme-2020-2025/?lang=en
https://naturalresources.wales/about-us/strategies-and-plans/national-peatland-action-programme-2020-2025/?lang=en

• Mae angen gwaith mwy cydgysylltiedig i gasglu tystiolaeth a gwybodaeth economaidd-

gymdeithasol ynghylch y buddion mae natur a mannau bioamrywiol yn eu darparu. Mae hyn 

hefyd yn wir yn fwy bras am wybodaeth i godi ymwybyddiaeth o’r angen am newid 

trawsnewidiol er mwyn sicrhau adferiad bioamrywiaeth ar draws yr holl sectorau. 19. 

• Mae’r fframwaith polisi yng Nghymru ar waith gydag amcanion cadwraethol priodol, ond 

mae angen sicrhau mewn modd mwy cydlynus y gwneir gwaith addasu helaeth ar raddfa 

tirwedd sydd nid yn unig yn meithrin rhwydweithiau sy’n wydn yn ecolegol, ond hefyd yn 

sicrhau buddion amgylcheddol ehangach20.  

   

Beth mae pobl yn dweud wrthym? 
Mae Datganiad Ardal De-ddwyrain Cymru’n nodi gweledigaeth gynaliadwy ar gyfer rheoli adnoddau 

naturiol Gwent. Cafodd y weledigaeth hon ei datblygu mewn modd cydweithredol ac yn sylfaen iddi 

mae’r hyn mae arbenigwyr a rhanddeiliaid ehangach wedi nodi eu bod eisiau ei weld yng Ngwent.  

O ran bioamrywiaeth a rhywogaethau, nodwyd y canlynol gan randdeiliaid21:  

• “Bywyd gwyllt a bioamrywiaeth toreithiog.”  

• “Gerddi cymunedol a choridorau bywyd gwyllt.”  

• “Cynefinoedd da yn y cyflwr gorau posibl sy’n cyfrannu at wydnwch yr ardal ehangach.”  

• “Rhoddir gwerth cynhenid i natur.”  

• “Achubir bywyd gwyllt a rhywogaethau rhag difodiant.”  

Tueddiadau a heriau yn y dyfodol 

Newid hinsawdd 
Gallai’r newidiadau yn yr hinsawdd a ddisgwylir, gan gynnwys newid i lawiad yn arwain at gyfnodau 

o brinder dŵr neu lifogydd ar wahanol adegau, gwres eithafol a thanau gwyllt, effeithio ar gyfradd a 

maint colledion neu enillion rhywogaethau daearol ledled y DU.  

Mae adroddiad y Panel Rhynglywodraethol ar y Newid yn yr Hinsawdd (2018) yn awgrymu y bydd 

cynhesu byd-eang o fwy na 1.5°C uwchben lefelau cyn-ddiwydiannol yn tanseilio systemau cynnal 

bywyd y ddynoliaeth. Rhagwelir os bydd y byd yn cynhesu 2°C, bydd un ym mhob ugain o 

rywogaethau dan fygythiad o ddifodiant22. 

Mae’r ddogfen Third Climate Change Risk Assessment Technical Report: Summary for Wales  

(Netherwood, 2021)23 a gyhoeddwyd yn ddiweddar wedi nodi nifer o risgiau hinsawdd penodol yn y 

dyfodol a fydd yn effeithio ar fioamrywiaeth ddaearol. Mae’r adroddiad yn canfod bod maint y 

risgiau oddi wrth newid hinsawdd i natur, yn awr ac yn y dyfodol, yn fawr oherwydd nifer y 

rhywogaethau y bydd effaith niweidiol arnynt ac y mae’n debygol y bydd effaith arnynt. Mae 

astudiaethau ar addasrwydd biohinsoddol newidiol ar gyfer grwpiau o rywogaethau gwahanol yn 

dangos effeithiau oddi wrth newidiadau cymedrig neu newidiadau eithafol yn yr hinsawdd, ar y cyd 

ag ysgogwyr eraill sy’n gweithredu ar wahân neu ar y cyd â’r hinsawdd, fel defnydd tir a cholli 

cynefinoedd.  

Asesodd yr adroddiad mai’r risgiau canlynol oedd ar y lefel risg uchaf lle mae angen mwy o 

weithredu24: 

Risg N1. Rhywogaethau a chynefinoedd daearol: Amodau hinsoddol sy’n newid. Bernir bod maint y 

risgiau oddi wrth newid hinsawdd, yn awr ac yn y dyfodol, yn uchel oherwydd nifer y rhywogaethau 

y bydd effaith niweidiol arnynt ac y mae’n debygol y bydd effaith arnynt. 

https://www.ukclimaterisk.org/wp-content/uploads/2021/06/CCRA-Evidence-Report-Wales-Summary-Final.pdf

Risg N2. Rhywogaethau a chynefinoedd daearol: Plâu, pathogenau a rhywogaethau goresgynnol. 

Er gwaethaf fframweithiau polisi rhyngwladol a chenedlaethol cadarn i reoli’r risgiau i rywogaethau a 

chynefinoedd daearol oddi wrth blâu a phathogenau brodorol ac ymsefydliad rhywogaethau estron 

goresgynnol, disgwylir y bydd y risgiau hyn yn parhau i gynyddu. 

Risg N4. Priddoedd: Amodau hinsoddol sy’n newid, gan gynnwys sychder a gwlypter tymhorol. 

Mae rhagolygon am yr hinsawdd yn y dyfodol, gan gynnwys UKCP18, yn darparu tystiolaeth gref y 

bydd ffactorau risg hinsoddol yn cynyddu oherwydd digwyddiadau yn sgil mwy o lawiad (risgiau 

erydu a chywasgu) a mwy o ddiffygion lleithder pridd yn yr haf (colli biota a deunydd organig ac ati). 

Bydd maint y risg hon yn cynyddu o ganolig i uchel yng Nghymru yn y dyfodol. 

Tynnodd yr asesiad sylw hefyd at y risg ganlynol sy’n berthnasol i goetiroedd y bydd angen 

ymchwilio iddi ymhellach gan gynnwys: 

Cyfle N3. Rhywogaethau a chynefinoedd daearol: Cytrefu gan rywogaethau newydd. Gall newid 

hinsawdd, yn arbennig cynnydd yn y tymheredd, gynnig cyfle i boblogaethau dyfu yn ogystal ag 

achosi i rywogaethau symud neu ymestyn eu dosbarthiad tua’r gogledd neu i fannau uwch. 

Defnydd tir a phriddoedd 
Priddoedd  
Y ddaeareg a phriddoedd sylfaenol sy’n gyfrifol am lawer o’r amrywiaeth o ran tirweddau a 

chynefinoedd ar draws Gwent. Yn sylfaen i lawer o Sir Fynwy mae’r creigiau Hen Dywodfaen Coch, 

gyda Mewngraig Wysg hŷn yn y canol. Mae rhannau o’r gyfres Hen Dywodfaen Coch, a elwir ffurfiant 

y Meini Brown, yn ffurfio’r Mynyddoedd Du, Pen y Fâl a Chefnen Trellech.  

Yn rhan ddeheuol y rhanbarth, mae rhesen o galchfaen yn ymestyn o’r dwyrain, ac wedyn yn 

gorwedd drosti mae creigiau tywodfaen iau, sy’n ffinio ar Aber Afon Hafren. Mae gwahanol liwiau’r 

creigiau yn rhoi llawer o enwau lleoedd, fel Allteuryn a Black Rock. 

I’r gorllewin o’r rhanbarth, creigiau iau Mesurau Glo De Cymru a geir yn bennaf, ac o’u hamgylch 

mae rhesen o frig calchfaen. Gyda’i gilydd, darparodd y rhain y glo, haearn a chalch oedd yn sail i’r 

chwyldro diwydiannol, treftadaeth sy’n siapio’r dirwedd a welir heddiw25. 

Mathau o dirwedd a defnydd tir 

 

Ffigur A9: Ystadegau gweledol a synhwyraidd LANDMAP 2017 

Ffigur A10: Dosbarthiad Lefel 1 a 2 (Grŵp Awdurdod Cynllunio Lleol De-ddwyrain Cymru) 

Area (km2) Arwynebedd (km2) 

Upland Valleys Cymoedd ucheldirol 

Coastal Arfordirol 

Flat Lowland / Levels Iseldir gwastad / Gwastadeddau   

Hills, Lower Plateau & Scarp Slopes Bryniau, Llwyfandir is a llethrau sgarpiau 

Lowland Valleys Cymoedd iseldirol 

Developed Unbuilt Land Tir datblygedig heb ei adeiladu 

Exposed Upland / Plateau Ucheldir / Llwyfandir agored 

Rolling Lowland Iseldir tonnog 

Built Land Tir wedi’i adeiladu 

Upland Ucheldir 

Lowland Iseldir 

Development Datblygiad 

Water  Dŵr  

Level 1 & Level 2 Classification Dosbarthiad Lefel 1 a Lefel 2 

 
Yr elfen dirweddol fwyaf yng Ngwent yw ucheldir (706km² neu 43%) gan gynnwys 25% o fryniau, 

llwyfandir isel a llethrau sgarpiau. Mae'r rhan fwyaf o’r tir arall yn iseldir (672km² neu 41%), a 

chymoedd iseldirol yw ychydig mwy na hanner y rhan hon. Dim ond 8.53km² (0.53%) sy’n ddŵr 

(Ffigur A1026). 

Ar hyn o bryd amaethyddiaeth yw’r defnydd tir mwyaf yng Ngwent (~65%) (Llywodraeth Cymru, 

201827). Yng Ngwent, roedd 2084 o ffermydd gweithredol yn 2018, ar amcangyfrif, yn gorchuddio  

105,199ha28, sy’n rhoi maint cyfartalog pob fferm o 50ha. Mae hyn yn debyg i gyfartaledd Cymru, sef 

45ha (Llywodraeth Cymru 201929). Glaswelltir yw 78% o hyn, a thir âr a garddwriaeth yw 13%. Mae 

hefyd 6,654ha o goetiroedd ar ffermydd, sef 6%. Mae'r rhan fwyaf o’r ffermdir yn Sir Fynwy, sydd â’r 

tir amaethyddol o’r ansawdd gorau. Tir sy’n cael ei ffermio yw’r rhan fwyaf o Wastadeddau Gwent 

hefyd30.  

Trefol 
Ardaloedd LANDMAP31 a ddosberthir fel datblygiad yw 216km² (13%) o’r rhanbarth, sy’n sylweddol 

fwy na’r cyfartaledd cenedlaethol, sef 5.14% (Ffigur A10).   

Beth yw’r cryfderau o ran llesiant? 

Priddoedd 
Mae priddoedd sy’n gweithredu’n llawn yn darparu bioamrywiaeth doreithiog, yn atafaelu ac yn 

cynnal carbon, yn arafu llif dŵr, yn helpu i ddylanwadu ar yr hinsawdd a’r aer, ac yn cynhyrchu 

cyflenwad cynaliadwy o fwyd, ffibrau a phren. Gall y ffordd y defnyddir tir a phriddoedd gyflawni 

nifer o swyddogaethau neu wasanaethau ar yr un pryd ac yn yr un man, gan ddarparu buddion 

lluosog32. 

https://naturalresources.wales/guidance-and-advice/business-sectors/planning-and-development/evidence-to-inform-development-planning/landmap-the-welsh-landscape-baseline/?lang=en

Defnydd tir 

 

Ffigur A11: Gwerthusiadau gweledol, synhwyraidd a thirweddol LANDMAP ar gyfer Gwent 

Yn ogystal â chynhyrchu bwyd, mae’r sector amaethyddol yn gwneud cyfraniad cadarnhaol i’r gwaith 

o ddarparu tirweddau a werthfawrogir yn fawr. Mae 10% o Went (153km2) wedi’i gwerthuso fel 

tirwedd weledol a synhwyraidd eithriadol yn genedlaethol, yn gysylltiedig ag ucheldiroedd ac  

iseldiroedd. Mae 49% o’r rhanbarth (790km2) wedi’i gwerthuso fel tirweddau o bwysigrwydd 

rhanbarthol mawr (Ffigur A11). 

Ceir yng Ngwent ddwy dirwedd warchodedig. Mae rhan o Barc Cenedlaethol Bannau Brycheiniog, 

sy’n 153km², yn Sir Fynwy, Torfaen a Blaenau Gwent, ac yn ymestyn tua’r gogledd a’r gorllewin i 

Bowys a’r tu hwnt. Mae 117km² o Ardal o Harddwch Naturiol Eithriadol (AHNE) Dyffryn Gwy yn Sir 

Fynwy, gan redeg ar hyd y ffin â Lloegr ac ymestyn i Swydd Caerloyw a Swydd Henffordd33. Gyda’i 

gilydd, mae’r tirweddau hyn a werthfawrogir yn darparu buddion lluosog o ran llesiant esthetig, 

meddyliol a ffisegol i gymunedau gwledig ac ymwelwyr.  

Trefol 
Yn eu hanfod, ardaloedd trefol yw lle mae’r rhan fwyaf o bobl yn byw, felly'r rhain yw ffynhonnell y 

rhan fwyaf o’r effeithiau mae pobl yn eu creu ar ecosystemau eraill. Ar yr un pryd, mae’r crynhoad 

hwn o bobl yn cynnig cyfleoedd ar gyfer arloesedd sy’n helpu i leihau effeithiau ar yr amgylchedd 

ehangach (World Wildlife Foundation (WWF), 2019). Mae cadw mannau gwyrdd sy’n bodoli eisoes 

mewn ardaloedd adeiledig yn bwysig. O’u rheoli fel rhan o rwydwaith seilwaith gwyrdd, gall mannau 

gwyrdd ddarparu llawer o fuddion yn yr un lle ar yr un pryd. Gall seilwaith gwyrdd ddarparu 

cynefinoedd i fywyd gwyllt, dylanwadu ar y tymheredd, amsugno dŵr llifogydd, lleihau cysylltiad y 

cyhoedd â llygredd aer, hyrwyddo iechyd meddwl, hybu ymarfer corff iach a denu pobl i ddefnyddio 

llwybrau teithio llesol yn lle eu ceir. Mae gan drigolion Gwent ddiddordeb mewn lleihau allyriadau 

file:///C:/Users/admin/AppData/Local/Microsoft/Windows/INetCache/Content.Outlook/TRFD607G/ddylanwadau%20ar%20yr%20hinsawdd%20a
https://www.wyevalleyaonb.org.uk/

carbon, gan gynnwys mynd i’r afael â maint traffig, sy’n cyfrannu at allyriadau carbon mawr ac 

ansawdd aer gwael. 

Gall natur ddarparu buddion lluosog o ran llesiant i bobl a lleoedd. Mae cael darlun clir o 

effeithiolrwydd defnyddio natur a seilwaith gwyrdd yn yr amgylchedd trefol yn anodd. Fodd bynnag, 

mae yna ddangosyddion a all roi argraff o’r defnydd cyffredinol o seilwaith gwyrdd ar draws Gwent. 

Mae Cadwch Gymru'n Daclus yn dyroddi Gwobrau’r Faner Werdd i safleoedd sy’n bodloni safonau 

rheoli gofynnol ac a fydd yn addas i ddiwallu anghenion y rhan fwyaf o bobl am fynediad i fannau 

gwyrdd. Mae 48 o safleoedd y Faner Werdd yng Ngwent (Caerffili 19; Sir Fynwy 12; Torfaen 7; 

Blaenau Gwent 5; Casnewydd 5 (10 yw cyfartaledd Cymru fesul ardal awdurdod lleol).  

Yn ddiweddar mae Social Farms & Gardens wedi mapio’r ddarpariaeth rhandiroedd bresennol. 

 

Ffigur A12 Sleid a gynhyrchwyd ar gyfer hyfforddiant Llythrennedd Carbon Gwent yn Barod ar gyfer 

yr Hinsawdd gan Brifysgol Fetropolitan Manceinion, Great Places Housing Group a Cynnal Cymru 

Mae'r gorchudd brigdwf coed trefol mewn llawer o ardaloedd difreintiedig yn llai na’r 20% a 

awgrymir gan Lywodraeth Cymru a Chomisiynydd Cenedlaethau’r Dyfodol Cymru (Comisiynydd 

Cenedlaethau’r Dyfodol, 2020)34.  Er bod gan Went gyfraddau gorchudd coed trefol uwchlaw’r 

cyfartaledd cenedlaethol, sef 16% (Ffigur A1235), mae lle i wella oherwydd bod gan bob ardal drefi 

sydd islaw’r cyfartaledd cenedlaethol36. 

Pa bethau sy’n effeithio ar lesiant? 

Tir halogedig  
Efallai y bydd tir oedd yn ddiwydiannol o’r blaen (gweithfeydd metel, mwyngloddiau glo neu blwm, 

gweithfeydd nwy ac ati) neu a ddefnyddiwyd fel safleoedd tirlenwi wedi’i halogi gan fetelau, 

halogyddion cyfansawdd organig (fel hydrocarbonau aromatig polysyclig), hydrocarbonau neu 

blaladdwyr (Gwasanaeth Datblygu a Chynghori Amaethyddol, 201937). Yng Nghymru, yr halogyddion 

mwyaf cyffredin yw bensopyren, plwm ac arsenig, y canfuwyd pob un ohonynt ar fwy na 60% o 

safleoedd tir halogedig (CNC, 201638). Gall tir mae halogiad yn effeithio arno achosi risg i iechyd pobl 

ac i’r amgylchedd ehangach. Mae hwn yn fater sy’n cael ei gyd-reoli gan Awdurdodau Lleol a CNC, 

gyda’r cyfrifoldeb am iechyd pobl ar ysgwyddau’r cyntaf yn bennaf ac am ddyfroedd a reolir ar yr ail 

yn bennaf39. Mae Awdurdodau Lleol yng Nghymru’n amcangyfrif bod 9,330 o safleoedd heb gael 

https://keepwalestidy.cymru/cy/ein-gwaith/gwobrau/y-faner-werdd-ar-gyfer-parciau/
https://batchgeo.com/map/df5c50ce0fd5f747baa50a652d07052d

archwiliad manwl ar draws Cymru, ac o’r rhain, bernir bod o leiaf 414 o safleoedd (4.4%) â 

blaenoriaeth uchel40 (nid oes dadansoddiad ar gael ar gyfer Gwent). 

 

Ffigur A13 Cyfanswm y digwyddiadau o lygredd sylweddol ar dir a gofnodwyd yng Ngwent (De-

ddwyrain Cymru) am y cyfnod o 01/03/2016 i 30/12/2020 

Mae Ffigur A1341 yn nodi’r digwyddiadau o lygredd ar dir fel y’u cadarnhawyd gan CNC am y cyfnod 

2016-2020 ar draws Gwent. Amaethyddiaeth, domestig a phreswyl a gwasanaethau rheoli gwastraff 

yw’r gyfran fwyaf o’r digwyddiadau a gadarnhawyd. Deunyddiau gwastraff a charthion oedd y prif 

fath o lygrydd. Rhestrwyd cyfanswm o 285 o ddigwyddiadau. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Nid yw fframweithiau polisi uchelgeisiol Cymru yn darparu ymagwedd gydlynus ac integredig 

at flaenoriaethau newid defnydd tir ar draws lefelau cenedlaethol i gymunedol eto. Gallai 

gwell fframwaith penderfynu ar gyfer newid defnydd tir helpu i gynorthwyo â chyflawni 

seiliedig ar leoedd ar gyfer Byrddau Gwasanaethau Cyhoeddus a Datganiadau Ardal42. 

• Nid yw cyfraddau colli pridd trwy erydu a chyfraddau ffurfio pridd wedi cael eu mesur yn 

uniongyrchol er mwyn asesu a yw cyfraddau colli pridd yn fwy na chyfraddau ffurfio pridd 

yng Ngwent. 

• Nid yw gwaith monitro cenedlaethol i arsylwi ar dueddiadau ac i asesu effaith bosibl 

llygryddion pridd wedi cael ei ddiweddaru ac ar hyn o bryd nid yw’n cael ei gynnwys mewn 

gwaith monitro cenedlaethol. 

• Nid yw ecosystemau trefol ac ymylon arfordirol yn cael eu cynrychioli mewn gwaith monitro 

priddoedd cenedlaethol ar hyn o bryd.  

• Lle mae data a thystiolaeth am bridd yn cael eu casglu, nid yw’n hawdd eu rhannu neu eu 

cyfuno. 

• Nid yw data biolegol yn cael eu casglu ar raddfeydd sy’n dangos beth sy’n digwydd mewn 

ardaloedd trefol. Er enghraifft, efallai y cânt eu dangos fel presenoldeb neu absenoldeb 

mewn sgwariau 1km sy’n torri ar draws ffiniau trefol.  

• Nid oes arolygon systematig o rywogaethau mewn ardaloedd trefol, felly mae’n anodd asesu 

tueddiadau. Mewn geiriau eraill, os oes cofnod o rywogaeth mewn ardal drefol, efallai na 

fydd ond yn dangos bod rhywun a all adnabod y rhywogaeth honno yn byw yno.  

• Efallai y bydd tarfu ar gyfresi data sy’n dangos tueddiadau hirdymor, er enghraifft brigdwf 

coed trefol, gorchudd a dosbarthiad mannau gwyrdd, oni fydd cyllid hirdymor yn cael ei 

ddarparu.  

• Darniog yw'r data ar rai pynciau pwysig ac nid ydynt wedi cael eu casglu mewn modd 

systematig, er enghraifft ansawdd mannau gwyrdd. 

 

Tueddiadau a heriau yn y dyfodol 

Brexit 

 

Ffigur A14 Newid posibl i ddefnydd tir amaethyddol ar gyfer tri senario Brexit 

Y pwysau mwyaf uniongyrchol ar batrwm presennol gwasanaethau darparu defnydd tir yw’r 

ansicrwydd o ran polisïau yn y dyfodol mewn perthynas â chyllid a mynediad i farchnadoedd ar ôl 

Brexit43. Yn gyffredinol, mae 73% o werth allforion bwyd a diod o Gymru i’r Undeb Ewropeaidd 

(Llywodraeth Cymru, 201944), sy’n pwysleisio pwysigrwydd y farchnad hon i’r system cynhyrchu 

bwyd gyffredinol.45 Dangosir canfyddiadau allweddol o asesiad amcangyfrifedig o’r effaith bosibl o 

dan wahanol senarios masnachu (gan dybio y bydd taliadau sylfaenol yn parhau ar y cyfraddau 

presennol) yn Ffigur A1446.  

Newidiadau o ran poblogaeth, diwylliant ac ymddygiad 
Mae poblogaeth y byd yn dal i dyfu (Cenhedloedd Unedig, 201947). Yn yr un modd, rhagwelir y bydd 

poblogaeth Cymru’n cynyddu 2.7% i 3.22 miliwn erbyn 2028 (Swyddfa Ystadegau Gwladol, 201948). 

O’r herwydd, efallai y bydd cynnydd yn y galw am fwyd49 yn ogystal â mwy o alw ac angen am dai yn 

y dyfodol. Gallai’r galw am adeiladu datblygiadau newydd roi straen ar stoc a chyflwr y seilwaith 

gwyrdd sy’n bodoli eisoes yn yr amgylcheddau trefol a gwledig, a thrwy hynny cyfyngu ar eu gallu i 

ddarparu buddion llesiant y mae mawr eu hangen i bobl a lleoedd.  

Newid hinsawdd 
Mae ymateb i newid hinsawdd yn debygol o arwain at gyfaddawdau, yn arbennig rhwng defnyddiau 

tir sy’n cystadlu â’i gilydd. Er enghraifft, gallai neilltuo tir ar gyfer gwaith gwarchod bioamrywiaeth 

neu adfer ecosystemau neu ar gyfer bio-ynni gymryd lle oddi ar amaethyddiaeth. Mae’n bosibl y 

bydd plannu coed ar dir amaethyddol yn golygu gwahardd pori yn y tymor byr i ganolig gan fod coed 

aeddfed yn cymryd degawdau i ddatblygu. Cyfyngedig yw’r darnau o dir amaethyddol o werth mawr 

yng Ngwent (Sir Fynwy a Chasnewydd) ac mae pwysau mawr am ddatblygu ar orlifdiroedd oherwydd 

topograffi. Mae heriau o’r fath yn golygu y bydd cystadleuaeth am dir yn broblem gynyddol yn y 

dyfodol. 

Bydd angen cnydau bio-ynni er mwyn sicrhau economi carbon isel, ond gallai hyn arwain at 

gyfaddawdau sylweddol (Pwyllgor y DU ar y Newid yn yr Hinsawdd, 2019; 2020). Gall rhai cnydau 

bio-ynni gael effeithiau negyddol ar fioamrywiaeth, diogeled bwyd, diogeled dŵr a bywoliaethau 

lleol (IPBES, 2019). Gellid sicrhau cyn lleied o gyfaddawdau ag sy’n bosibl trwy wneud defnydd gwell 

o wastraff amaethyddol a choedwigaethol ar gyfer ynni er mwyn lleihau’r angen i blannu cnydau 

ynni. Mae Adroddiad Tueddiadau’r Dyfodol 2021 yn nodi bod cynhyrchu ynni (o danwyddau ffosil ac 

o ffynonellau adnewyddadwy) yn achosi nifer o bwysau lleol a byd-eang ar ddefnydd tir yng Ngwent. 

Gwneud penderfyniadau   
Nid peth syml yw gwneud penderfyniadau ynghylch newidiadau o ran rheoli pridd a defnydd tir sy’n 

sicrhau cydbwysedd rhwng yr holl wasanaethau ecosystem. Yn wir, maent yn enghraifft amlwg o 

wrthdaro buddiannau. Gall rhoi blaenoriaeth i’r galw am wasanaethau darparu gan ein 

hamgylcheddau naturiol (e.e. bwyd, ffibrau, seilwaith) achosi risg bosibl i ddarparu gwasanaethau 

diwylliannol a rheoleiddio fel risg fwy i briddoedd gan ddulliau rheoli tir dwys, prinhad peillwyr, mwy 

o risg plâu, llai o fynediad at fannau gwyrdd, darnu cysylltiadau pobl â lleoedd a hanes a dibrisio 

sgiliau cyflogaeth wrth i swydd ddod yn rhy arbenigol a/neu anfedrus ar gyfer y cyflenwad lleol. 

Mae preswylwyr yng Ngwent yn canmol y mynediad at fannau gwyrdd a bod â llawer o 

amgylcheddau deniadol ar gael yn y rhanbarth50. 

Ansawdd aer 
Mae aer glân yn adnodd naturiol hanfodol ac yn hollbwysig i warchod nid yn unig iechyd pobl, ond 

hefyd amgylchedd naturiol ac adeiledig Cymru. Er bod llygredd aer oddi wrth ddiwydiant a 

thrafnidiaeth wedi lleihau yn y degawdau diwethaf, mae llygryddion aer sy’n cynnwys nitrogen yn 

parhau i achosi niwed amgylcheddol sylweddol lle roedd allyriadau sylffwr blaenorol wedi achosi  

asideiddio helaeth mewn adnoddau dŵr ac wedi niweidio coed a phriddoedd coedwigoedd51. 

Mae gwaith monitro aer yng Nghymru’n cael ei wneud gan Awdurdodau Lleol yn bennaf a, thrwy 

nifer o rwydweithiau cenedlaethol, yn cael ei reoli gan Lywodraeth Cymru.  

Amonia 

 

Ffigur A15 Crynodiadau amonia yng Nghymru 

Mae'r holl lygryddion aer wedi lleihau yng Nghymru yn y degawdau diwethaf heblaw amonia ac 

oson. Mae llygredd amonia a nitrogen o amaethyddiaeth yn niweidio 56% o arwynebedd tir Cymru 

ac yn cael effaith niweidiol ar y cynefinoedd mwyaf sensitif ar gyfer planhigion a bywyd gwyllt 

(Guthrie et al., 201852). Erbyn hyn mae mwy na hanner Cymru â chrynodiadau amonia sy’n rhy uchel 

i ecosystemau toreithiog o gennau a bryoffytau weithredu’n iawn; mae’r rhain yn cynnwys 

coetiroedd hynafol, corsydd, rhosydd a glaswelltiroedd sur (Sir Fynwy, Casnewydd, De Torfaen) 

(Rowe et al., 2020) (Ffigur A1553). 

Ocsidau nitrogen (NO₂) 

 

Ffigur A16 Ansawdd aer, microgramau cyfartalog NO₂ mewn lleoliadau anheddau preswyl fesul m³ 



26 

 

Ffigur A17 Gwerth crynodiadau cyfartalog wedi’u pwysoli ar sail poblogaeth ar gyfer NO₂ 

Mae Ffigur A1654 a Ffigur A1755 yn dangos y microgramau cyfartalog o nitrogen deuocsid (NO₂) 

mewn lleoliadau anheddau preswyl fesul m³. Casnewydd oedd yr unig ardal awdurdod lleol yng 

Ngwent oedd â mwy na chyfartaledd Cymru sef 9µg/m³ ac er bod hyn wedi lleihau yn y cyfnod 

rhwng 2014 a 2018 gwelwyd yno ddarlleniadau NO₂ uwch na’r cyfartaledd yn gyson. Gwelwyd mwy 

na’r gwerth terfyn blynyddol ar gyfer NO₂ (DU 40 µg/m³) yng Nghaerffili, yn Hafod-yr-ynys, ac mewn 

pum lleoliad arall ar y rhwydwaith traffyrdd a phriffyrdd yng Nghymru (2017). Gwelwyd mwy na’r 

gwerth terfyn am awr ar gyfer NO₂ ym mhob lleoliad ledled Cymru a Gwent, ac eithrio Hafod-yr-ynys 

(2017). Mae'r holl ormodiannau oherwydd traffig yn bennaf56.  

Deunydd gronynnol 

 

Ffigur A18 Microgramau cyfartalog o ddeunydd gronynnol 2.5 mewn lleoliadau anheddau preswyl 

fesul m³ 

Ffigur A19 Gwerth crynodiadau cyfartalog wedi’u pwysoli ar sail poblogaeth ar gyfer gronynnau llai 

na 2.5 

 

 

Ffigur A20 Microgramau cyfartalog o ddeunydd gronynnol 10 mewn lleoliadau anheddau preswyl 

fesul m³ 

Ffigur A21 Gwerth crynodiadau cyfartalog wedi’u pwysoli ar sail poblogaeth ar gyfer gronynnau llai 

na 10 

Deunydd gronynnol yw’r term am gymysgedd o ronynnau solet a defnynnau hylif a geir yn yr aer. 

Gall deunydd gronynnol gael ei ollwng yn uniongyrchol o ffynhonnell, a elwir deunydd gronynnol 

sylfaenol, ond gall deunydd gronynnol eilaidd ffurfio yn yr atmosffer oherwydd adweithiau cemegol 

rhwng nwyon sy’n llygru. Mae crynodiadau cyffredinol deunydd gronynnol 2.5 (10 μg/m³) ar draws 

Gwent yn is na chanllawiau Sefydliad Iechyd y Byd (Ffigur A1857), er bod yna fannau drwg mewn 

ardaloedd trefol diwydiannol a phoblog pan edrychir ar y data ar lefel wardiau (Ffigur A1958). 

Dangosir data deunydd gronynnol 10 yn Ffigur A2059 ynghyd â Ffigur A2160 gan roi golwg fwy lleol ar 

yr effaith ar lefel wardiau. Mae allyriadau trafnidiaeth ffordd nad ydynt o bibellau gwacau, allyriadau 

domestig ac allyriadau diwydiannol yn cyfrannu at y brigau lleol mewn ardaloedd trefol. Mae llosgi 

pren a glo domestig hefyd yn gwneud cyfraniad sylweddol.   

Beth yw’r cryfderau o ran llesiant? 
Gall mesurau i frwydro yn erbyn llygredd aer, er enghraifft seilwaith gwyrdd, helpu i drawsnewid 

mannau trefol a gwledig trwy wella mwynhad a hyrwyddo newidiadau cadarnhaol mewn ymddygiad.  

Hefyd, yn aml mae’r gwasanaethau diwylliannol a ddarperir gan ecosystemau yn dibynnu ar 

fioamrywiaeth sy’n sensitif i nitrogen, er enghraifft, dolydd blodeuog neu goetiroedd llawn cennau. 

Mae Llywodraeth Cymru wedi ymrwymo i feithrin cymunedau iachach ac amgylcheddau gwell. Mae 

gan aer glân ran ganolog yn y gwaith o greu’r amodau iawn ar gyfer gwell iechyd, llesiant a mwy o 

weithgarwch corfforol yng Nghymru. Ym mis Medi 2017, cyhoeddodd Llywodraeth Cymru ei 

strategaeth genedlaethol, Ffyniant i Bawb, sy’n nodi ymrwymiad trawslywodraethol i leihau 

allyriadau a sicrhau gwelliannau hanfodol i ansawdd aer trwy fesurau cynllunio, seilwaith, 

rheoleiddio a chyfathrebu am iechyd.  

Mae'r llystyfiant presennol yng Nghymru’n amsugno maint sylweddol o lygryddion aer. Gall adfer 

gorchudd tir a newid arferion defnydd tir er mwyn gwneud y mwyaf o ddarpariaeth rheoleiddio’r 

ecosystemau leihau llygryddion aer ymhellach. Mae astudiaethau wedi dangos y gallai’r ymagwedd 

https://gov.wales/prosperity-all-economic-action-plan

hon fod yn fwy buddiol na thechnolegau lleihau traddodiadol ac y gallant fod yn arbennig o effeithiol 

mewn cyfuniad â’i gilydd61. 

Pa bethau sy’n effeithio ar lesiant? 
Amcangyfrifir bod ansawdd aer gwael yn y DU yn achosi 40,000 o farwolaethau cynnar pob 

blwyddyn (Air Quality Expert Group, 202062), gyda 2,000 o farwolaethau yng Nghymru yn unig, sef 

6% o’r holl farwolaethau (Iechyd Cyhoeddus Cymru, 201663) Dangoswyd hyn yn ystod pandemig  

COVID-19 pan effeithiodd cyfyngiadau symud ar ddefnydd o ynni, allyriadau a rhai llygryddion aer 

ledled y DU. Mae asesiadau cychwynnol yn awgrymu bod lleihad mewn nitrogen ocsid (NOx), gan 

gynnwys allyriadau NO2 mewn ardaloedd trefol yn ystod cyfnodau o gyfyngiadau symud, o ganlyniad 

i lai o draffig (Clean Air Advisory Panel, 202064). Mae hyn a’r lleihad cysylltiedig mewn sŵn traffig yn 

debygol o fod wedi cael effaith gadarnhaol ar lesiant65.  

Mae corff cynyddol o dystiolaeth yn dangos bod effaith llygredd aer yn mynd y tu hwnt i iechyd 

corfforol ac y gall effeithio ar lesiant pobl oherwydd cysylltiadau personol pobl â chyfoethogrwydd 

eu hamgylchedd naturiol66.  

Nitrogen deuocsid (NO₂) 
Yng Nghymru, mae 88% (2018) o gynefinoedd sensitif yn mynd y tu hwnt i’w llwyth critigol ar gyfer 

nitrogen atmosfferig, i lawr o 98% (2009). Mae effaith niweidiol oddi wrth ddyddodiad nitrogen ar 

bron 60% o’r ‘nodweddion’ cynefin neu rywogaeth ar safleoedd a ddiogelir dan gyfraith Ewrop 

(Rowe et al., 202067). 

Mae NOx yn cyfrannu’n sylweddol at ddyddodiad nitrogen yn yr holl ecosystemau. Mae NO₂ hefyd 

yn adweithio gyda llygryddion eraill ym mhresenoldeb heulwen i ffurfio oson a all gael effaith bellach 

ar yr amgylchedd trwy niwed ocsidiol i lystyfiant, gan gynnwys cnydau.  

Mae NOx hefyd yn cael effeithiau uniongyrchol ar iechyd pobl, gan achosi effeithiau resbiradol a 

chardiofasgwlaidd. Mae hybu defnyddio’r mathau glanaf o drafnidiaeth ar gyfer nwyddau a 

theithwyr, teithio llesol a chreu mannau gwyrdd trefol, yn debygol o fod yn allweddol wrth leihau 

allyriadau yn y dyfodol68. 

Yn y tymor byr, mae dod i gysylltiad â chrynodiadau uchel o NO2 yn llidydd resbiradol a all arwain at 

beswch, cynhyrchu mwcws a diffyg anadl. Gall crynodiadau o NO2 yn yr amgylchedd naturiol achosi 

llai o ddatblygiad yr ysgyfaint a heintiau resbiradol mewn plentyndod cynnar69.  

  

Deunydd gronynnol 
Mae maint deunydd gronynnol (huddygl) a hyd y cysylltiad ag ef yn benderfynyddion allweddol o 

botensial cyflyrau iechyd niweidiol a byddant yn pennu, yn ffisiolegol, lle y bydd yr effaith. 

Gronynnau bach â diamedr llai na 2.5µm sy’n achosi’r problemau mwyaf oherwydd y gallant fynd yn 

ddwfn i mewn i’r ysgyfaint ac i’r llif gwaed gan arwain at broblemau resbiradol. Pan fo cysylltiad â 

deunydd gronynnol yn lleihau gweithrediad yr ysgyfaint, mae hefyd yn lleihau gallu pobl i gael 

mynediad i natur ac i gael budd ohoni; o ganlyniad, mae hyn hefyd yn lleihau ansawdd eu bywyd70. 

Mae tystiolaeth helaeth i ddangos bod cysylltiad hirdymor â deunydd gronynnol yn cynyddu 

marwolaethau a morbidrwydd o glefydau cardiofasgwlaidd a resbiradol. Barnwyd bod deunydd 

gronynnol hefyd yn garsinogenaidd i bobl ac yn achosi canser yr ysgyfaint71. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Byddai ehangu’r rhwydwaith monitro ansawdd aer yng Nghymru, yn yr amgylcheddau trefol 

a gwledig fel ei gilydd, yn helpu i gryfhau ein tystiolaeth a dibyniaeth ar fodelu cyfrifiadurol 

er mwyn deall yn well beth yw maint llygryddion allweddol fel amonia a’u heffaith ar yr 

amgylchedd. Bydd gwell rhannu data o ganlyniad i ddeddfwriaeth newydd, yn arbennig yn y 

sector amaethyddol, hefyd yn caniatáu inni dargedu ein hymyriadau a’n polisïau er mwyn 

sicrhau y gellir lleihau llygredd cymaint ag sy’n bosibl. 

• Mae rhai problemau, fel llygredd aer, yn cael eu monitro ar safleoedd samplu yn unig, a 

gallai’r rhain fod yn annigonol o ran eu nifer ac wedi’u dosbarthu’n rhy anwastad i ddatgelu’r 

hyn sy’n digwydd ledled yr holl ardal drefol. 

 

 

  

Tueddiadau a heriau yn y dyfodol 

Newid hinsawdd 
Mae'r ymdrech i sicrhau economi carbon isel yn dod law yn llaw â’r ymdrech i wella ansawdd aer. 

Mae'r lleihad yn y defnydd o danwyddau ffosil yn cael effaith ddilynol o lai o gynhyrchion hylosgiad, 

fel NOx ac ocsidau sylffwr (SOx). Bydd y cyfle i ddatblygu economi sy’n seiliedig ar hydrogen hefyd yn 

helpu i gyflawni hyn. 

Mae Adroddiad Tueddiadau’r Dyfodol 2021 yn nodi bod rhagolygon gan yr Air Quality Expert Group 

(2019) yn awgrymu, er bod allyriadau o bibellau gwacau yn debygol o barhau i leihau, yn dilyn 

symudiad at gerbydau trydan ac allyriadau isel iawn, mae allyriadau nad ydynt yn dod o bibellau 

gwacau yn debygol o gynyddu yn unol â lefelau traffig uwch72. 

Mae'r ddogfen Third Climate Change Risk Assessment Technical Report: Summary for Wales 

(Netherwood, 2021)73 a gyhoeddwyd yn ddiweddar wedi nodi’r risg i iechyd oddi wrth ansawdd aer 

gwael yn y dyfodol. Asesodd yr adroddiad mai’r risgiau canlynol oedd ar y lefel risg uchaf lle mae 

angen mwy o weithredu: 

Risg H7. Iechyd a lles: Newidiadau i ansawdd aer dan do ac yn yr awyr agored. Disgwylir i newid 

hinsawdd effeithio ar ansawdd aer yn yr awyr agored mewn ardaloedd trefol a gwledig fel ei gilydd 

trwy newid crynodiadau oson ar lefel y ddaear yn uniongyrchol ac yn anuniongyrchol. Mae’n bosibl y 

bydd cynnydd mewn episodau llygredd yn gysylltiedig â phatrymau tywydd, hyd yn oed os yw'r 

duedd gyffredinol yn dangos bod ansawdd aer yn gwella.  

Adran B: Gall ecosystemau wrthsefyll newid disgwyliedig ac annisgwyl 
 

Er mwyn gwireddu’r buddion y gall natur eu darparu, rhaid i’n mannau naturiol fod yn iach ac yn 
gallu gwrthsefyll bygythiadau a tharfu. Mae gallu adnoddau naturiol i ddarparu’r swyddogaeth hon 
(gwydnwch ecosystemau) yn dibynnu ar y berthynas rhwng pedwar prif briodoledd; 

• Amrywiaeth: yr ystod amrywiad, o enynnau i rywogaethau ac o gynefinoedd i dirweddau, 
sy’n cynnal cymhlethdod y swyddogaethau ecosystemau a darparu gwasanaethau 
ecosystemau; 

• Maint/graddfa: arwynebedd cynefinoedd sy’n cynnal amrywiaeth rhywogaethau a 
swyddogaethau ecosystemau; 

• Cyflwr: sut y rheolir system, y mewnbynnau a roddir, yr adnoddau a echdynnir a’r effeithiau 
o’r ffordd y rheolir tir cyfagos; a 

• Chysylltedd: y symudiad a geir o fewn a rhwng ecosystemau, gan gynyddu dosbarthiad 
cynefinol effeithiol rhywogaethau a’r gronfa ffynonellau ar gyfer gwasgaru hadau a 
gwasgariad genetig. 

Mae'r elfennau’n cydweithio i ffurfio pumed priodoledd; y gallu i ymaddasu, sy’n cyfeirio at natur 
ddynamig ecosystemau a’u gallu i ymaddasu i newid. Gellir ystyried gwydnwch ecosystemau yn fesur 
o iechyd. 

Ffigur B1 Dosbarthiadau ecosystemau bras y Swyddfa Ystadegau Gwladol yng Ngwent 

Mae'r dystiolaeth a ddarperir yn dehongli’r data a’r ddealltwriaeth sydd gennym yn sylfaen 
dystiolaeth gydlynol ar gyfer Gwent (o dan fframwaith o gynefinoedd bras) ac wrth wneud hynny’n 
darparu dehongliad seiliedig ar leoedd o iechyd y cynefinoedd bras a geir yn nhirwedd Gwent (Ffigur  
B1). 

Coetiroedd 

 

Ffigur B2 Asesiad gwydnwch ecosystemau ar gyfer coetiroedd yng Nghymru (SoNaRR2020) 

Asesodd Adroddiad o Gyflwr Adnoddau Naturiol (SoNaRR) 2020 mai ‘canolig’ oedd gwydnwch 

cyffredinol adnoddau coetirol Cymru ond mae hyn yn celu amrywiad sylweddol yn yr asesiad o 

briodoleddau unigol gwydnwch (Ffigur B2)74.  

https://naturalresources.wales/evidence-and-data/research-and-reports/state-of-natural-resources-report-sonarr-for-wales-2020/?lang=cy

Ffigur B3 Adnodd coetirol Cymru 

Mae coetiroedd yng Ngwent yn cyfrannu oddeutu 6.7%  o holl adnodd Cymru (ar gyfer Gwent 

darllenwch De-ddwyrain Cymru), rhyw 22,000ha o ran eu maint (Ffigur B375). Sir Fynwy sydd â’r 

gyfran fwyaf o’r cyfraniad hwnnw, ac yn ardal dirweddol Dyffryn Gwy y ceir cyfran sylweddol ohono. 

Mae Gwent yn cynnwys amrywiaeth fawr o gyflyrau ecolegol ac o ganlyniad mae’r coetiroedd 

brodorol hefyd yn amrywiol iawn, gyda’r cyfansoddiad rhywogaethau a’r strwythur yn adlewyrchu’r 

math o bridd, hinsawdd a hydroleg, yn ogystal â hanes rheoli ac amrywiadau naturiol yn 

nosbarthiadau rhywogaethau. Yn yr un modd â choetiroedd brodorol ar draws Cymru, yn aml mae’r 

asesiadau cyflwr yn dangos bod coetiroedd brodorol yng Ngwent mewn cyflwr ‘anffafriol’, er bod 

gwaith rheoli ar y gweill yn aml i wella’r sefyllfa. Mae Mapiau Cysylltedd Cynefin76 yn dangos bod 

cysylltedd coetiroedd brodorol yn dda mewn llawer o rannau o Went, gyda rhwydweithiau helaeth 

yn llifo o’r gogledd i’r de i lawr cymoedd yn y gorllewin, i lawr Dyffryn Gwy ac i’r gorllewin o Gas-

gwent i Goed Gwent.77 

Beth yw’r cryfderau o ran llesiant? 
Mae coetiroedd yn darparu amrywiaeth o wasanaethau ecosystemau sy’n bwysig i lesiant. Gan 

ddibynnu ar y math o goetir, y dull rheoli a’r lleoliad, gall gwasanaethau ecosystemau gynnwys 

bioamrywiaeth, darparu ffibrau, rheoleiddio’r hinsawdd a rheoleiddio peryglon (er enghraifft, perygl 

llifogydd neu liniaru llygredd aer), yn ogystal â chyfleoedd ar gyfer hamdden, addysg a dysgu.78 

Ceir coetiroedd pwysig sydd wedi’u dynodi’n Ardaloedd Cadwraeth Arbennig (ACA) ar hyd Dyffryn 

Gwy, yng Nghwm Clydach, Coed y Cerrig a Phen y Fâl. Nodweddion ecolegol eithriadol coetiroedd 

brodorol Gwent yw’r canlynol79:  

• Coetiroedd helaeth, o ansawdd da ac amrywiol iawn, rhan isaf Dyffryn Gwy, un o’r ardaloedd 

mwyaf arwyddocaol ar gyfer coetiroedd brodorol yn y DU 

• Gweddillion coetiroedd gorlifdiroedd o’r ansawdd gorau yng Nghymru (mae’n debyg!) ar hyd 

afon Wysg a’i llednentydd 

• Y darn mwyaf o goetir ffawydd brodorol yng Nghymru, ar ymyl ei ddosbarthiad yn y DU ac 

Ewrop, yn y Dyffryn Distaw yn y Cymoedd Dwyreiniol 

• Yr enghreifftiau pellaf i’r de-ddwyrain o goedydd derw ucheldirol o ansawdd ACA yn y DU 

http://lle.gov.wales/catalogue/item/HabitatNetworks/?lang=cy
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy

• Y gynrychiolaeth fwyaf o goetiroedd iseldirol yng Nghymru, a geir yn aml ar briddoedd 

iseldirol cyfoethog. 

Mae cynefinoedd coetirol Gwent yn cynnal llawer o rywogaethau gan gynnwys (ymysg eraill) 

pathewod, nifer o rywogaethau o ystlumod, ffyngau ffawydd a derw, gylfinbraffau, gwybedogion 

brith, titwod y wern, titwod yr helyg, iâr fach wen y coed, infertebratau saprocsylig a’r clychlys 

ymledol.80  

Cyfleoedd i wella gwydnwch ecosystemau trwy greu rhwydweithiau natur 

 

Ffigur B4 Map rhwydweithiau cynefinoedd coetirol llydanddail blaenoriaethol, craidd a ffocal 

Dangosir cyfleoedd i wella gwydnwch ein cynefin coetirol yn Ffigur B481. 

Ffigur B5 Cyfleoedd penodol i wella gwydnwch ecosystemau ar draws Gwent 

Mae Ffigur B5 yn nodi cyfleoedd penodol i wella iechyd ein hadnodd coetirol yng Ngwent fel mater o 

flaenoriaeth. Nodwyd y cyfleoedd hyn gan randdeiliaid amgylcheddol wrth gynhyrchu Datganiad 

Ardal y De Ddwyrain (2020)82. 

Yn yr ardaloedd llai coediog yn ne a chanol Gwent, mae’n bosibl mai cyfle cymharol fach a fydd i 

ddatblygu rhwydweithiau ar raddfa fawr. Yn lle hynny, efallai y bydd yn fwy priodol rhoi pwyslais ar 

ehangu a chlustogi coetiroedd unigol i’w gwneud mor fawr a gwydn ag sy’n bosibl, ynghyd â chamau 

gweithredu eraill fel hybu cerrig camu (e.e. coed unigol) a gwella coridorau (perthi a chyrsiau dŵr).  

 

Pa bethau sy’n effeithio ar lesiant? 
Mae rhai o safleoedd coetirol gorau Gwent wedi cael eu dynodi’n safleoedd o bwysigrwydd lleol, 

cenedlaethol a rhyngwladol a dylent ddarparu rhai o’r enghreifftiau mwyaf iach o gynefin coetirol yn 

y rhanbarth. Gall cyflwr ein safleoedd coetirol gorau ddarparu rhywfaint o awgrym am iechyd 

adnodd coetirol ehangach Gwent.  

Mae 32 o Safleoedd o Ddiddordeb Gwyddonol Arbennig (SoDdGA) lle mae coetiroedd yn nodwedd 

gymwys yng Ngwent. O’r rhain, bu modd gwneud asesiad a phennu cyflwr 50% yn ystod Asesiad 

Gwaelodlin Safleoedd Gwarchodedig Cyfoeth Naturiol Cymru (CNC) (2020). O’r rhai a aseswyd, mae 

https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-of-special-scientific-interest-responsibilities-of-owners-and-occupiers/?lang=cy
https://naturalresources.wales/evidence-and-data/research-and-reports/protected-sites-baseline-assessment-2020/?lang=cy
https://naturalresources.wales/evidence-and-data/research-and-reports/protected-sites-baseline-assessment-2020/?lang=cy

2 SoDdGa mewn cyflwr ‘ffafriol’ ac mae 14 SoDdGA mewn cyflwr ‘anffafriol’83.  Mae'r wybodaeth 

hon yn awgrymu bod ein cynefinoedd coetirol o dan bwysau cynyddol ledled y rhanbarth. 

Mae rhywogaethau yn elfen ac yn gynnyrch o’n hecosystemau, felly gall edrych ar yr hyn sy’n 

digwydd i rywogaethau unigol ddangos beth sy’n digwydd yn yr amgylchedd ehangach. 

 

 Ffigur B6 Tueddiadau o ran rhywogaethau adar coetirol ar gyfer Gwent (tynnwyd y data o adroddiad 

Cyflwr Natur Gwent 2021) 

Asesodd tystiolaeth o Adroddiad Cyflwr Natur Gwent 2021 statws a thuedd ranbarthol chwe 

rhywogaeth adar goetirol a daeth i’r casgliad bod y chwech yn dioddef tueddiadau poblogaeth o 

‘brinhad dirfawr’, ‘prinhad sylweddol’ neu ‘prinhad’ ledled y rhanbarth (Ffigur B6)84. 

Bygythiadau  

Plâu a chlefydau 

Mae Adroddiad Cyflwr Adnoddau Naturiol (SoNaRR2020) yn nodi bod plâu a chlefydau wedi cael 

effaith ddirywiol ar dueddiadau’r gorffennol a disgwyliadau yn y dyfodol ar gyfer yr adnodd coetirol 

wrth i Phytophthora Ramorum achosi marwolaethau helaeth ymysg llarwydd ac wrth i glefyd Chalara 

coed ynn ymsefydlu.  

 

https://www.blaenau-gwent.gov.uk/cy/preswylwyr/cefn-gwlad/gwent-gydnerth/
https://cdn.cyfoethnaturiol.cymru/media/693305/sonarr2020-theme-biodiversity.pdf

Ffigur B7 Enghreifftiau o rywogaethau estron goresgynnol yng Ngwent fesul coetir 

Mae data CNC yn dangos mai’r tair prif Rywogaeth Estron Oresgynnol sy’n effeithio ar adnodd 

coetirol Gwent yw’r Wiwer Lwyd Ddwyreiniol, coed llawr-geirios a Rhododendron (Ffigur B785). 

Gall danasod (ACA Coetiroedd Dyffryn Gwy, ger Tredynog) newid strwythur coetir, gydag effeithiau 

negyddol o ganlyniad ar elfennau eraill o ecosystemau coetirol. Gall danasod, yn arbennig lle mae 

llawer ohonynt, achos niwed economaidd i gnydau ac i eginbrennau trwy bori a brig bori. Ar hyn o 

bryd maent yn cael effeithiau sylweddol mewn ardaloedd lleol ac mae angen mesurau rheoli i leihau 

eu heffaith.   

Mae Jac y Neidiwr yn rhoi pwysau ar yr adnodd coetirol yn Nyffryn Gwy, ac felly hefyd presenoldeb 

Buddleia86. 

Llygredd 
Mae llygredd aer yn cael effaith ddirywiol ar yr ecosystem goetirol. Mae effaith nitrogen ar 

goetiroedd yn cael ei hamlygu gan waith monitro safleoedd dynodedig (CNC, 2015; Cyd-bwyllgor 

Cadwraeth Natur, 2019). Canfu asesiad o’r gyfran o safleoedd coetiroedd hynafol sydd wedi dod i 

gysylltiad â lefelau critigol o amonia (CNC, 2020) y modelwyd bod 61% o’r coetiroedd lled-naturiol 

hynafol yng Nghymru yn profi crynodiadau amonia uwchlaw’r ‘lefel gritigol’ ar gyfer ecosystemau 

toreithiog o gennau a bryoffytau87. 

Colled a dirywiad cynefinoedd 
Mae Gwent yn gymharol boblog ar gyfer Cymru, ac yn aml mae coetiroedd yn gysylltiedig ag 

ardaloedd trefol. Er bod hyn o fudd yn nhermau llesiant pobl, gall hefyd gynyddu rhai effeithiau ar 

gyflwr, cysylltedd a maint coetiroedd. 

Mae defnydd tir a newidiadau mewn dulliau rheoli tir yn un o’r ysgogwyr sylweddol sy’n effeithio ar 

goetiroedd yng Nghymru. Mae’n berthnasol i faint a chyflwr y coetiroedd sy’n bodoli eisoes, ac yn 

effeithio ar gyfleoedd i greu coetiroedd newydd88. 

https://naturalresources.wales/permits-and-permissions/species-licensing/invasive-alien-species/invasive-non-native-species-in-woodlands/?lang=cy

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Gwydnwch coetiroedd a’r llif gwasanaethau ecosystemau a buddion llesiant ohonynt;  

• Effaith plâu a chlefydau ar goetiroedd;  

• Cyflwr coetiroedd;  

• Maint coetiroedd;  

• Rôl pren wrth gefnogi economi atgynhyrchiol;  

• Cyfaddawdau a synergeddau o ran ecosystemau sy’n berthnasol i goetiroedd (a defnydd tir 

ehangach); a  

• Chyfraniad economaidd y sector coetirol ehangach.89 

 

Nid yw’n hysbys i ba raddau mae datblygiad yn ysgogi colli adnoddau coetirol yn barhaol ac yn 

effeithio ar gysylltedd. 

 

Mae angen gwell dealltwriaeth o’r ffactorau risg hinsoddol sy’n effeithio ar ein hadnodd coetirol90. 

 

Beth mae pobl yn ei ddweud wrthym ni?  
Nododd arolwg diweddaraf y Farn Gyhoeddus am Goedwigaeth (Forest Research, 2019) fod 97% o 

bobl wedi enwi o leiaf un budd o goetiroedd yng Nghymru, a’r un a grybwyllwyd amlaf oedd eu bod 

yn darparu lleoedd i fywyd gwyllt fyw. Mewn gwrthgyferbyniad, enwodd 47% o bobl o leiaf un 

anfantais i goetiroedd yng Nghymru, a’r un a grybwyllwyd amlaf oedd bod coetiroedd yn cael eu 

defnyddio ar gyfer tipio anghyfreithlon. Dangosodd y canlyniadau hefyd fod 77% o oedolion a 

holwyd yng Nghymru wedi ymweld â choetir er hamdden yn y deuddeg mis diwethaf, a’r 

gweithgaredd mwyaf poblogaidd oedd cerdded (89%). Y rhesymau mwyaf cyffredin a nodwyd ar 

gyfer peidio ag ymweld â choetiroedd oedd problemau eraill gyda symudedd personol neu fod yn 

rhy brysur/heb ddigon o amser. Mae adroddiad ’Space for People’ (Coed Cadw, 2017) yn dweud bod 

gan bobl yng Nghymru well mynediad i goetiroedd (2ha+ o fewn 500m a 20ha+ o fewn 4km) na 

chyfartaledd y DU. 

Tueddiadau a heriau yn y dyfodol 

Newid Hinsawdd 
Rhagwelir y bydd effaith newid hinsoddol ar goetiroedd yn fwy na’r effeithiau a welwyd hyd yma. 

Nododd Adroddiad Technegol y Trydydd Asesiad o Risgiau Newid Hinsawdd: Crynodeb i Gymru 

(Netherwood, 2021)91 a gyhoeddwyd yn ddiweddar nifer o risgiau hinsawdd penodol yn y dyfodol 

sy’n berthnasol i'r adnodd coetirol. Mae’r rhai yr aseswyd eu bod ar y lefel risg uchaf lle mae angen 

mwy o weithredu yn cynnwys: 

Risg N1. Rhywogaethau a chynefinoedd daearol: Amodau hinsoddol sy’n newid. Mae hafau 

poethach a sychach yn debygol o effeithio ar dirweddau iseldirol (coetiroedd a gwlyptiroedd) ac mae 

sychdwr yn debygol o effeithio ar goetiroedd ucheldirol.  

Risg N2. Rhywogaethau a chynefinoedd daearol: Plâu, pathogenau a rhywogaethau goresgynnol. 

Plâu, pathogenau a rhywogaethau goresgynnol yn parhau i gynyddu. 

Risg N4. Priddoedd: Amodau hinsoddol sy’n newid, gan gynnwys sychder a gwlypter tymhorol. 

Risg/cyfle N5. Storfeydd carbon naturiol, atafaelu carbon ac allyriadau nwyon tŷ gwydr 

https://www.ukclimaterisk.org/wp-content/uploads/2021/06/CCRA-Evidence-Report-Wales-Summary-Final.pdf

Camau gweithredu cyfyngedig i reoli effaith hinsawdd ar stociau carbon coetirol ar y lefel 

ddatganoledig (gan gynnwys asesiadau carbon coetirol). 

Risg/cyfle N6. Cynhyrchiant amaethyddol a choedwigaethol. Digwyddiadau eithafol yn newid 

amodau hinsoddol (gan gynnwys newid mewn tymheredd, prinder dŵr, tân gwyllt, llifogydd, erydu 

arfordirol, gwynt). Mae gwaith dadansoddi addasrwydd coed wedi cael ei wneud gan ganolbwyntio 

ar sbriws Sitka a derw mes digoes yng Nghymru, sy’n dangos prinhad arwynebedd addas ar gyfer 

cynhyrchu masnachol oherwydd mwy o risg sychdwr, er nad yw hyn yn cau allan tyfu coed at 

ddibenion anfasnachol, gan gynnwys ar gyfer gwasanaethau ecosystemau fel lliniaru llifogydd, storio 

carbon a chynnal bioamrywiaeth (Bell et al., 2020). 

Tynnodd yr asesiad sylw at y risg ganlynol sy’n berthnasol i goetiroedd y bydd angen ymchwilio iddi 

ymhellach gan gynnwys: 

Cyfle N3. Rhywogaethau a chynefinoedd daearol: Cytrefu gan rywogaethau newydd. Awgrymir 

bod rhywogaethau coed llydanddail yn debygol o fod yn fwy eang eu dosbarthiad yng nghanolbarth 

a dwyrain Cymru, a allai gynnig cyfle ar gyfer mwy o gynhyrchu pren, atafaelu carbon ac ehangu 

cynefinoedd coetirol er cadwraeth. Mae cyfleoedd wedi cael eu nodi ar gyfer rhywogaethau a 

chynefinoedd wrth i dymereddau cymedrig cynhesach wneud y tymor tyfu’n hirach a galluogi coed i 

dyfu ar uchderau uwch. 

Glaswelltir lled-naturiol 

 

Ffigur B8 Asesiad gwydnwch ecosystemau ar gyfer glaswelltir lled-naturiol yng Nghymru 

(SoNaRR2020) 

Asesodd SoNaRR2020 fod gwydnwch cyffredinol glaswelltiroedd lled-naturiol iseldirol Cymru yn wael 

ar draws y pedwar priodoledd gwydnwch. Fodd bynnag, gwnaeth glaswelltir lled-naturiol ucheldirol 

yn well o lawer yn yr asesiad cenedlaethol, wrth i laswelltiroedd calchaidd, sur a metelaidd gael sgôr 

ganolig ac uchel ar draws y priodoleddau (Ffigur B8)92.  

Ffigur B9 Adnodd glaswelltir lled-naturiol Cymru 

Mae glaswelltiroedd lled-naturiol yng Ngwent yn cyfrannu oddeutu 6.7% o adnodd Cymru (ar gyfer 

Gwent darllenwch y De-ddwyrain), oddeutu 12,000 ha o ran maint. Ardal Caerffili sydd â’r rhan fwyaf 

o hynny (Ffigur B9)93. 

Er mai cyfran fach o’r mathau o gynefinoedd bras yng Ngwent yw glaswelltiroedd lled-naturiol, 

ystyrir y rhanbarth yn gadarnle i'r ychydig o laswelltiroedd cyfoethog eu rhywogaethau sydd ar ôl yn 

y DU, cynefin sydd wedi gweld prinhad dirfawr. Ceir darnau arbennig o helaeth ac amrywiol o 

laswelltir niwtral heb ei wella yn ne-ddwyrain Gwent, yn fwyaf nodedig ar SoDdGA Cwrt y Bela a 

Springdale, sy’n cynnal y darn mwyaf ond un o’r cynefin a gofnodwyd yng Nghymru. Ceir darnau 

helaeth o’r cynefin hefyd ar SoDdGA Plantation Farm and the Gethley, SoDdGA Dinham Meadows a 

safle anstatudol Woodcock Hill/Five Lanes. Ceir darnau gweddol o laswelltir niwtral heb ei wella 

hefyd yng ngogledd Gwent, yn fwyaf nodedig ar SoDdGA Glaswelltiroedd Y Fferm, Caeau Blaentroddi 

a Fferm Pentwyn. Y safle mwyaf arwyddocaol ar gyfer glaswelltir corsiog iseldirol yng Ngwent yw 

AGA Glaswelltir a Gwarchodfa Natur Genedlaethol <https://naturalresources.wales/guidance-and-

advice/environmental-topics/wildlife-and-biodiversity/protected-areas-of-land-and-seas/national-

nature-reserves/?lang=cy> Aberbargod. 

Mae cysylltedd glaswelltiroedd yn wael iawn ar draws y rhan fwyaf o Went, ac mae cynefinoedd 

glaswelltirol yn arbennig o ddarniog ar draws y tirweddau iseldirol sydd wedi cael eu newid yn 

amaethyddol yn fwy yn Sir Fynwy, er bod gan y sir rwydwaith o safleoedd glaswelltiroedd dynodedig 

yn lleol sydd o ansawdd da, er enghraifft SoDdGA Cwrt y Bela and Springdale. At ei gilydd mae 

cysylltedd glaswelltiroedd yn well ymhellach i'r gorllewin, yn arbennig ar ymylon ucheldirol cymoedd 

y maes glo dwyreiniol rhwng Merthyr Tudful a Phont-y-pŵl, er nad yw amrywiaeth glaswelltiroedd 

yma yn arbennig o fawr, gan mai glaswelltir sur sych iseldirol a geir yn bennaf. 

Beth yw’r cryfderau o ran llesiant? 
Mae’r rhan fwyaf o wasanaethau ecosystemau’n uwch ar laswelltiroedd lled-naturiol nag ar 

laswelltir wedi’i wella’n amaethyddol, yn arbennig y rhai sy’n ymwneud ag amrywiaeth fiolegol, 

peillio cnydau, storio carbon, rheoli llygredd a threftadaeth ddiwylliannol. O’u cymharu â 

chynefinoedd lled-naturiol eraill, mae gan laswelltiroedd sgôr arbennig o dda ar gyfer peillio cnydau 

a lefelau cynhyrchiant bwyd uwch. Byddai rheoli glaswelltiroedd mewn modd mwy cynaliadwy yng 

Nghymru yn helpu i hyrwyddo nodau llesiant Cymru o ran gwydnwch, iechyd, diwylliant a 

chyfrifoldeb ar lefel fyd-eang,94 ac yn cyfrannu at y targedau yn y ddogfen South East Wales Green 

Infrastructure Action Plan for Pollinators. 

Mae glaswelltiroedd lled-naturiol Gwent yn cynnal llawer o rywogaethau gan gynnwys iâr fach 

britheg y gors, capiau cwyr glaswelltir, y tegeirian llydanwyrdd, tegeirian y waun, y glesyn bach, y 

gardwenynen feinlais, y frwynen flaendon, y pry lleidr cacynaidd, y gardwenynen lwydfrown a 

pheillwyr95. 

Cyfleoedd i wella gwydnwch ecosystemau trwy greu rhwydweithiau natur 

 

Ffigur B10 Rhwydweithiau glaswelltiroedd blaenoriaethol yng Ngwent 

Gellir gweld cyfleoedd i wella gwydnwch ein cynefin glaswelltir lled-naturiol yn Ffigur B10.96  

https://www.monmouthshire.gov.uk/app/uploads/2016/12/GIAPP.pdf
https://www.monmouthshire.gov.uk/app/uploads/2016/12/GIAPP.pdf

Ffigur B11 Cyfleoedd penodol i wella gwydnwch ecosystemau ar draws Gwent 

Mae Ffigur B1197 yn nodi cyfleoedd penodol i wella iechyd ein glaswelltiroedd lled-naturiol ar draws 

Gwent fel mater o flaenoriaeth. Nodwyd y cyfleoedd hyn gan randdeiliaid amgylcheddol wrth 

gynhyrchu Datganiad Ardal y De Ddwyrain (2020)98￼. 

Pa bethau sy’n effeithio ar lesiant? 
Mae colledion o ran y cynefin hwn wedi bod yn ddifrifol yng nghyd-destun Cymru ac mae’n rhaid 

gweld y prinhad parhaus yn yr 21ain ganrif yng nghyd-destun colli mwy na 90% o’r cynefin glaswelltir 

iseldirol yn rhan olaf yr 20fed ganrif. Nid yw’r rhagolygon ar gyfer y cynefin hwn yn dda, yn ôl data o’r 

Gyfarwyddeb Cynefinoedd Ewropeaidd (Erthygl 17) sy’n nodi bod disgwyliadau negyddol neu 

negyddol iawn ar gyfer yr holl gynefinoedd glaswelltirol o ran cyflwr99. 

Mae rhai o safleoedd glaswelltir lled-naturiol gorau Gwent wedi cael eu dynodi’n safleoedd o 

bwysigrwydd lleol, cenedlaethol a rhyngwladol a dylent ddarparu rhai o’r enghreifftiau iachaf o 

gynefin glaswelltirol yn y rhanbarth. Gall cyflwr ein safleoedd glaswelltirol gorau roi rhywfaint o 

awgrym o ran iechyd yr adnodd glaswelltirol yng Ngwent yn ehangach. 

Mae 27 SoDdGA lle mae glaswelltiroedd lled-naturiol yn nodwedd gymwys yng Ngwent. O’r rhain, bu 

modd gwneud asesiad a chanfod cyflwr 41% yn ystod Asesiad Gwaelodlin Safleoedd Gwarchodedig 

Cyfoeth Naturiol Cymru (CNC) (2020). O’r rhai a aseswyd, mae un SoDdGa mewn cyflwr ‘ffafriol’ ac 

mae 10 SoDdGA mewn cyflwr ‘anffafriol’. Mae’r wybodaeth hon yn awgrymu bod ein cynefinoedd 

glaswelltir lled-naturiol o dan bwysau cynyddol ar draws y rhanbarth100. 

Mae rhywogaethau yn elfen ac yn gynnyrch o’n hecosystemau, felly gall edrych ar yr hyn sy’n 

digwydd i rywogaethau unigol ddangos beth sy’n digwydd yn yr amgylchedd ehangach. Gwelwyd 

lleihad cyffredinol yn nangosydd peillwyr bioamrywiaeth y DU o 1987 ymlaen.  

https://naturalresources.wales/evidence-and-data/research-and-reports/protected-sites-baseline-assessment-2020/?lang=cy

Ffigur B12 Newid yn nosbarthiad peillwyr y DU, 1980-2017 (Pecyn Tueddiadau Swyddfa Wyddoniaeth 

y Llywodraeth) 

Yn 2017, roedd y dangosydd wedi lleihau 30% o gymharu â’i werth yn 1980. Dros y tymor hir, daeth 

19% o rywogaethau peillwyr yn fwy cyffredin (‘cynnydd cryf’ ymysg 7%) a daeth 49% yn llai cyffredin 

(‘lleihad cryf’ ymysg 24%). Mewn gwrthgyferbyniad, dros y tymor byr, roedd cyfran fwy o 

rywogaethau’n cynyddu (46%, gyda ‘chynnydd cryf’ ymysg 34%) nag oedd yn lleihau (43%, gyda 

‘lleihad cryf’ ymysg 36%) (Ffigur B12101). 

Bygythiadau 

Llygredd 

Mae arferion ffermio dwys a’r defnydd o wrteithiau artiffisial yn dal i arwain at golli glaswelltir lled-

naturiol iseldirol, dirywiad yn amrywiaeth a chyflwr glaswelltiroedd, a darnio lleiniau o gynefin.102 

Mae llygredd atmosfferig, gan gynnwys dyddodi ocsidau nitrogen (NOx), o losgi tanwyddau ffosil gan 

draffig a diwydiant, a ffynonellau lleol dyddodiad amonia (NH₃), yn deillio’n bennaf o fentrau 

dofednod a llaeth dwys. Gwyddys bod y llygryddion hyn yn achosi lleihau cyfoeth rhywogaethau 

glaswelltiroedd trwy effeithiau ewtroffigedd ac asideiddio’r pridd (Stevens et al., 2004; Van den Berg 

et al., 2011)103. 

Mae amrywiaeth o bwysau systemau ehangach, fel economeg ffermio, newidiadau ym 

mlaenoriaethau defnydd tir ac ymddygiad defnyddwyr, yn effeithio ar y bygythiadau hyn. 

Colled a dirywiad cynefinoedd 

Mae diffyg cysylltedd ecolegol glaswelltiroedd lled-naturiol yn arwain at ynysu rhywogaethau llai 

symudol, gan achosi mwy o risg difodiant iddynt104. Felly mae‘n hollbwysig cymryd camau 

uniongyrchol sy‘n gwella iechyd ein hadnodd glaswelltirol ar draws holl briodoleddau gwydnwch, 

gan gynnwys cysylltedd. 

Nododd SoNaRR2020 fod pwysau a bygythiadau cysylltiedig â phori yn ‘uchel’ ar gyfer yr holl 

Gynefinoedd a Warchodir gan Ewrop yng Nghymru, oherwydd tan-bori, gan gynnwys eu gadael a 

throi’n brysgwydd/coed, neu or-bori, neu’r ddau105. 

Defnydd anghynaliadwy 

Mae ar rai safleoedd glaswelltirol pwysig angen gwarchodaeth statudol, ac nid yw’r safleoedd 

gwarchodedig presennol, mewn llawer o achosion, yn cael eu rheoli mewn modd priodol, sy’n 

arwain at gyflwr gwael. Mae angen i safleoedd gwarchodedig fod yn rhan o rwydweithiau ecolegol 

yn hytrach na bod wedi’u hynysu106. 

Rhywogaethau Estron Goresgynnol 

 

Ffigur B13 Enghreifftiau o rywogaethau estron goresgynnol yng Ngwent fesul glaswelltir lled-naturiol 

Mae Jac y Neidiwr a gwahanol fathau o gotoneaster yn rhywogaethau estron goresgynnol 

arwyddocaol sy’n cael effaith ar laswelltiroedd lled-naturiol yng Ngwent (Ffigur B13107). Yr ail sy’n 

debygol o fod y bygythiad mwyaf i gyflwr y cynefin hwn ac mae‘n broblem sylweddol ar nifer o 

safleoedd glaswelltir calchaidd ar draws Cymru (Stroh et al., 2019)108. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae angen mwy o dystiolaeth er mwyn gwerthuso’n llawn effeithiau llygredd atmosfferig ar 

laswelltiroedd lled-naturiol, gan gynnwys lefelau cyffredinol nitrogen atmosfferig a 

ffynonellau lleol amonia, er enghraifft er mwyn cadarnhau pa rywogaethau glaswelltirol sy’n 

fwyaf agored i niwed gan lefelau nitrogen/amonia uchel109. 

• Nid yw’n hysbys i ba raddau mae datblygiad yn ysgogi colli adnodd glaswelltir lled-naturiol 

yn barhaol ac yn effeithio ar gysylltedd. 

Tueddiadau a heriau yn y dyfodol 

Newid Hinsawdd 
Mae tymereddau uwch, hafau sychach a glawiad eithafol wedi’u hachosi gan newid hinsawdd yn 

debygol o arwain at newidiadau niweidiol i hydroleg glaswelltiroedd a lleihau mynychder a 

thoreithrwydd rhai rhywogaethau glaswelltirol, yn ogystal â hyrwyddo newidiadau niweidiol o ran 

defnydd tir a rheoli tir.110 

Wrth i'r hinsawdd newid, mae pwysau o ran defnydd tir yn debygol iawn o ddwysáu, gyda galwadau 

am blannu mwy o goetiroedd (Llywodraeth Cymru, 2018111) a thyfu mwy o gnydau biodanwydd 

(UKCCC, 2020112), ynghyd â chynnydd posibl yn y tir fydd yn cael ei orchuddio gan ffermydd solar. 

Dylid edrych ar anghenion o’r fath ochr yn ochr â’r angen i gynhyrchu bwyd mewn modd cynaliadwy, 

carbon isel, yn ogystal â gwella ac adfer cynefinoedd a gwrthdroi prinhad bioamrywiaeth (UKCCC, 

2020113). 

Mae Adroddiad Technegol y Trydydd Asesiad o Risgiau Newid Hinsawdd: Crynodeb i Gymru 

(Netherwood, 2021)114 a gyhoeddwyd yn ddiweddar wedi nodi nifer o risgiau hinsawdd penodol yn y 

dyfodol sy’n berthnasol i’r adnodd glaswelltir lled-naturiol. Mae’r rhai yr aseswyd eu bod ar y lefel 

risg uchaf lle mae angen mwy o weithredu yn cynnwys: 

Risg/cyfle N6. Cynhyrchiant amaethyddol a choedwigaethol. Digwyddiadau eithafol yn newid 

amodau hinsoddol (gan gynnwys newid mewn tymheredd, prinder dŵr, tân gwyllt, llifogydd, erydu 

arfordirol, gwynt). Mae bylchau pwysig yn ein gwybodaeth o hyd sy’n golygu bod angen ymchwil 

barhaus i strategaethau ymaddasu (e.e. systemau glaswelltiroedd a da byw). 

Risg H7. Iechyd a lles: Newidiadau i ansawdd aer dan do ac yn yr awyr agored. Newidiadau i 

ansawdd aer dan do ac yn yr awyr agored. Mae’n bosibl y bydd risgiau tanau gwyllt yn cynyddu 

oherwydd newidiadau a ragwelir i'r tymheredd a glawiad (tywydd poeth a sych). Mae’n debygol y 

bydd tanau gweundir, glaswelltiroedd a choedwigoedd yn digwydd yn amlach gyda gwahaniaethau 

rhanbarthol.  

Tynnodd yr asesiad sylw at y risg ganlynol sy’n berthnasol i laswelltiroedd y bydd angen ymchwilio 

iddi ymhellach gan gynnwys: 

Cyfle N3. Rhywogaethau a chynefinoedd daearol: Cytrefu gan rywogaethau newydd. Mae 

cyfleoedd wedi cael eu nodi ar gyfer rhywogaethau a chynefinoedd wrth i dymereddau cymedrig 

cynhesach wneud y tymor tyfu’n hirach a galluogi coed, glaswelltau a phlanhigion prysgwyddog dyfu 

ar uchderau uwch, gan arwain at godi llinell y gweunydd. Er y gallai’r newid hwn arwain at ymestyn 

porfeydd a chynnydd yng nghynhyrchiant glaswelltiroedd, gallai hyn fod ar draul cynefinoedd lled-

naturiol, fel rhostir ucheldirol. 

Mynyddoedd, gweundiroedd a rhosydd   
Asesodd SoNaRR2020 fod gwydnwch cyffredinol adnodd mynyddoedd, gweundiroedd a rhosydd 

Cymru yn eithaf gwael, at ei gilydd, a bod angen ymyrraeth sylweddol ar draws y pedwar priodoledd 

gwydnwch115.  

Ffigur B14 Adnodd mynyddoedd, gweundiroedd a rhosydd Cymru  

Mae mynyddoedd, gweundiroedd a rhosydd yng Ngwent yn cyfrannu oddeutu 4.4% o adnodd Cymru 

(ar gyfer Gwent darllenwch y De-ddwyrain), oddeutu 16,000ha o ran maint (Ffigur B14116). Ceir y prif 

ddarnau ucheldirol yng ngorllewin Gwent. Mae’n cynnwys y rhan dde-ddwyreiniol o’r Mynyddoedd 

Du, llethrau deheuol Mynydd Llangynidr/Llangatwg, ardal Blorens/Allt Gilwern a chefnennau sy’n 

rhedeg tua’r de-ddwyrain y bryniau rhwng aneddiadau Rhymni, Tredegar, Glynebwy, Blaenau, 

Abertyleri a Blaenafon (“Ucheldiroedd Gwent”). Y fan uchaf yw Chwarel y Fan yn y Mynyddoedd Du 

sy’n 679m. Mae tirwedd Gwy i Goed Gwent hefyd yn cynnwys tameidiau o fawnog, ffen, cors a rhos 

iseldirol. Yng Nghymru, ’ffridd’ yw’r enw ar yr ymyl ucheldirol a gall fod yn gynefin o bwys. Yng 

Ngwent, mae’r ucheldiroedd yn frithwaith cymhleth o ros, glaswelltir sur, rhedyn, gorgors a llaciau, 

gyda darnau o goetir a phrysgwydd117.  

Yng Ngwent, mae’r cynefin hwn hefyd yn cynnwys darnau helaeth o dir ôl-ddiwydiannol megis 

tomenni rwbel glo. Mae’r darnau mawr hyn o ucheldiroedd Gwent yn ffurfio nodweddion hynod, 

sy’n gartref i gymuned bywyd gwyllt unigryw. Mae rwbel glo yn ffurfio brithwaith o ddaear foel gyda 

glaswellt a rhos, sy’n arbennig o bwysig i infertebratau, cennau a bryoffytau. 

Beth yw’r cryfderau o ran llesiant? 
Mae’r ecosystemau mynyddoedd, gweundiroedd a rhosydd yn darparu bwyd a ffibr i bobl Gwent. Y 

defnydd tir pennaf yw magu anifeiliaid fferm, defaid gan fwyaf, ac mae hefyd rhywfaint o 

goedwigaeth fasnachol (Mynydd Maen).   

Mae’r ucheldiroedd yn hollbwysig o ran cyflenwi dŵr yfed glân, atafaelu carbon a darparu ynni 

adnewyddadwy. Hefyd mae gan dirweddau mynyddoedd, gweundiroedd a rhosydd werth 

diwylliannol a threftadaethol enfawr (Safle Treftadaeth Byd Blaenafon), maent yn fannau allweddol 

o ran mynediad a hamdden (Twmbarlwm, Blorens, Pen y Fâl) ac yn chwarae rhannau pwysig mewn 

llesiant corfforol, meddyliol ac ysbrydol.  

Mae cynefinoedd mynyddoedd, gweundiroedd a rhosydd Gwent hefyd yn cynnal llawer o 

rywogaethau gan gynnwys mwyalchen y mynydd, y rugiar goch, y boda tinwyn, yr ysgyfarnog, y 

gwyfyn Silwraidd, y fritheg berlog fach a’r fursen dinlas brin.  

Cyfleoedd i wella gwydnwch ecosystemau trwy greu rhwydweithiau natur 
Nid oes modd yn realistig ymestyn maint cynefinoedd sydd wedi’u cyfyngu gan dopograffi, megis 

rhosydd mynyddig a phrysgwydd helyg neu frigiadau craig mewndirol a sgri, ac i'r cynefinoedd hyn, 

roedd y cyfleoedd a awgrymwyd yn ymwneud mwy â gwella eu cyflwr. 

https://www.visitblaenavon.co.uk/cy/Homepage.aspx

Ffigur B15 Rhwydweithiau rhostirol blaenoriaethol yng Ngwent 

Mae Ffigur B15118 yn dangos cyfleoedd i wella iechyd a gwydnwch cynefinoedd mynyddoedd, 

gweundiroedd a rhosydd ac i gymryd camau i wella eu cyflwr, trwy edrych ble y byddai’n well 

ystyried darnau o laswelltir sur yn ddarnau posibl o ros, prysgwydd neu hyd yn oed coetir.    

Nododd arbenigwyr technegol lleol hefyd yr angen am gamau targededig penodol i wella cyflwr 

Mawnog Waun Afon, safle gwlyptirol a saif ar ben gogleddol cwm Afon Lwyd119. Hon yw'r fawnog 

fwyaf yng Ngwent ac mae'n ddarn o orgors ymyl yr ucheldir neu fawnog ryngol sydd wedi datblygu 

ar gefndeuddwr. Byddai rheoli priodol a gwell cyflwr cyffredinol y cynefin yn gwella ei werth o ran 

bioamrywiaeth ac yn gwella ei allu i storio dŵr er mwyn lliniaru llifogydd ac i atafaelu carbon.  

Mae sylweddoli beth yw gwerth safleoedd tir llwyd ac ôl-ddiwydiannol ar draws Gwent yn allweddol. 

Mae rwbel glo a thirweddau ôl-ddiwydiannol eraill yn bwysig oherwydd eu hamrywiaeth fiolegol ac 

oherwydd yr amrywiaeth o gynefinoedd maent yn eu cynnal, yn arbennig cynefinoedd tir agored a’r 

amrywiaeth o anifeiliaid a phlanhigion sy’n gysylltiedig â hwy. 

Pa bethau sy’n effeithio ar lesiant? 
Mae gan Went nifer lai na’r cyfartaledd o safleoedd gwarchodedig ucheldirol o gymharu ag 

ardaloedd eraill yng Nghymru. Nid oes dim ACA, Ardaloedd Gwarchodaeth Arbennig na 

Gwarchodfeydd Natur Cenedlaethol ucheldirol. Ceir SoDdGA ar y Mynyddoedd Du, Allt Gilwern, 

Blorens, rhan ddwyreiniol Mynydd Llangatwg a Chefn y Brithdir.  

Mae saith SoDdGA lle mae cynefinoedd mynyddoedd, gweundiroedd a rhosydd yn nodwedd gymwys 

yng Ngwent. Mae gan un o’r rhain dair nodwedd gymwys ar wahân o’r mathau hyn o gynefin ac mae 

gan un arall ddwy, gan olygu mai deg yw cyfanswm y nodweddion ar draws y ddau safle. O’r rhain, 

bu modd asesu a chanfod cyflwr pedair nodwedd (40%) yn ystod Prosiect Asesiad Gwaelodlin CNC 

(2020)120. O’r rhai a aseswyd, mae pob un o’r pedair nodwedd SoDdGa mewn cyflwr ‘anffafriol’. 

Mae‘r wybodaeth hon yn awgrymu bod ein cynefinoedd mynyddoedd, gweundiroedd a rhosydd o 

dan bwysau cynyddol ar draws y rhanbarth.  

Mae effaith ar gyflwr cynefinoedd blaenoriaethol yng Ngwent gan nifer o ysgogwyr, y mae sawl un 

ohonynt yn gymhleth ac yn anodd eu rheoli. Y prif ysgogwyr yw dwysedd pori, tanbori, llosgi, 

rhywfaint o darfu gan weithgareddau hamdden ac ymddygiad gwrthgymdeithasol, dyddodi nitrogen 

atmosfferig a goresgyniad gan redyn. Tir comin yw’r rhan helaethaf o’r mannau ucheldirol yng 

Ngwent; y prif eithriad yw rhan o’r Mynyddoedd Du. Mae hyn yn ei gwneud yn anos sicrhau rheoli 

effeithiol.   

Mae rhywogaethau yn elfen ac yn gynnyrch o’n hecosystemau, felly gall edrych ar yr hyn sy’n 

digwydd i rywogaethau unigol ddangos beth sy’n digwydd yn yr amgylchedd ehangach.  

Adar yr Ucheldir a’r Rhosydd 

Rhywogaeth Statws Cadwraethol Tuedd Gwent Argaeledd 
Data 

Y boda tinwyn Coch (DU a Chymru), Rhywogaeth â 
Blaenoriaeth Adran 7 Cymru 

Cymysg, cynnydd 
graddol yn y 
gorffennol, 
lleihad diweddar 

Gwael 

Y troellwr 
mawr 

Oren (DU a Chymru) UKBAP, 
Rhywogaeth â Blaenoriaeth Adran 7 
Cymru 

Yn eithaf 
sefydlog at ei 
gilydd 

Gwael/ 
cymedrol 

Y rugiar goch Coch (Cymru), Oren (DU). Rhywogaeth 
â Blaenoriaeth UKBAP, Rhywogaeth â 
Blaenoriaeth Adran 7 Cymru 

Lleihad (tuedd yn 
y cofnodi ar 
safleoedd 
saethu) 

Cymedrol 

Mwyalchen y 
mynydd 

Coch (DU1 a Chymru2) Rhywogaeth â 
Blaenoriaeth UKBAP, Rhywogaeth â 
Blaenoriaeth Adran 7 Cymru 

Prinhad yn y 
boblogaeth hyd 
at ddifodiant 

Gwael 

    

https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy

Ffigur B16 Rhywogaethau adar yr ucheldir a’r rhosydd, tueddiadau ar gyfer Gwent (tynnwyd y data o 

adroddiad Cyflwr Natur Gwent 2021) 

Asesodd tystiolaeth o adroddiad Cyflwr Natur Gwent 2021 statws a thuedd ranbarthol pedair 

rhywogaeth adar yr ucheldir a’r rhosydd a daeth i'r casgliad fod y pedair yn gweld tuedd o leihad yn 

y boblogaeth a bod mwyalchen y mynydd wedi darfod o’r rhanbarth (Ffigur B16)121. 

Mae dogfen SE Wales Resilient Uplands Natural Resource Management Plan yn nodi nifer fawr o 

resymau pam mae ansawdd cynefinoedd yn wael yn yr ucheldiroedd ac yn darparu pecynnau offer 

ac astudiaethau achos defnyddiol.  

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae’r anghenion o ran tystiolaeth ar gyfer mynyddoedd, gweundiroedd a rhosydd yn 

helaeth ac yn aml yn gymhleth, gan adlewyrchu natur amrywiol y cynefinoedd hyn, y bylchau 

yn ein dealltwriaeth o gyflwr a phwysau a chanlyniadau hirdymor mesurau cadwraethol.  

• Ar gyfer rheoli effeithiol, yn gyntaf mae angen gwell dealltwriaeth o gyflwr y cynefin 

mynyddoedd, gweundiroedd a rhosydd sy’n bodoli eisoes, yn arbennig mewn unedau rheoli 

tir mewn mannau gwarchodedig ond hefyd yn helaethach, ochr yn ochr ag achosion cyflwr 

gwael y cynefin a chyfeiriad newid.   

• Er mwyn gwella gweithrediad mynyddoedd, gweundiroedd a rhosydd, mae angen inni 

ganfod ble mae cyfleoedd, yn arbennig i adfer ecosystemau mawndir a rhostir. Mae llawer o 

rostiroedd iseldirol yn ddarnau yn unig o’u maint blaenorol, ac mae llawer o hen rostiroedd 

ucheldirol wedi troi’n laswelltir sur. Dylid canfod mannau targed ar gyfer gwaith adfer ac 

ailgysylltu122. 

Tueddiadau a heriau yn y dyfodol 

Newid hinsawdd 
Mae’r effeithiau uniongyrchol yn cynnwys sychdwr yn yr haf ar fawndiroedd a rhostiroedd. Mae 

cynefinoedd sydd mewn cyflwr gwael o ganlyniad i bwysau eraill, megis mawnogydd sydd wedi’u 

draenio ac wedi diraddio, hefyd yn debygol o fod yn sensitif i sychdwr. Bydd newid hinsawdd yn dod 

yn fwyfwy o fygythiad gyda gaeafau cynhesach a gwlypach, mwy o ddŵr wyneb ffo ac erydu. Gall 

newid hinsawdd hefyd gael effeithiau anuniongyrchol, megis tanau gwyllt niweidiol heb eu rheoli ar 

lystyfiant gweundir yn ystod cyfnodau sych. Mae cynefinoedd sydd eisoes o dan straen oherwydd 

rheoli nad yw’n dda yn fwy tebygol o ddioddef effeithiau niweidiol gan newid hinsawdd 

(Llywodraeth Cymru, 2020)123.  Mae’n bosibl y bydd risgiau tanau gwyllt yn fwy oherwydd y 

newidiadau a ragwelir yn y tymheredd a glawiad (tywydd poeth a sych). Mae’n debygol y bydd tanau 

ar weundir a glaswelltiroedd ac mewn coedwigoedd yn cynyddu124. 

Nododd Adroddiad Technegol y Trydydd Asesiad o Risgiau Newid Hinsawdd: Crynodeb i Gymru 

(Netherwood, 2021)125 a gyhoeddwyd yn ddiweddar nifer o risgiau hinsawdd penodol yn y dyfodol 

sy’n berthnasol i’r adnodd mynyddoedd, gweundiroedd a rhosydd. Mae’r rhai yr aseswyd eu bod ar y 

lefel risg uchaf lle mae angen mwy o weithredu yn cynnwys:  

Risg N1. Rhywogaethau a chynefinoedd daearol: Amodau hinsoddol sy’n newid. Amodau 

hinsoddol sy’n newid a thywydd eithafol, gan gynnwys newidiadau yn y tymheredd, prinder dŵr, 

tanau gwyllt, llifogydd, gwynt a newidiadau i hydroleg (gan gynnwys prinder dŵr, llifogydd a 

mewnwthiad dŵr hallt). Er bod amrywiaeth o bolisïau a mesurau ar waith eisoes gyda’r nod o 

https://www.gwentwildlife.org/South-East-Wales-Resilient-Uplands-Project
https://www.visitblaenavon.co.uk/en/WorldHeritageSite/LookingAfterBlaenavon/ForgottenLandscapes/Upland-Heath-and-Wildlife.aspx

hwyluso ymaddasu a lleihau effeithiau newid hinsawdd ar yr adnodd ucheldirol, mae diffyg 

tystiolaeth ynghylch effeithiolrwydd y mesurau hyn hyd yma. 

Risg/cyfle N5. Storfeydd carbon naturiol, atafaelu carbon a nwyon tŷ gwydr. 

Dŵr croyw 

 

Ffigur B17 Asesiad gwydnwch ecosystemau ar gyfer dŵr croyw yng Nghymru (SoNaRR2020) 

Asesodd SoNNaRR2020 fod gwydnwch cyffredinol adnodd dŵr croyw Cymru yn isel ar gyfer afonydd 

(Ffigur B17126), a bod angen ymyrraeth sylweddol ar draws pob un o’r pedwar priodoledd 

gwydnwch127. 

 

Ffigur B18 Asesiad gwydnwch ecosystemau ar gyfer llynnoedd yng Nghymru (SoNaRR2020) 

Mae llynnoedd ychydig yn well o ran gwydnwch gyda sgôr o ganolig i uchel (Ffigur B18128). 

Ffigur B19 Categori interim y Gyfarwyddeb Fframwaith Dŵr 2018 ar gyfer Gwent 

Cyhoeddodd CNC ddata interim yn 2018 a ddangosodd nad yw’r rhan fwyaf o’r afonydd yng Ngwent 

yn cyrraedd y statws ‘da’ o leiaf o dan y Gyfarwyddeb Fframwaith Dŵr (Ffigur B19). Mae hyn yn 

dangos bod gwydnwch cynefinoedd dŵr croyw Gwent yn adlewyrchu lefelau isel gwydnwch yn y 

cynefin hwn yng Nghymru gyfan.   

Mae rhai o’n hadnoddau dŵr croyw gorau yn nwyrain Gwent; mae afonydd Gwy ac Wysg wedi’u 

dynodi’n ACA afonol. Ym mis Ionawr 2021, cyhoeddodd CNC dystiolaeth ar lefelau ffosffad ar gyfer 

yr holl ACA afonol ar draws Cymru. Roedd y dystiolaeth yn ddata a dynnwyd o’r gronfa ddata 

ansawdd dŵr ar gyfer cyfnod o dair blynedd o Ionawr 2017 i Ragfyr 2019, ar gyfer yr holl fannau 

samplu yn y 125 o gyrff dŵr yn y naw afon ACA. Mae’r dystiolaeth yn dangos bod tramgwyddau 

ffosfforws, yn gyffredinol, yn gyffredin yn afonydd ACA Gwent. Aseswyd mai 88% oedd sgôr 

methiant afon Wysg ac mai 60% oedd sgôr methiant afon Gwy ar gyfer ffosfforws.  

 

Beth yw’r cryfderau o ran llesiant? 
Mae afonydd, llynnoedd, gorlifdiroedd a phyllau, yn ogystal â’r dyfroedd daear cysylltiedig, yn 

sylfaenol bwysig i oroesiad pobl. Maent yn darparu dŵr yfed ac yn cyfrannu at lesiant trwy’r 

cyfleoedd maent yn eu darparu ar gyfer hamdden a gwerthfawrogi tirweddau. Gall cymryd rhan 

mewn gweithgareddau hamdden cysylltiedig â dŵr, fel caiacio, nofio mewn dŵr gwyllt a genweirio 

wneud cyfraniad sylweddol i iechyd corfforol ac iechyd meddwl y boblogaeth. Er mwyn inni gael 

budd o’r gwasanaethau mae ecosystemau dŵr croyw yn eu darparu, mae angen inni sicrhau 

cydbwysedd rhwng anghenion yr amgylchedd, y gymdeithas a’r economi.  

Mae gan afonydd Gwy ac Wysg yn nwyrain Gwent bysgodfeydd genweirio hirsefydlog ac 

arwyddocaol yn genedlaethol ar gyfer eog, brithyll, y gangen las a physgod bras fel y barfogyn. Mae 

afon Gwy hefyd yn cael ei gwerthfawrogi’n fawr ar gyfer hamdden a mordwyo. Mae diwydiant 

genweirio Cymru yn werth oddeutu £200 miliwn y flwyddyn a chredir y gellid cynyddu hyn129. Mae 

gan orlifdir afon Wysg nifer o nodweddion geomorffolegol pwysig a chynefinoedd gwlyptirol 

cysylltiedig e.e. Llanfihangel Gobion, i’r de o’r Fenni. Mae afon Wysg yn llifo trwy ddinas Casnewydd, 

lle mae’n uno â dyfroedd llanwol cryf aber afon Hafren. Mae hon yn rhan unigryw o’r afon lle mae’r 

amrediad llanwol mawr yn gadael llawer o wely’r afon yn y golwg fel banciau llaid ar adeg y trai. 

Efallai bod y banciau llaid hyn yn edrych yn foel ac yn hyll, ond mae ynddynt gyfoeth o fywyd o dan 

yr wyneb ac yn aml gellir gweld adar megis pibyddion coesgoch a phiod môr yn bwydo. Mewn 

mannau ar hyd y glannau, gellir gweld darnau bach o forfa heli ac ymylon cyrs cyffredin ynghyd â 

phrysgwydd a choed brodorol yn uwch i fyny.  

Mae Gwastadeddau Gwent o boptu Casnewydd wedi’u dynodi’n SoDdGA oherwydd eu rhwydwaith 

unigryw o ddraeniau a ffosydd. Mae’r dyfrffyrdd rhyng-gysylltiedig hyn yn enghraifft o un o’r darnau 

mwyaf o borfa wlyb wedi’i hadfer yn y DU (sydd hefyd yn cynnwys y Somerset Levels, Romney Marsh 

a’r Pevensey Levels) a hwn yw’r darn mwyaf o’i fath yng Nghymru.  

Mae llynnoedd, afonydd, pyllau a chynefinoedd gorlifdirol Gwent yn cynnal bioamrywiaeth 

gyfoethog, gan gynnwys rhai o’r mathau o fywyd gwyllt prinnaf a mwyaf eiconig yng Nghymru, megis 

y dyfrgi, llygoden bengron y dŵr, y llyffant dafadennog, y fadfall ddŵr gribog, pysgod mudol, y 

llysywen, y trochydd, y gïach gyffredin, telor Cetti, aderyn y bwn, telor y cyrs, adar dŵr, yr holl 

odonata ac infertebratau Gwastadeddau Gwent130. 

Pa bethau sy’n effeithio ar lesiant? 

 

Ffigur B20 Rhesymau am beidio â chyrraedd statws “da” y Gyfarwyddeb Fframwaith Dŵr yn afonydd 

Gwent 

Abandoned coal mine Pwll glo segur 

Agriculture and rural land management Amaethyddiaeth a rheoli tir gwledig 

Atmospheric deposition Dyddodi atmosfferig 

Barriers to fish migration Rhwystrau i fudo pysgod 

Combined sewer overflows Gorlifoedd carthffosydd cyfunol 

Contaminated Waterbody Bed sediments Gwaddodion gwelyau cyrff dŵr halogedig 

Groundwater abstraction Tynnu dŵr daear 

Impoundments Croniadau dŵr 

Industrial/trade discharge (non EPR) Gollyngiadau diwydiant/masnach (heb fod 
yn gyfrifoldeb estynedig cynhyrchwyr) 

Low flows Llifoedd isel 

Misconnections Camgysylltiadau 

Sewage treatment works Gweithfeydd trin carthion 

Surface water abstraction Tynnu dŵr wyneb 

Suspect data Data a amheuir 

Trading/industrial estates Ystadau masnachu/diwydiannol 

Unknown (pending investigation) Anhysbys (yn aros am ymchwiliad) 

Urbanisation (habitat degradation) Trefoli (diraddiad cynefinoedd) 

 
Mae Ffigur B20 yn dangos yr elfennau sy’n methu yn ôl dosbarthiadau’r Gyfarwyddeb Fframwaith 
Dŵr. Mae’n rhoi awgrym o effaith ac arwyddocâd problem benodol o ran rheoli dŵr ar yr elfennau 

0

5

10

15

20

25

30

35

40

De-ddwyrain Cymru Rhesymau am beidio â chyrraedd statws da
Lefel yr elfen sy’n methu



54 

mae dosbarthiad y Gyfarwyddeb Fframwaith Dŵr yn eu cynnwys. Bydd y problemau hyn o ran rheoli 
dŵr yn effeithio ar gyflwr ein cynefinoedd dŵr croyw i raddau mwy neu lai fel y nodir gan y data.  
 
Mae 10 SoDdGa lle mae cynefinoedd dŵr croyw yn nodweddion cymwys yng Ngwent, gan gynnwys 

chwe SoDdGA Gwastadeddau Gwent ac afonydd Gwy ac Wysg. Mae gan rai o’r SoDdGA hyn fwy nag 

un nodwedd gymwys dŵr croyw. O’r holl 16 o nodweddion, bu modd gwneud asesiad a chanfod 

cyflwr 12 (75%) yn ystod Prosiect Asesiad Gwaelodlin CNC (2020)131. O’r rhai a aseswyd, mae pob un 

o’r 12 nodwedd gymwys mewn cyflwr ‘anffafriol’. Mae’r wybodaeth hon yn awgrymu bod pwysau 

cynyddol ar ein cynefinoedd dŵr croyw ar draws y rhanbarth.   

Mae rhywogaethau yn elfen ac yn gynnyrch o’n hecosystemau, felly gall edrych ar yr hyn sy’n 

digwydd i rywogaethau unigol ddangos beth sy’n digwydd yn yr amgylchedd ehangach. 

 

Ffigur B21 Dalfeydd eogiaid dalgylchoedd afonydd Gwy ac Wysg 

Asesodd tystiolaeth o adroddiad Cyflwr Natur Gwent 2021 statws niferoedd eogiaid yn ein hafonydd 

dynodedig trwy holi dalfeydd wedi’u datgan a’r Ddalfa Fesul Diwrnod Trwydded sydd ar gael ar gyfer 

dalgylchoedd afonydd Wysg a Gwy (Ffigur B21132). Mae’r ddau yn dangos amrywiad mawr rhwng 

blynyddoedd a chwymp yn y boblogaeth yn 2018. Cyflwynwyd is-ddeddf i ryddhau’r holl eogiaid a 

ddelir â gwialen bysgota ar afon Gwy yn 2012. Erbyn hyn mae hon yn berthnasol i bob afon yng 

Nghymru.  

 

Ffigur B22 Dodwy wyau a therfyn cadwraeth afonydd Wysg a Gwy 

Mae amcangyfrifon dodwy wyau yn dangos y terfyn cadwraeth, sydd â’r nod o warchod lefel 

optimaidd o stoc (h.y. y nifer o wyau mae eu hangen pob blwyddyn er mwyn diogelu stociau eogiaid 

at y dyfodol). Ar hyn o bryd mae amcangyfrifon dodwy wyau ar gyfer y ddwy afon islaw eu terfynau 

cadwraeth (Ffigur B22133). 

Llygredd 

 

Ffigur B23 enghreifftiau o lygredd yng Nghymru fesul corff dŵr ar gyfer Gwent 
 
Mae’r data’n dangos mai mewnbynnau amaethyddol a gwledig, gweithfeydd trin carthion ac asedau 
cysylltiedig â charthion ar y cyd sy’n gwneud y cyfraniad mwyaf sylweddol at y rhesymau am fethiant 
cynefinoedd afonol Gwent i gyrraedd y statws ‘da’ a ddymunir (Ffigur B23134). 
 
Mae ardaloedd trefol Gwent yn dioddef o bwysau ar ansawdd dŵr oddi wrth garthion, gorlifoedd 
carthffosydd cyfunol, camgysylltiadau a safleoedd ac ystadau diwydiannol, sy’n effeithio ar yr ecoleg 
ehangach. Gall datblygiadau newydd gynyddu’r pwysau hyn hefyd. Mae cynhyrchion cemegol llosgi 
hefyd yn bresennol. Mae eu natur wasgaredig yn ei gwneud yn anodd mynd a’r afael â hwy. 
 
Yn yr ardaloedd gwledig mae pwysau oddi wrth lygredd gwledig gwasgaredig; gwaddod a 

maethynnau, ffosffad a nitrad. Er enghraifft, yng nghanol Sir Fynwy ffosffad yw’r rheswm mwyaf 

cyffredin am beidio â chyrraedd statws ecolegol ‘da’, gyda 14 o gyrff dŵr (>60 %) â statws ‘cymedrol’ 

ar hyn o bryd, gan gynnwys afonydd Troddi, Gafenni ac Wysg. Hyd yn oed mewn cyrff dŵr â statws 

‘da’, mae ffosffad yn bwysau o hyd, gan greu risg dirywio i statws islaw ‘da’.  

Mae methiannau ffosffad helaeth ACA afonydd Wysg a Gwy yn arwyddocaol i Gymru. Mae’n debyg 

bod y patrymau hyn yn adlewyrchu cyfuniad o ddefnydd tir dwysach a dwysedd poblogaeth uwch, 

sy’n arwain at lwythau uwch o weithfeydd trin carthion a chyfleusterau trin preifat. Afon Wysg yw’r 

ACA afonol â’r perfformiad gwaethaf yng Nghymru (o gryn dipyn) o ran ei thargedau ffosfforws a 

hon yw’r unig afon lle mae methiannau helaeth yn y blaenddyfroedd. Mae hyn yn debygol o fod yn 

ganlyniad i orbori yn rhannol, gan fod prif ddaeareg Hen Dywodfaen Coch yr afon yn creu priddoedd 

cymharol faeth-gyfoethog sy’n ddrwg am ddŵr ffo ac erydu glannau yn ystod tywydd gwlyb135.  

Mae potensial i ansawdd dŵr daear effeithio ar ddŵr wyneb trwy ollyngiadau dŵr o byllau glo. Mae 

dyfroedd pyllau Pontlotyn a Hengoed sy’n gollwng i ddalgylch afon Rhymni yn y 10fed a’r 20fed 

safleoedd yn asesiad yr Awdurdod Glo ar effaith dŵr glofeydd, ac mae Nant Sychan, 

Trosnant a Nant Ffrwd Oer sy’n gollwng i ddalgylch Afon Lwyd yn y 12fed, 49ain a 56ain safle yn y drefn 

honno. 

https://www.gov.uk/government/organisations/the-coal-authority

Colled a diraddiad cynefinoedd 
Mae ardaloedd trefol Gwent yn dioddef o gynefinoedd sydd wedi’u newid yn ffisegol ac sydd wedi 
diraddio. Yn afonydd y cymoedd, ceir newidiadau ffisegol megis cronfeydd i gyflenwi dŵr a choredau 
o waith dyn oherwydd diwydianeiddio a threfoli. Gall y rhain greu rhwystrau i fudo pysgod a all atal 
pysgod rhag mudo i fyny’r afon i’w silfeydd.  
 

Rhywogaethau estron goresgynnol 
 

 
Ffigur B24 Enghreifftiau o rywogaethau estron goresgynnol yng Ngwent fesul corff dŵr croyw 

 
Gall rhywogaethau estron goresgynnol effeithio ar ecosystemau dŵr croyw trwy leihau 
bioamrywiaeth a thoreithrwydd, tarfu ar lefelau troffig, bod yn fector ar gyfer clefydau a 
pharasitiaid, lleihau gwerth amwynder, achosi problemau o ran ansawdd dŵr a rhwystro dyfrffyrdd a 
strwythurau, gan arwain at leihau mynediad a llifogydd yn lleol136. 
 
Mae Ffigur B24 yn dangos niferoedd o rywogaethau estron goresgynnol a gofnodwyd sy’n cael 
effaith ar yr adnodd dŵr croyw yng Ngwent. Ceir dail-ceiniog arnofiol yn nalgylch afon Wysg ac yn 
hanesyddol fe’i cafwyd ar Wastadeddau Gwent. Ceir pluen parot mewn pyllau ynysedig ger Caerffili 
a Chasnewydd. Ceir ffugalaw crych yn Ystrad Mynach ac o gwmpas Casnewydd. Ceir rhedynen y dŵr 
yn Sir Fynwy, ar gamlas Sir Fynwy a Brycheiniog yn Nhorfaen, Cwmbrân a Chasnewydd; a cheir 
corchwyn Seland Newydd yng Nghoedwig Coed Gwent. Mae potensial i’r rhywogaethau hyn 
effeithio ar fioamrywiaeth, gweithgareddau hamdden a draenio ac i gynyddu perygl llifogydd. Mae 
angen ymchwilio ymhellach i ddichonoldeb gwaredu/rheoli ymlediad y rhywogaethau hyn ar bob 
safle lle y’u ceir. 
 
Ceir cimychiaid afon America yn afon Gafenni, Afon Llwyd, Nant Dowlais ger Cwmbrân, Pwll Pen y 
Fan ac afon Ebwy. Mae’r rhywogaeth estron oresgynnol hon yn broblem fawr yng Ngwent oherwydd 
yr effaith mae’n ei chael ar y cimwch afon crafanc wen. Mae cimychiaid afon America yn gyfrifol am 
yrru cimychiaid afon crafanc wen i ddifodiant trwy ledu pla cimwch yr afon a thrwy gystadlu’n well 
na hwy. Gall cloddio gan gimychiaid afon America achosi i lannau afonydd erydu a mynd â llochesi 

oddi ar bysgod o rywogaethau’r eogiaid ac ysglyfaethu ar wyau pysgod, a allai leihau gwerth 
pysgodfeydd masnachol. 
 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae rheoli ecosystemau dŵr croyw yn effeithiol yn dibynnu ar dystiolaeth o ansawdd da o’r 

pwysau sy’n bodoli eisoes ac sy’n dod i’r amlwg a’u rhyngweithiadau, yn ogystal ag 

ymatebion bioamrywiaeth i’r pwysau hyn. Mae data a dadansoddiad arbenigol hirdymor o 

ansawdd da yn hollbwysig er mwyn deall y prosesau sy’n digwydd.  

• Mae tystiolaeth gadarn yn hanfodol i flaenoriaethu camau gweithredu. Mae’r gofynion o ran 

tystiolaeth ar gyfer dŵr croyw yn helaeth oherwydd natur amrywiol yr ecosystem hon, ac 

mae’r prif themâu yn ymwneud ag asesu cyflwr a deall effeithiau newid hinsawdd, 

newidiadau ffisegol a llygredd. Er enghraifft, mae angen inni ddeall a meintioli’r newidiadau 

a ddisgwylir mewn llifoedd afonydd, tymereddau dŵr a lefel y môr. Bydd hyn yn helpu i 

ganfod pa gynefinoedd a rhywogaethau dŵr croyw sy’n fwyaf agored i niwed gan effeithiau 

newid hinsawdd (llifoedd isel, llifogydd eithafol, tymereddau uwch) a lleoliad y cynefinoedd 

a rhywogaethau hyn yng Nghymru.  

• Mae angen gwell dealltwriaeth o ddosrannu ffynonellau llygredd, effeithiau llygredd silt 

mewn afonydd a llygryddion cemegol newydd ac sy’n dod i’r amlwg a’u rhyngweithiadau. 

Nid yw maint newidiadau ffisegol i afonydd a gorlifdiroedd ar draws Cymru wedi’i fesur 

oherwydd ar hyn o bryd nid oes system ar waith i fonitro strwythur a geomorffoleg 

cynefinoedd afonol yn effeithiol.  

• Mae diffyg gwybodaeth am faint a chyflwr graeanau afonydd yn destun pryder arbennig. 

Hefyd, mae diffyg offer dibynadwy i fesur effaith newidiadau ffisegol yn fwlch sylweddol yn y 

dystiolaeth137. 

• Mae angen ymchwilio ymhellach i’r methiannau helaeth yn afon Wysg138. 

Tueddiadau a heriau yn y dyfodol 

Newid hinsawdd 
Mae newid hinsawdd yn effeithio ar holl gynefinoedd dŵr croyw Cymru ac yn fygythiad difrifol i 

ddyfroedd croyw yn fyd-eang (Reid et al. 2018). Mae newid hinsawdd yn gwaethygu perygl llifogydd 

a sychdwr. Mae newidiadau a achosir gan yr hinsawdd megis patrymau glawiad, stormusrwydd, 

tymheredd uchaf, a’r nifer o ddiwrnodau rhew yn cael effaith sylweddol a chymhleth ar ecosystemau 

dŵr croyw. Bernir bod maint y risgiau yn y presennol a’r dyfodol yn ganolig erbyn y 2050au (o dan 

senario +2°C yn 2100). Mae hyn yn codi i faint uchel ar gyfer y 2080au (senario +4°C yn 2100). 

Mae llifoedd isel hirach ac amlach ynghyd â mwy o stormydd sydyn a difrifol yn achosi straen mawr 

ar gynefinoedd a rhywogaethau dŵr croyw. Gall tymereddau uwch ladd anifeiliaid a phlanhigion dŵr 

croyw yn uniongyrchol neu’n anuniongyrchol oherwydd y lleihad mewn ocsigen hydoddedig (Crozier 

a Hutchings 2014). Hefyd, mae amodau cynhesach yn cyfuno â phwysau eraill fel llygredd 

maethynnau i waethygu effeithiau fel gordyfiannau algâu cynharach, hirach neu fwy acíwt, 

dadocsigeneiddio llynnoedd dyfnach, a chynnydd yng ngwenwyndra llygryddion eraill (Crozier a 

Hutchings 2014).  

Mae newid hinsawdd hefyd yn dwysáu pwysau eraill. Er enghraifft, mae stormydd yn cynyddu erydu 

pridd a llygryddion eraill mewn dŵr wyneb ffo mewn ardaloedd gwledig a threfol, yn ogystal â 

gorlethu cyfleusterau trin carthion a chorddi llygryddion etifeddol, yn arbennig metelau a llygryddion 

organig parhaus mewn systemau afonol a mawnydd gweundir.  

Yn olaf, mae newid hinsawdd yn newid patrymau pwysau gan bobl, er enghraifft trwy newid defnydd 

tir a chynyddu’r galw am ddŵr yfed a thrydan dŵr139. 

Nododd CCRA3140 y risgiau canlynol sy’n benodol i’r amgylchedd dŵr croyw lle mae angen mwy o 

weithredu: 

Risg N11. Rhywogaethau a chynefinoedd dŵr croyw: Amodau hinsoddol sy’n newid a 

digwyddiadau eithafol. Bydd risgiau o lai o argaeledd dŵr a thymereddau dŵr uwch yn gwaethygu 

diraddiad cynefinoedd dŵr croyw ac yn peryglu hyfywedd rhai rhywogaethau dŵr croyw. 

Risg N12. Rhywogaethau a chynefinoedd dŵr croyw: Plâu, pathogenau a rhywogaethau 

goresgynnol. Bydd risgiau yn y dyfodol i rywogaethau dŵr croyw yn cynyddu trwy drefnau thermol 

sydd wedi newid gydag effaith ar ddosbarthiad a lledaeniad gwahanol glefydau a rhywogaethau 

estron goresgynnol. 

Nododd CCRA3 y risgiau canlynol sy’n benodol i’r amgylchedd dŵr croyw lle dylid parhau â’r camau 

gweithredu presennol 

Cyfle N13. Rhywogaethau a chynefinoedd dŵr croyw: Cytrefu gan rywogaethau newydd. Bydd 

llawer o’r camau gweithredu ymaddasu a gymerir i frwydro yn erbyn y risgiau i rywogaethau dŵr 

croyw (N11) yn hwyluso cyfleoedd, felly argymhellir parhau â’r camau gweithredu presennol. Nid yn 

unig y gallai cyfleoedd i rywogaethau dŵr croyw wella bioamrywiaeth ond gallent hefyd gyfrannu at 

wasanaethau ecosystemau, yn arbennig rhai diwylliannol fel genweirio hamdden a mwynhau bywyd 

gwyllt, gyda chyfleoedd busnes cysylltiedig posibl. 

Ymylon arfordirol a morol 

 

Ffigur B23: Adnodd ymylon arfordirol Cymru 

Mae cynefinoedd ymylon arfordirol a morol yng Ngwent yn cyfrannu oddeutu 0.6% o adnodd Cymru 

(ar gyfer Gwent darllenwch De-ddwyrain Cymru) (Ffigur B23141). Mae’r arfordir yn cynnwys 

blaentraeth Aber Afon Hafren a’i llednentydd gan gynnwys afonydd Rhymni, Wysg a Gwy, gydag 

ardal isel helaeth Gwastadeddau Gwent y tu ôl i amddiffynfeydd môr. Er bod afonydd Gwent i gyd yn 

cyfarfod â’r arfordir yma, mae’r ardal arfordirol o fewn Sir Fynwy a Chasnewydd. Mae gan Went 

arfordir anarferol; mae’r newid o’r daearol i’r morol yn sydyn iawn mewn mannau, oherwydd bod 

llawer o Wastadeddau Gwent wedi’u hadfer oddi wrth y môr ac yn cael eu hamddiffyn yn awr gan 

forglawdd. 

 

Ffigur B24 Maint y cynefinoedd riff rhynglanwol, morfa heli a morwellt yng Ngwent 

Mae Gwent yn ffinio ag Aber Afon Hafren, sy’n AGA, ACA a safle Ramsar sydd wedi’i ddynodi gyda 

nodweddion allweddol; aber, banciau tywod islanwol, gwastadeddau llaid a gwastadeddau tywod 

rhynglanwol, dôl heli Iwerydd, riffiau, llysywod pendwll yr afon, llysywod pendwll y môr a gwangod, 

poblogaethau o bwys rhyngwladol o rywogaethau adar mudol, poblogaethau o bwys rhyngwladol o 

rywogaethau adar sy’n gaeafu a chasgliadau o boblogaethau o bwys rhyngwladol o adar dŵr (Ffigur 

B24)142.  

 

Ffigur B25 Crynodeb o asesiadau cyflwr dangosol ar gyfer Ardal Cadwraeth Arbennig (ACA) Aber 

Afon Hafren 

https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-protected-by-european-and-international-law/?lang=cy

Mae ardal forol y glannau yn ymestyn allan i Aber Afon Hafren a nodir ei bod yn methu â chyrraedd 

ei statws gofynnol o dan dargedau cyflwr y Gyfarwyddeb Fframwaith Dŵr ac ACA (Ffigur B25143).   

Beth yw’r cryfderau o ran llesiant? 
Mae’r gwasanaethau ecosystemau a ddarperir ar yr arfordir yn gwneud cyfraniadau sylweddol i 

lesiant, fel cyfrannu at amddiffynfeydd naturiol rhag llifogydd. Mae gan arfordir Cymru gysylltiadau 

diwylliannol cryf ac mae’n cael ei ddathlu am ei olygfeydd eiconig, ac mae’n atyniad o ran hamdden 

a thwristiaeth, gydag effeithiau cadarnhaol o ran yr economi a llesiant personol144. Hefyd mae 

potensial i amgylchedd morol iach storio a dal carbon. 

Mae Aber Afon Hafren yn cynnal gweithfeydd diwydiannol a phorthladdoedd mawr. Mae’r defnydd 

o adnoddau naturiol yn cynnwys pysgota am eogiaid (e.e. gan ddefnyddio putchers a rhwydi gafl), 

pysgodfa llysywod a llysywod ifanc, a chodi agregau. Mae’r gweithgareddau hamdden yn cynnwys 

mynd mewn cwch, saethu adar, genweirio a chloddio am abwyd, a defnyddio Llwybr Arfordir Cymru. 

Aber Afon Hafren yw un o’r aberoedd gwastadedd arfordirol mwyaf yn y DU. Mae ei ffurf twndish 

glasurol, sy’n unigryw yn y DU, yn un o’r ffactorau sy’n achosi i Aber Afon Hafren feddu ar un o’r 

amrediadau llanw mwyaf yn y byd. Mae’n cynnwys gwastadeddau llaid a gwastadeddau tywod 

rhynglanwol helaeth, llwyfannau creigiog ac ynysoedd. Ceir morfeydd heli ar hyd yr arfordir. Creigiau 

a graean yw’r gwely islanwol, gyda banciau tywod islanwol. Mae Aber Afon Hafren yn cynnal nifer o 

forfeydd heli nodedig a rhywogaethau cyfatebol. Amcangyfrifwyd bod hyd 80m o forfa heli yn lleihau 

uchder yr amddiffynfeydd môr mae eu hangen o 12m i 3m, gan arwain at arbedion cost cyfalaf o 

£2,600-£4,600 am bob metr o forglawdd (ASC, 2016145). Mae gwarchod, cynnal ac adfer y 

nodweddion a chynefinoedd naturiol hyn yn hanfodol i bobl, cymunedau, economi ac amgylchedd 

Cymru (Ibrahim, 2020146). 

Mae ardal forol Gwent yn gartref i gyfran sylweddol o adnodd morwellt Cymru (arolygon morwellt 

rhynglanwol y Gyfarwyddeb Fframwaith Dŵr (CNC)). Yn y DU cynefinoedd rhynglanwol yn bennaf yw 

riffiau biogenig sy’n cael eu ffurfio gan y mwydyn Sabellaria alveolata sy’n byw mewn tiwbiau, ond 

Aber Afon Hafren yw un o’r ychydig leoedd lle mae’r riffiau hyn i’w cael yn y mannau islanwol yn 

ogystal â’r mannau rhynglanwol. Mae Aber Afon Hafren yn un o’r aberoedd pwysicaf yn y DU ar 

gyfer tair rhywogaeth brin o bysgod mudol: llysywen bendoll yr afon, llysywen bendoll y môr a’r 

wangen, sy’n nodweddion dynodedig o’r ACA. Mae’r drefn lanwol a’r mannau rhynglanwol yn rhoi 

cymeriad arfordirol unigryw i’r ardal. Mae hanes cyfoethog o dreftadaeth ddiwylliannol a 

darganfyddiadau archeolegol. Mae Aber Afon Hafren hefyd yn cynnal traddodiadau unigryw o 

bysgota ac amaethyddiaeth, y mae rhai ohonynt yn cael eu defnyddio o hyd heddiw, fel pysgota â 

rhwydi gafl yn Black Rock yn Sir Fynwy. 

Mae gan Aber Afon Hafren yr amrediad llanw mwyaf ond un yn y byd, mwy na 12m, ac mae’n un o 

ddim ond chwe aber yn y DU lle ceir mwy na 100,000 o adar hirgoes ar adegau brig. Mae 

cynefinoedd arfordirol a morol Gwent yn cynnal poblogaethau o bwys rhyngwladol o alarch Bewick, 

y gylfinir, pibydd y mawn, y pibydd coesgoch, yr hwyaden lwyd a’r ŵydd dalcen wen Ewropeaidd. 

Mae hefyd yn llwybr mudo allweddol i’r eog, sewin, llysywen yr afon a’r môr, y wangen a’r herlyn147.   

Rhaid ymchwilio ymhellach i gyfleoedd i feithrin gwydnwch cynefinoedd rhynglanwol; mae angen 

ymchwilio i’r defnydd o bolderau i gynyddu maint morfeydd heli a dylid diogelu stociau o forwellt a’u 

gwella lle bo modd. 

Pa bethau sy’n effeithio ar lesiant? 
Yn 2018, cyhoeddodd CNC asesiad dangosol148 o ACA Aber Afon Hafren. Aseswyd bod pob un ond un 

o’r nodweddion dynodedig y gellid gwneud asesiad ohonynt mewn cyflwr ‘anffafriol’ gyda 

https://www.walescoastpath.gov.uk/?lang=cy
https://cdn.cyfoethnaturiol.cymru/media/684391/severn-sac-ica-2018.pdf

gweithgareddau perthnasol yn debygol o fod yn effeithio ar ei chyflwr gan gynnwys gwasgfa 

arfordirol, problemau o ran ansawdd dŵr a rhwystrau i fudo. 

Mae’r Cynllun Rheoli Traethlin cyfredol yn defnyddio data Rhagolygon Hinsawdd y DU 2009 

(UKCP09) i sicrhau cadernid hinsawdd. Mae’r cynllun rheoli hwn yn cael ei adolygu ar hyn o bryd er 

mwyn ystyried a oes angen unrhyw ddiweddariadau, er enghraifft i gymryd i ystyriaeth y wybodaeth 

yn nogfen newydd UKCP18. Mae Llywodraeth Cymru’n adolygu ei chanllawiau ar newid hinsawdd er 

mwyn alinio â’r data wedi’u diwygio yn nogfen UKCP18149 ac yn fwyaf diweddar wedi cyhoeddi ei 

Chanllawiau ar gyfer Awdurdodau Rheoli Peryglon Llifogydd ac Erydu Arfordirol yng Nghymru, gan 

gynghori nad yw’n ofynnol fel arfer cynnal profion sensitifrwydd ychwanegol ar gyfer senario 

Rhagolygon Hinsawdd Allyriadau Uchel (H++) ar gyfer cynnydd yn lefel y môr oni allai canlyniadau 

llifogydd neu erydu fod yn eithafol.   

Colled cynefinoedd 
Rhagwelir y bydd newid hinsawdd a phresenoldeb y morglawdd yn arwain at barhau i golli’r 

cynefinoedd morfa heli a gwastadeddau llaid. 

Llygredd 
Mae llygredd aer a dŵr yn effeithio ar gyflwr ecosystem yr ymylon arfordirol. Mae halogyddion yn 

deillio o ffynonellau fel diwydiant, trafnidiaeth, amaethyddiaeth a phlastigau sy’n deillio o sbwriel. 

Mae’r tueddiadau mewn llwythi critigol a gormodiannau lefel gritigol yn y DU (Rowe et al., 2020150) 

ar gyfer llygredd aer yn cynnwys asesiadau o lwythi critigol ar gyfer morfeydd heli. Mae llygredd oddi 

wrth longau a diwydiant yn bwysau ac yn risg; mae gollyngiadau ar raddfa fach a’r defnydd o 

baentiau rhag tyfiant yn cyfrannu at y llygredd cyffredinol151. 

Arferion anghynaliadwy 
Mae llawer o gytrefi llystyfiant arfordirol yn dibynnu ar lefelau pori priodol i gynnal eu cyflwr152 ac 

mae angen wedi’i nodi i gydweithio’n agos â thirfeddianwyr i sicrhau’r lefel pori a ddymunir ar 

forfeydd heli. 

Mae arferion pysgota anghynaliadwy hanesyddol dros y tymor hirach, yn absenoldeb gwaith rheoli 

effeithiol ac ysgogwyr eraill fel llygredd a chlefydau yn debygol o effeithio ar boblogaethau pysgod a 

physgod cregyn yng Nghymru153. 

https://naturalresources.wales/flooding/managing-flood-risk/shoreline-management-plans/?lang=cy
https://llyw.cymru/sites/default/files/publications/2021-09/ymaddasu-i-newid-yn-yr-hinsawdd-canllawiau-ar-gyfer-awdurdodau-rheoli-peryglon-llifogydd-ac-erydu-arfordirol-yng-nghymru.pdf

Rhywogaethau Estron Goresgynnol 

 

Ffigur B26 Rhywogaethau estron goresgynnol fesul cynefin morol yng Ngwent 

Mae Ffigur B26154 yn dangos y nifer o enghreifftiau o gordwellt a chrachod môr a gofnodwyd mewn 

cynefinoedd morol yng Ngwent. Gall y rhywogaethau estron goresgynnol hyn gael effaith ar 

ecosystemau morol trwy effeithio ar fioamrywiaeth, newid lefelau troffig, gwaethygu problemau o 

ran ansawdd dŵr fel llanw coch, mygu rhywogaethau anifeiliaid brodorol a rhywogaethau 

dyframaeth, ysglyfaethu arnynt neu gystadlu’n well na hwy, effeithio ar bysgodfeydd masnachol, yn 

ogystal â biolygru strwythurau morol a chychod a rhwystro mewnlifoedd/pibellau155. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae’r data sylfaenol ar faint, cyflwr, cysylltedd a bioamrywiaeth wedi dyddio ac yn 

anghyflawn mewn rhai mannau, gan achosi anawsterau wrth werthuso stociau adnoddau 

naturiol neu ganfod tueddiadau. 

• Mae angen rhagweld tueddiadau yn y dyfodol i alluogi paratoadau ac ymateb cynlluniedig i 

bwysau sy’n newid ar yr arfordir, er enghraifft effeithiau cynnydd yn lefel y môr.  

• Nid yw’r cyfraniad mae ymylon arfordirol yn ei wneud i lesiant a’r economi atgynhyrchiol 

trwy wasanaethau ecosystemau rheoleiddio, darparu a diwylliannol megis amddiffynfeydd 

arfordirol naturiol, hamdden a thwristiaeth a physgodfeydd yng nghyd-destun Cymru wedi 

cael ei werthuso’n llawn eto156. 

• Dealltwriaeth wael sydd o ddosbarthiad a thoreithrwydd microplastigau a micro-sbwriel yn 

yr amgylchedd morol ond mae hyn wedi bod yn destun ffocws a gwaith ymchwil cynyddol 

(Pwyllgor Archwilio Amgylcheddol, 2016; Lindeque et al, 2020)157. 

 

Beth mae pobl yn ei ddweud wrthym ni? 
Mae’r Living Levels Landscape Partnership (LLLP) wedi bod yn cyflawni rhaglen o waith i hyrwyddo 

treftadaeth, bywyd gwyllt a harddwch gwyllt tirwedd hanesyddol Gwastadeddau Gwent, ac i gysylltu 

pobl â hwy. Mae’r prosiect, a gafodd ei ariannu gan Gronfa Treftadaeth y Loteri Genedlaethol ac a 

barhaodd o 2018 i 2021, wedi casglu nifer o storïau gwerthfawr o gymunedau arfordirol Gwent. 

https://www.livinglevels.org.uk/what-is-the-llp
https://www.heritagefund.org.uk/cy
https://www.livinglevels.org.uk/audio-gallery

Tueddiadau a heriau yn y dyfodol 

Newid hinsawdd 
Mae lefel gymedrig y môr eisoes wedi codi rhyw 16cm o gwmpas y DU ers dechrau’r ugeinfed ganrif 

ac mae rhagolygon hinsawdd ar draws y pedair gwlad yn rhagweld y bydd lefel y môr yn codi rhwng 

0.27 ac 1.12 metr erbyn diwedd y ganrif, gan ddibynnu ar y cynnydd yn y tymheredd byd-eang158. 

Asesodd SoNaRR2020 fod effaith newid hinsawdd ar y cynefin arfordirol yn gysylltiedig yn bennaf â 

lleihau maint cynefinoedd oherwydd cynnydd yn lefel y môr, cynnydd mewn stormusrwydd, a mwy o 

erydu. Fodd bynnag, bydd newidiadau yn y tymheredd a glawiad hefyd yn arwain at effeithiau159.  

Disgwylir y bydd yr amgylchedd arfordirol yn newid yn sylweddol yn ystod y deg i ugain mlynedd 

nesaf ac wedyn o ganlyniad i gynnydd yn lefel y môr a mwy o erydu a achosir gan newid hinsawdd. 

Mae cynefinoedd ymylon arfordirol yn dibynnu ar brosesau ffisegol arfordirol. Mae cyfyngiadau ar 

brosesau ffisegol, megis  yr amddiffynfeydd môr sydd ar hyd holl arfordir Gwent, yn effeithio ar faint, 

cyflwr a gwydnwch cyffredinol cynefinoedd, trwy rwystro eu gallu i symud i mewn i’r tir wrth ymateb 

i gynnydd yn lefel y môr160. 

Nododd CCRA3161 y risgiau canlynol sy’n benodol i’r amgylchedd arfordirol lle mae angen mwy o 

weithredu: 

Risg N14. Rhywogaethau, cynefinoedd a physgodfeydd morol: Amodau hinsoddol sy’n newid, gan 

gynnwys asideiddio’r moroedd a thymereddau dŵr uwch. Rhagwelir y bydd maint y risg i 

rywogaethau a chynefinoedd arfordirol oddi wrth amodau hinsoddol sy’n newid yn cynyddu o 

‘ganolig’ ar hyn o bryd i ‘uchel’ yn y dyfodol. Y dylanwad arbennig ar y risg hon yw cyfradd a maint y 

cynnydd yn lefel y môr, y mae rhagolygon mwy diweddar (gan gynnwys UKCP18) yn awgrymu y gallai 

fod yn uwch na’r hyn a ragdybiwyd gan Asesiad Risg Hinsawdd y DU 2017 (CCRA2).  

Risg N16. Rhywogaethau a chynefinoedd morol: Plâu, pathogenau a rhywogaethau goresgynnol. 

Risg/cyfle N17. Rhywogaethau a chynefinoedd arfordirol: Llifogydd arfordirol, erydu a ffactorau 

hinsawdd. Mae newid hinsawdd yn bryder llethol ar gyfer y dyfodol. Yng Ngwent, ni all cynefinoedd 

arfordirol symud i mewn i’r tir oherwydd presenoldeb amddiffynfeydd môr, ac mae cynnydd yn lefel 

y môr a mwy o erydu yn debygol o arwain at ‘wasgfa arfordirol’. Ar gyfer Gwent, mae’r effaith hon 

yn eithafol.  

Ffigur B27 Colled cynefinoedd rhynglanwol a ragwelir sy’n cynnwys morfeydd heli o safleoedd Natura 

2000 yng Nghymru (hectarau) 

Rhagwelir mai’r wasgfa arfordirol ar Aber Afon Hafren fydd y fwyaf yng Nghymru (Ffigur B27). Bydd 

yr effaith ar forfeydd heli Gwent yn helaeth162. Bydd y Rhaglen Genedlaethol Creu Cynefinoedd yn 

rheoli’r gwaith o greu cynefinoedd i wneud iawn am golledion. 

Bydd colli cynefinoedd morfa heli hefyd yn effeithio ar allu Gwent i gyrraedd sero net erbyn 2050. 

Mae atafaelu a storio carbon yn helpu i reoleiddio’r cynnydd mewn CO₂ sy’n cyfrannu at newid 

hinsawdd. Mae cynefinoedd ymylon arfordirol yn dal stociau carbon sylweddol o gymharu â’u maint. 

Mae morfeydd heli yn arbennig yn effeithlon iawn wrth atafaelu carbon (Chmura et al., 2003163); 

mae astudiaeth ddiweddar wedi dangos bod morfeydd heli Cymru yn dal hyd at 50 o dunelli o 

garbon am bob hectar yn y 10cm uchaf o bridd (Ford et al., 2019164) ac amcangyfrifwyd mai’r 

cyfraddau atafaelu yw 6,397 o dunelli pob blwyddyn (Armstrong et al., 2020)165. 

Risg H4. Hyfywedd cymunedau arfordirol: Cynnydd yn lefel y môr. Mae angen i strategaethau 

ymaddasu gael eu cynllunio i fod yn fwy hyblyg a chadarn yn erbyn yr amrywiaeth fwy o ragolygon 

newid hinsawdd ac yn arbennig ar gyfer cyfraddau uwch a meintiau mwy cynnydd yn lefel y môr166. 

Sylweddolir yn fwy ei bod yn afrealistig (h.y. yw yn afresymol o ddrud) hyrwyddo’r polisi ‘cynnal y 

llinell’ ar hyd yr holl arfordir. Mae hyn yn codi cwestiynau ynghylch sut i: (i) gynllunio ein traethlin yn 

y dyfodol ar yr arfordir agored ac ar hyd aberoedd, a (ii) chyflawni portffolios ymarferol o opsiynau 

ymaddasu sy’n ddichonadwy yn dechnegol, yn sicrhau cydbwysedd rhwng costau a buddion, yn gallu 

denu cyllid priodol, ac yn dderbyniol yn gymdeithasol. Mae angen i Gynlluniau Rheoli Traethlin a 

chynlluniau arfordirol eraill gael eu mireinio er mwyn cydnabod yr ansicrwydd wrth gynllunio ar 

gyfer risg newid hinsawdd trwy lunio nifer o lwybrau ymaddasu, gyda’r opsiwn a ffefrir167. 

Tynnodd yr asesiad sylw hefyd at y risg ganlynol sy’n berthnasol i’r amgylcheddau ymylon arfordirol 

a morol y bydd angen ymchwilio iddi ymhellach gan gynnwys: 

https://ecsa.international/sites/default/files/docs-event/2014/12_park_national-habitat-creation-programme.pdf

Cyfle N15. Rhywogaethau, cynefinoedd a physgodfeydd morol: Amodau hinsoddol sy’n newid. 

Mae’r dystiolaeth fanwl am rywogaethau unigol yn nhermau cyfraddau’r newid a ddisgwylir yn eu 

mynychder a’u toreithrwydd yn gyfyngedig o hyd.  

 

 

 

 

 

 

 

 

 

 

 

 

 

 

 

 

 

 

 

Adran C: Mae gan Gymru leoedd iach ar gyfer pobl, wedi'u 

hamddiffyn rhag peryglon amgylcheddol 

Atafaelu carbon 

Beth yw’r cryfderau o ran llesiant? 

Atebion seiliedig ar natur 
Mae digonedd o gofnodion am allu ein hadnoddau naturiol i ddal a storio carbon (y broses atafaelu). 

Er mwyn cyflawni targed Llywodraeth y DU ac argymhellion Pwyllgor y DU ar y Newid yn yr 

Hinsawdd (UKCCC) am darged o sero net allyriadau i Gymru erbyn 2050, bydd angen i’n cynefinoedd 

naturiol chwarae rhan allweddol (UKCCC, 2020)168.  

Mae diogelu a gwella stociau sy’n bodoli eisoes, a rhai yn y dyfodol, o goetir, perthi, mawndiroedd, 

priddoedd iach, glaswelltiroedd lled-naturiol ac ecosystemau arfordirol/morol, a datblygu cnydau 

bio-ynni, a all storio carbon a chyflawni ar draws pob un o’r saith Nod Llesiant169, yn hanfodol.  

Cyfleoedd gofodol ar gyfer atafaelu carbon yng Ngwent  

Mynyddoedd, gweundiroedd a rhosydd 

Mae adfer mawndiroedd a phriddoedd eraill yn allweddol er mwyn cynnal storfeydd carbon a lleihau 

allyriadau nwyon tŷ gwydr. Mae osgoi difrod ac erydu yn bwysig er mwyn cadw’r storfeydd carbon 

sy’n bodoli eisoes mewn priddoedd a llystyfiant. Priddoedd mawndiroedd yw’r storfa carbon 

ddaearol fwyaf yng Nghymru, gyda 66 o fegatunelli, ar amcangyfrif, ledled adnodd mawndiroedd 

Cymru (Williamson et al., 2019)170. Er bod mawndiroedd Cymru’n storio llawer iawn o garbon, mae’r 

mwyafrif yn allyrru carbon oherwydd eu cyflwr gwael (Evans et al., 2015).171  

Yng Ngwent, mae cyfleoedd gofodol i adfer mawn yn ardal Ucheldiroedd Cydnerth De-ddwyrain 

Cymru yn y dirwedd ucheldirol ar draws Torfaen, Caerffili a Blaenau Gwent. Yn ddiweddar mae 

gwaith ymchwil o brosiect Ucheldiroedd Cydnerth De-ddwyrain Cymru wedi canfod bod Mynydd 

Maen a Chors Waun Afon yn unig yn storio mwy na 105,000 o dunelli o garbon172.  I storio cymaint â 

hyn o garbon mewn coed, byddai angen ichi blannu miliynau o lasbrennau ac aros deng mlynedd173.  

Coetiroedd 

Mae Llywodraeth Cymru’n bwriadu cynyddu’r gorchudd coed mewn ardaloedd trefol a rhai nad 

ydynt yn drefol, gan gynnwys ehangu coedwigoedd conwydd cynhyrchiol a choetiroedd llydanddail 

bioamrywiol fel ei gilydd. Y targed yw cynyddu’r gorchudd coetirol o leiaf 2000 o hectarau pob 

blwyddyn o 2020 i 2030 (Llywodraeth Cymru, 2019174). Rhaid i’r holl ymdrechion i adfer coetiroedd 

sicrhau bod y gwaith ailblannu’n defnyddio rhywogaethau sy’n briodol i’r hinsawdd heddiw ac yn y 

dyfodol. Mae adfer coedwigoedd yn llai effeithiol os oes oedi i’r gwaith, felly mae'n bwysig i waith 

adfer ecolegol fod yn brydlon (UKCCC, 2020175). Bydd yn hanfodol sicrhau y caiff coetiroedd newydd 

eu plannu yn y lle iawn er mwyn i goetiroedd mwy fod yn gyson ag atebion i’r argyfwng natur yn 

ogystal â dal carbon. 

Mae gwaith rheoli perthi er mwyn gwella storfeydd carbon trwy eu hadfer a’u plannu wedi cael ei 

nodi fel cam gwerthfawr arall (UKCCC, 2020176). Amcangyfrifir bod y 61,670km o berthi yng Nghymru 

a gofnodwyd gan Maskell et al. (2019177) yn atafaelu 3.1 megatunnell ychwanegol o garbon deuocsid 

a'i gyfatebol (CO₂e178) uwchben y stociau carbon llinell sylfaen ar gyfer ymylon caeau (Axe, 2020179). 

Mae gwella pob perth i gyflwr ffafriol a chynyddu eu lled a’u huchder yn darparu’r potensial i 

atafaelu 3.0 megatunnell arall o CO₂e180. 

Gall cyfleoedd i ddiogelu a gwella’r adnodd coetirol hefyd gyfrannu at rwydweithiau coetirol 

blaenoriaethol ehangach yn y rhanbarth. Mae'r rhain yn cynnwys cyfleoedd penodol ar raddfa 

tirwedd ar draws tirwedd Dyffryn Gwy a Choed Gwent, Canol Sir Fynwy (yn enwedig perthi) a’r 

Cymoedd Dwyreiniol181.  

https://www.gwentwildlife.org/South-East-Wales-Resilient-Uplands-Project
https://www.gwentwildlife.org/South-East-Wales-Resilient-Uplands-Project

Arfordirol / Morol 

Mae gwella carbon glas trwy warchod ac adfer ecosystemau morol ac arfordirol hefyd yn cyfrannu at 

gyflawni nodau lliniaru. Carbon glas yw’r term am y carbon sy’n cael ei storio mewn ecosystemau 

morol ac arfordirol (morfeydd heli, gwelyau morwellt a chynefinoedd gwymon (Ymchwil y Senedd, 

2019) 182).  

 

 

Ffigur C1 Crynodeb o’r potensial i atafaelu a storio carbon ym moroedd Cymru 

Amcangyfrifwyd bod cynefinoedd morol Cymru’n atafaelu o leiaf 26,100 o dunelli o garbon bob 

blwyddyn (Ffigur C1183). Gellid cynyddu’r maint hwn trwy warchod ac adfer cynefinoedd fel 

morfeydd heli a morwellt yn ogystal â gwarchod gwely’r môr yn well (Armstrong et al., 2020)184. 

 

Ffigur C2 Maint y cynefinoedd riff rhynglanwol, morfa heli a morwellt yng Ngwent 

Mae Gwent yn gartref i gyfran sylweddol o adnodd morwellt Cymru (seiliedig ar arolygon morwellt 

rhynglanwol y Gyfarwyddeb Fframwaith Dŵr (Cyfoeth Naturiol Cymru (CNC)185). Yn yr un modd, mae 

Aber Afon Hafren yn gartref i 1400 o hectarau o forfa heli (Ffigur C2186). Mae'r cynefinoedd arfordirol 

hyn yn cynnig cyfle arwyddocaol i atafaelu carbon yng Ngwent. 

Trefol 

Byddai cadw coed aeddfed yn yr amgylchedd trefol a phlannu coed ychwanegol o’r math iawn yn y 

lleoedd iawn yn gwella bioamrywiaeth, yn lleihau llygredd, yn rheoli tymheredd, yn storio carbon ac 

yn rheoli dŵr storm (O'Sullivan et al., 2017187). 

Mae lle i fynd ati i leihau effaith yr amgylchedd adeiledig trwy ddefnyddio deunyddiau adeiladu mwy 

cynaliadwy, fel pren, yn lle dur a sment. Byddai defnyddio pren mewn adeiladau hefyd yn cyfrannu 

at storio carbon yn y tymor byr i’r tymor canolig (UKCCC, 2019188).  

Mae'r cyfleoedd allweddol ar gyfer trydan carbon isel mewn ardaloedd trefol yn cynnwys systemau 

solar ffotofoltäig, storio ynni, trydaneiddio trafnidiaeth a thrydaneiddio gwresogi. 

Beth yw’r materion sy’n effeithio ar lesiant? 

Pwysau o ran defnydd tir sy’n cystadlu â’i gilydd 
Mae cyfleoedd gofodol penodol ar raddfa tirwedd yng Ngwent i wella iechyd ein hadnoddau naturiol 

trwy greu ‘rhwydweithiau naturiol’. Mae gwireddu cyfleoedd i atafaelu carbon a lleihau allyriadau 

nwyon tŷ gwydr ac ymgorffori bioamrywiaeth yn sylfaenol. Rhaid rhagweld ac osgoi gwrthdrawiadau 

rhwng ‘camau gweithredu ar gyfer yr hinsawdd’ a ‘chamau gweithredu ar gyfer bioamrywiaeth’189. 

Mae cynefinoedd blaenoriaethol a rhywogaethau blaenoriaethol dan fygythiad yng Ngwent ac mae’n 

debyg y bydd gwireddu ein huchelgeisiau o ran dim carbon yn arwain at gyfaddawdau, yn arbennig 

rhwng defnyddiau tir sy’n cystadlu â’i gilydd. Nid yw gwneud penderfyniadau am newidiadau i waith 

rheoli pridd a defnydd tir sy’n sicrhau cydbwysedd rhwng yr holl wasanaethau ecosystem yn beth 

syml; yn wir, maent yn enghreifftiau perffaith o wrthdrawiadau buddiant190. 

Mae'n bwysig nad ydym yn achub ar gyfleoedd i ecsbloetio a chyflymu ynni adnewyddadwy yng 

Ngwent ar draul ein cynefinoedd a rhywogaethau blaenoriaethol. Mae'r her datgarboneiddio a’r 

argyfwng hinsawdd yn cydredeg â’r argyfwng natur ac mae’n rhaid mynd i’r afael â’r heriau hyn 

gyda’i gilydd. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Data gwell ar newidiadau mewn stociau carbon, yn enwedig mewn priddoedd, trwy well 
monitro ar draws defnydd tir amrywiol, rheoli a chyfuniadau hinsawdd  

• Asesu ac integreiddio carbon glas yn well i fentrau ar gyfer arfordiroedd ac amgylcheddau 
morol, er mwyn adfer mannau rhynglanwol a gwelyau morwellt fel rhan o waith alinio 
arfordirol a reolir  

• Camau gweithredu targededig i adfer storfeydd carbon sydd wedi dirywio, yn arbennig 
mawndiroedd 

• Ymagwedd strategol at gynllunio defnydd tir, gan integreiddio amaethyddiaeth a 
choedwigaeth, wedi’i seilio ar gysylltu enillion net o ran nwyon tŷ gwydr â buddion lluosog 
eraill  

• Mae angen gwaith ymchwil i gyfrif am risgiau o ran newid hinsawdd i storfeydd carbon yn  
rhagolygon rhestr nwyon tŷ gwydr y DU (gan gynnwys arfarniad o ffactorau allyrru, 

ymchwiliad i  fuddion addasu a lliniaru integredig o ddefnyddio nitrogen, effeithlonrwydd 
mewn amaethyddiaeth a datblygu rhaglen systematig o fonitro carbon mewn priddoedd).191 

Tueddiadau a heriau yn y dyfodol 
Nododd yr Adroddiad Technegol i Gymru ar Asesiad o Risg Newid Hinsawdd192 a gyhoeddwyd yn 

ddiweddar y risgiau hinsawdd canlynol sy’n benodol i atafaelu carbon lle mae angen mwy o 

weithredu: 

Risg/cyfle N5. Storfeydd carbon naturiol, atafaelu carbon ac allyriadau nwyon tŷ gwydr. Mae 

amrywiadau gofodol ym mhriodweddau cynhenid gwahanol storfeydd carbon a phenderfyniadau 

ynghylch defnydd tir yn ffactorau o bwys wrth ddylanwadu ar storfeydd, atafaelu ac allyriadau. 

Nododd yr Adroddiad y risgiau canlynol sy’n benodol i atafaelu carbon y mae angen ymchwilio 

iddynt ymhellach: 

Cyfle N3. Rhywogaethau a chynefinoedd daearol: Cytrefu gan rywogaethau newydd. 

Mae’r adroddiad hefyd yn canolbwyntio ar y rhan mae mawndiroedd, priddoedd, coedwigaeth, 

morfeydd heli a charbon glas yn ei chwarae wrth gyfrannu at ein targedau datgarboneiddio ac yn 

cynnig y sylwadau canlynol ar ffactorau a fydd yn dylanwadu ar y risg neu’r cyfle i’n cynefinoedd 

naturiol chwarae eu rhan: 

• Mae maint y risg yn cynyddu o ganolig ar hyn o bryd i uchel yn y dyfodol, ond ar hyn o bryd dim 

ond hyn a hyn o gynllunio ymaddasu sydd wedi’i gynnwys mewn asesiadau o allyriadau carbon a 

nwyon tŷ gwydr  

• Dim ond nifer gyfyngedig o gamau gweithredu i reoli’r risg hon neu i sicrhau’r cyfle mwyaf posibl, o 

ystyried effeithiau newid hinsawdd, sydd wedi cael eu datblygu ar lefel y DU neu ar lefel 

ddatganoledig. Er enghraifft, effeithiau ffactorau risg hinsawdd ar allyriadau nwyon tŷ gwydr o 

amaethyddiaeth (yn enwedig N₂O) a stociau carbon coetirol  

• Nid yw stociau carbon morol wedi’u cynnwys yn y Rhestr Allyriadau Nwyon Tŷ Gwydr (nac mewn 

cynllunio ar gyfer sero net), ac o ganlyniad nid oes digon o gydnabyddiaeth o’u pwysigrwydd o ran 

cyfrannu at lai o allyriadau nwyon tŷ gwydr atmosfferig  

• Mae’r angen am fwy o weithredu yn arbennig o daer o gofio’r ymrwymiad i gyrraedd allyriadau 

nwyon tŷ gwydr sero net yn y degawdau nesaf, a chyfleoedd sy’n gysylltiedig ag alinio strategaethau 

ymaddasu a lliniaru newid hinsawdd yn well.  

Rheoleiddio peryglon 

 
Ffigur C3 Tabl yn dangos sut mae ein hinsawdd eisoes wedi newid yng Nghymru 

 

https://www.ukclimaterisk.org/wp-content/uploads/2021/06/CCRA-Evidence-Report-Wales-Summary-Final.pdf

Ffigur C4 Tabl yn nodi sut y gallai’r hinsawdd yng Nghymru newid yn y dyfodol 

Mae ein hinsawdd yn newid eisoes a bydd yn parhau i wneud hynny. Mae Gwent yn debygol o weld 

hafau sychach a phoethach, gaeafau cynhesach a gwlypach a mwy o dywydd eithafol. Mae’r 

gwerthoedd yn Ffigur C3193 a Ffigur C4194 wedi’u cymryd o ragolygon tebygoliaethol UKCP18. 

Defnyddir dwy senario allyriadau; RCP2.6 (sy’n gyfwerth yn fras â chynhesu byd-eang +2°C uwchben 

y senario cyn-ddiwydiannol erbyn 2100) ac RCP6.0 (sy’n gyfwerth yn fras â chynhesu byd-eang +4°C 

uwchben y lefelau cyn-ddiwydiannol erbyn 2100). Yr eithriad yw cynnydd yn lefel y môr, lle 

defnyddir senario RCP8.5, oherwydd ar gyfer rhagolygon morol mae hyn yn nes at senario cynhesu 

byd-eang +4°C195. Mae’n bwysig nodi bod y rhagolygon hyn yn dangos newidiadau cyfartalog ar gyfer 

cyfnod o 30 mlynedd (a dim ond yr amcangyfrif canolog); byddai newidiadau mewn blynyddoedd 

unigol yn dangos amrediad mwy o lawer o newid a gallent fod yn sylweddol uwch (neu is). 

Mae maint y newidiadau hyn a’u heffaith debygol yn dibynnu ar ein gallu i leihau allyriadau nwyon tŷ 

gwydr a datgarboneiddio’n gyflym ar raddfa fyd-eang. Mae’r Arolwg Tracio’r Hinsawdd (Cytundeb 

Paris) yn ystyried polisïau presennol ac ymrwymiadau rhyngwladol ac yn trosi’r ymrwymiadau hyn i 

roi’r effaith debygol ar y cynnydd yn y tymheredd. Mae’r traciwr yn nodi ein bod eisoes wedi 

cyrraedd 1.1°C o gynhesu o gymharu â’r lefelau cyn-ddiwydiannol. Mae Cytundeb Paris wedi ein 

rhwymo ni i gyfyngu cynhesu i lai na 1.5°C, ond araf yw’r cynnydd o hyd. Mae polisïau uchelgeisiol yn 

dechrau cael eu datblygu, ond nid trawsnewid ar raddfa fawr yw’r norm o bell ffordd. Ar sail y 

polisïau, addewidion a thargedau presennol, mae’r traciwr yn rhagweld ein bod ar y trywydd, mewn 

gwirionedd, i weld cynnydd yn y tymheredd i rhwng 2.1 a 3.9 °C erbyn 2100196. 

 

Ffigur C5 Rhagolwg o’r cynnydd yn y tymheredd wedi’i seilio ar bolisïau, addewidion a thargedau 
byd-eang presennol 

 

https://climateactiontracker.org/publications/global-update-paris-agreement-turning-point/
https://unfccc.int/process-and-meetings/the-paris-agreement/the-paris-agreement
https://unfccc.int/process-and-meetings/the-paris-agreement/the-paris-agreement

Mae adroddiad y Panel Rhynglywodraethol ar y Newid yn yr Hinsawdd (IPCC) (IPCC, 2018197) yn 
awgrymu y bydd cynhesu byd-eang mwy na 1.5°C uwchben y lefelau cyn-ddiwydiannol yn tanseilio 
systemau cynnal bywyd i’r ddynoliaeth (Ffigur C5198). 
 
Pan fyddant yn iach, gall ein cynefinoedd naturiol ddarparu aer, dŵr a thir glân ac wrth wneud hynny 

gallant amddiffyn pobl a lleoedd Gwent rhag peryglon amgylcheddol fel llifogydd, tân a sychdwr. 

Llifogydd 
Mae’r amddiffynfeydd môr di-dor o Gas-gwent i Gaerdydd yn amddiffyn y tir isel ar yr arfordir rhag 
llanwau uchel tu hwnt Aber Afon Hafren. Mae lefelau uwch oherwydd ymchwyddiadau storm yn 
ychwanegu rhagor o bwysau at yr amddiffynfeydd. Mae’r llanwau uchel hefyd yn effeithio ar rannau 
isaf afonydd Gwy, Wysg ac Ebwy yng Nghasnewydd a Sir Fynwy lle gall effeithiau dŵr sydd wedi ‘ôl-
gronni’ ddylanwadu ar lefelau’r dŵr gryn dipyn i fyny’r afon. Yn y blynyddoedd diwethaf, mae 
cynlluniau lliniaru llifogydd mawr wedi cael eu cwblhau yng Nghas-gwent, Caerllion a’r Crindau yng 
Nghasnewydd; ac mae cynllun arall yn yr arfaeth yng Nghasnewydd ar gyfer Stephenson Street. 
Mae’r llanwau hefyd yn cael dylanwad mawr ar ddraenio llawer o Wastadeddau Gwent gan nad yw  
llawer o’r cyrsiau dŵr yn gallu draenio ond pan fo’r llanw’n ddigon isel. 
 
Mae’r dalgylchoedd afonydd llai yn Nhorfaen, Blaenau Gwent a Chaerffili yn ogystal â gogledd Sir 
Fynwy yn dueddol o weld codiadau cyflym iawn yn lefelau’r afonydd yn ystod stormydd glaw trwm. 
Mae llifoedd uchaf y llifogydd yn rhaeadru’n gyflym i lawr yr afonydd lle, yn ystod digwyddiadau 
eithriadol, gall y llifoedd fod yn fwy na chapasiti’r sianel, gan orlifo i’r gorlifdiroedd. Mae 
dalgylchoedd mwy o faint afonydd Gwy ac Wysg yn ymateb yn arafach fel arfer, ond yn aml mae 
llifddyfroedd yn cymryd mwy o amser i gilio.   
 

Achos amlaf a mwyaf cyffredin llifogydd yw dŵr wyneb. At ei gilydd ceir yr effaith fwyaf pan 
fydd cyfuniad o fwy o ddŵr nag y gall cyrsiau dŵr a systemau draenio ei ddal; sydd yn aml yn 
waeth oherwydd bod cwlfertau wedi’u blocio; gwelir hyn mewn llawer o ardaloedd ledled 
Gwent fel Ynysgynwraidd, Cil-y-coed, Brynbuga, Magwyr a Llanwenarth yn Sir Fynwy, tref 
sirol Caerffili, a Chwmbrân yn Nhorfaen. 
 

 Perygl yn y presennol (wedi’i amddiffyn) 

Awdurdod Lleol Llanwol Afonol Dŵr Wyneb 

Caerffili  isel  canolig uchel  isel canolig  uchel  isel canolig uchel 

Preswyl  0 0 0 2687 503 456 4139 1021 1869 

Amhreswyl 0 0 0 440 75 61 515 114 276 

Casnewydd isel  canolig uchel isel  canolig uchel  isel  canolig  uchel  

Preswyl  11771 669 301 3815 214 38 4569 544 660 

Amhreswyl 1345 166 125 81 16 19 403 52 78 

Sir Fynwy isel  canolig uchel isel canolig uchel  isel  canolig uchel 

Preswyl  435 671 167 1754 252 80 1347 162 168 

Amhreswyl 54 163 15 474 58 25 154 32 31 

Torfaen  isel  canolig uchel  isel  canolig  uchel  isel  canolig  uchel  

Preswyl 0 0 0 933 167 253 1826 325 851 

Amhreswyl 0 0 0 150 55 39 232 56 153 

Blaenau Gwent isel canolig uchel  isel canolig  uchel  isel canolig uchel 

Preswyl 0 0 0 1058 172 157 2429 612 1860 

Amhreswyl 0 0 0 85 31 26 300 78 282 

Ffigur C6 Eiddo sydd mewn perygl o lifogydd yng Ngwent 

https://naturalresources.wales/about-us/our-projects/flood-scheme-projects/stephenson-street-flood-scheme/?lang=en

Yng Ngwent, mae 14,014 o eiddo preswyl mewn perygl o lifogydd llanwol. Mae 12,539 o eiddo 

preswyl mewn perygl o lifogydd afonol. Mae 22,382 o eiddo preswyl mewn perygl o lifogydd dŵr 

wyneb199 (Ffigur C6200). 

‘enw cymunedol’ 
ar y Gofrestr 
Cymunedau 
mewn Perygl 

Ardal Awdurdod 
Lleol 

Y 5 cymuned uchaf 
a’r sgôr uchaf 

(nas amddiffynnir) 
ar y Gofrestr 

Cymunedau mewn 
Perygl 2019 

Sgôr uchaf  
Cymru gyfan 

 (nas 
amddiffynnir) 

y Gofrestr 
Cymunedau 
mewn Perygl 

2019 

Ffynhonnell 
llifogydd 

Maendy  Casnewydd  1 1 llanwol a 
dŵr wyneb 

Llyswyry Casnewydd 2 6 llanwol 

Dyffryn Casnewydd 3 10 afonol a 
llanwol 

Crindau Casnewydd 4 20 afonol a 
llanwol  

Maerun Casnewydd 5 27 llanwol 

Ffigur C7 Cymunedau yng Ngwent sydd â’r perygl mwyaf o lifogydd lle mae sgôr “uchaf” yn 
cynrychioli’r senario gwaethaf lle mae amddiffynfeydd yn methu neu pan eir y tu hwnt i safonau 

amddiffyn 

‘Enw 
cymunedol’ ar y 
Gofrestr 
Cymunedau 
mewn Perygl  

Ardal Awdurdod 
Lleol 

Y 5 cymuned uchaf 
a’r sgôr uchaf 

(a amddiffynnir) 
ar y Gofrestr 

Cymunedau mewn 
Perygl 2019  

Sgôr uchaf  
Cymru gyfan 

 (a 
amddiffynnir) 
ar y Gofrestr 
Cymunedau 
mewn Perygl 

2019) 

Ffynhonnell 
llifogydd  

Caerffili Caerffili 1 7 afonol a dŵr 
wyneb 

Dyffryn Casnewydd 2 19 afonol a 
llanwol 

Tredegar Blaenau Gwent 3 23 Dŵr wyneb 

Cwm Blaenau Gwent 4 24 Afonol a 
llanwol 

Y Fenni Sir Fynwy 5 28 llanwol 

Ffigur C8 Cymunedau yng Ngwent sydd â’r perygl mwyaf o lifogydd lle mae sgôr “isaf” yn cymryd i 
ystyriaeth bresenoldeb amddiffynfeydd, rhybuddion llifogydd a buddsoddiad 

 
Mae Ffigur C7 a Ffigur C8 yn cynrychioli’r cymunedau sydd â’r perygl mwyaf o lifogydd yng Ngwent. 
Mae’r data hyn yn cyfuno’r holl sgorau gan gynnwys ffynonellau afonol/llanwol a glaw (dŵr wyneb).  
 

Beth yw’r cryfderau o ran llesiant? 

Cynlluniau Llifogydd Cymunedol 
Trwy ymgyrchoedd ymgysylltu â’r gymuned leol, mae ardaloedd sy’n wynebu perygl llifogydd wedi 

cael eu hannog i lunio eu Cynllun Llifogydd Cymunedol eu hunain. Mae’r cynlluniau’n wirfoddol, yn 

cael eu harwain gan y gymuned ac yn cael eu cefnogi gan Cyfoeth Naturiol Cymru (CNC). Mae gan 

https://cdn.cyfoethnaturiol.cymru/media/3604/cynllun-llifogydd-cymunedol.pdf

ddeuddeg o gymunedau gynlluniau gweithredol; Tŷ-du, Basaleg, Pont-y-meistr (Rhisga), Cwm, 

Ynysddu, Caerllion, Llyswyry a Maendy (Casnewydd), Riverside Park (Trefynwy), Pont-hir, 

Llanbradach ac Ystrad Mynach.  

Gwasanaeth Rhybuddio am Lifogydd Cyfoeth Naturiol Cymru (CNC) 
Gall perchnogion cartrefi neu fusnesau y mae eu heiddo mewn perygl o lifogydd gael negeseuon 

rhybuddio dros y ffôn, trwy e-bost neu neges destun. 

Ar hyn o bryd mae 17,172 o safleoedd yng Ngwent wedi’u cofrestru i gael rhybuddion am lifogydd. 

Mae hyn yn 59% o’r safleoedd sydd mewn Ardaloedd Rhybuddio am Lifogydd (80% ym Mlaenau 

Gwent, ond llai na 10% yn Sir Fynwy).   

Rheoli Llifogydd yn Naturiol  
Mae dogfen Llywodraeth Cymru, Strategaeth Genedlaethol ar gyfer Rheoli Perygl Llifogydd ac 
Erydu Arfordirol yng Nghymru, yn cydnabod yr angen i ystyried Rheoli Llifogydd yn Naturiol fel ffordd 
o leihau perygl llifogydd a risg arfordirol. Erbyn hyn mae Rheoli Llifogydd yn Naturiol yn opsiwn i bob 
cynllun Rheoli Perygl Llifogydd ac Erydu Arfordirol. Mae gofyniad i ddatblygiadau sicrhau y caiff 
systemau draenio cynaliadwy (SDCau) eu hystyried. Mae hyn yn helpu i leihau dŵr ffo a pherygl 
llifogydd ac mae’n bosibl ei fod hefyd yn lleddfu’r pwysau ar systemau draenio. Gall y cynlluniau hyn 
ddarparu llawer o fuddion llesiant i gymunedau. 

 

Pa bethau sy’n effeithio ar lesiant? 
Gall llifogydd ac erydu arfordirol gael amrywiaeth o ganlyniadau ac effeithiau, nid yn unig ar lesiant 

ond ar ffactorau economaidd, amgylcheddol a chymdeithasol ehangach. Roedd llifogydd 2020 yn ein 

hatgoffa’n glir am ganlyniadau dinistriol glawogydd trwm. Fodd bynnag, gall hyd yn oed llifogydd 

cymharol fach gael effaith sylweddol ar gartrefi, busnesau, seilwaith allweddol a chymunedau cyfan.  

Gall llifogydd ar seilwaith, sef rhwydweithiau ffyrdd a rheilffyrdd yn bennaf, fod yn gostus yn 

nhermau atgyweiriadau a tharfu ar fusnesau; efallai na fydd cyflogeion yn gallu cyrraedd y gweithle a 

bydd oedi o ran symud nwyddau. Mae tarfu ar lwybrau trafnidiaeth hefyd yn effeithio ar fynediad 

pobl at addysg, siopau a gwasanaethau iechyd; gall cymunedau gwledig fod yn arbennig o agored i 

niwed pan fo dibyniaeth fawr ar fynediad. 

Mae pob math o lifogydd yn achosi perygl i fywyd. Nododd Public Health England yn 2017201 (ar sail 

llifogydd gaeaf 2013/14) mai llifogydd yw un o’r argyfyngau amgylcheddol mwyaf cyffredin a’u bod 

yn cael effeithiau sylweddol ar iechyd. Mae effeithiau byrdymor ar iechyd fel arfer yn cael eu hachosi 

gan anafiadau, heintiau, dod i gysylltiad â pheryglon cemegol a tharfu ar wasanaethau iechyd; nid 

oes dealltwriaeth gystal o’r effeithiau mwy hirdymor a gallant ddeillio o effaith difrod i gartrefi, colli 

cyfleustodau domestig, gorfod symud allan nes bod modd byw yn y cartref eto, ac oedi o ran  

ymadfer. Roedd canran y bobl ag iselder, gorbryder neu anhwylder straen wedi trawma (PTSD) 

tebygol yn uchel ymysg pobl y cafwyd llifogydd yn eu cartrefi a chanfu’r astudiaeth fod perygl 

canlyniadau iechyd meddwl gwael yn fwy po ddyfnaf oedd y llifddwr a bod y risg hefyd yn uwch os 

collwyd cyfleustod, os bu’n rhaid gadael yr eiddo a hyd y digwyddiad. Gall yr effeithiau hyn bara am 

flynyddoedd lawer ar ôl y llifogydd eu hunain. 

O safbwynt iechyd, yn aml y rhai mwyaf agored i niwed yn y gymdeithas sy’n dioddef yr effeithiau 

gwaethaf. Canfu adroddiad i Sefydliad Joseph Rowntree202 yn 2017 fod cymdogaethau agored i 

niwed yn gymdeithasol wedi’u gorgynrychioli mewn ardaloedd lle mae llifogydd yn dueddol o 

ddigwydd, ond yn fwyaf arwyddocaol mewn ardaloedd lle mae llifogydd arfordirol a llanwol yn 

dueddol o ddigwydd. Mae rhai rhannau o’r gymdeithas yn llai abl i ymdopi ag effeithiau llifogydd ac 

https://llyw.cymru/strategaeth-genedlaethol-ar-gyfer-rheoli-perygl-llifogydd-ac-erydu-arfordirol-yng-nghymru
https://llyw.cymru/strategaeth-genedlaethol-ar-gyfer-rheoli-perygl-llifogydd-ac-erydu-arfordirol-yng-nghymru
https://llyw.cymru/strategaeth-genedlaethol-ar-gyfer-rheoli-perygl-llifogydd-ac-erydu-arfordirol-yng-nghymru

yn aml mae’r effeithiau wedi’u dosbarthu’n anghyfartal gyda’r beichiau mwyaf fel arfer yn disgyn ar 

y mwyaf agored i niwed ac yn cael eu dioddef yn anghymesur gan aelwydydd sydd wedi’u 

hymyleiddio.  

Bydd cynnydd tebygol mewn llifogydd dŵr wyneb yn debygol o gael yr effaith fwyaf ar lesiant mewn 

cymunedau yn y cymoedd oherwydd cyfuniad o ddwysedd poblogaeth, math o eiddo, y ffaith y bydd 

y llifogydd yn dod yn gyflym, seilwaith sy’n heneiddio (gan gynnwys y system draenio) a breguster 

cyffredinol yn nhermau gallu i ymdopi, yn ariannol ac fel arall.  

Po hiraf mae pobl yn byw mewn amgylchiadau amgylcheddol, economaidd a chymdeithasol llawn 

straen, mwyaf yw’r effeithiau ffisiolegol a seicolegol maent yn eu dioddef, a lleiaf tebygol ydynt o 

fwynhau henaint iach. Mae’r anfanteision hyn yn tueddu i fod wedi’u crynhoi ymysg yr un bobl, ac 

mae’r effeithiau ar iechyd yn gronnol. Amcangyfrifir bod anghydraddoldebau iechyd yn costio rhwng 

£1.8 ac £1.9 biliwn y flwyddyn i economi Cymru mewn colledion cynhyrchiant a rhwng £1.1 a £1.8 

biliwn mewn costau lles203. 

Mae ecosystemau dŵr croyw yn doreithiog o fioamrywiaeth, ac maent hefyd yn darparu 

gwasanaethau ecosystemau pwysig, gan gynnwys darparu adnoddau dŵr a rheoli llifogydd. Mae 

achosion o darfu, ar ffurf llifogydd neu sychdwr, yn rhan naturiol o’r ecosystemau hyn ac yn chwarae 

rhan bwysig o ran creu ac adfywio cynefinoedd. Fodd bynnag, gall digwyddiadau hinsoddol eithafol 

achosi difrod i ecosystemau ac mae newid hinsawdd yn golygu bod y digwyddiadau eithafol hyn, sy’n 

gwthio ecosystemau y tu hwnt i drothwy tarfu arferol, yn mynd i ddigwydd yn amlach. Mewn llawer 

o rannau o Gymru, mae afonydd hefyd wedi’u haddasu yn sylweddol gyda newidiadau i’w  

hydromorffoleg ac amharu ar eu prosesau naturiol. Mae hyn yn gwneud dalgylchoedd yn llai gwydn 

ac yn cyfyngu ar ymadferiad ecolegol ecosystemau afonol. Mae’n arwain at golli bioamrywiaeth ac 

yn peryglu’r gwasanaethau ecosystemau yr ydym yn dibynnu arnynt, gan wneud cymunedau a’r 

amgylchedd yn fwy agored i effeithiau llifogydd, sychdwr ac erydu argloddiau gan gynnwys 

tirlithriadau ac ansawdd dŵr gwael. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Mae’n dod yn fwyfwy afrealistig (h.y. yn afresymol o ddrud) hyrwyddo polisi ‘cynnal y llinell’ 

i’r arfordir cyfan. Mae hyn yn codi cwestiynau ynghylch sut y gallwn:  

(i) gynllunio ein traethlin yn y dyfodol ar yr arfordir agored ac ar hyd aberoedd, a 

(ii) chyflwyno portffolios ymarferol o opsiynau ymaddasu sy’n dechnolegol ymarferol, 

yn cydbwyso costau a buddion, yn gallu denu cyllid priodol, ac yn dderbyniol yn 

gymdeithasol204.  

Beth mae pobl yn ei ddweud wrthym ni? 
Mae Datganiad Ardal De-ddwyrain Cymru’n nodi gweledigaeth gynaliadwy ar gyfer rheoli adnoddau 

naturiol Gwent. Cafodd y weledigaeth hon ei datblygu mewn modd cydweithredol ac yn sylfaen iddi 

mae’r hyn mae arbenigwyr a rhanddeiliaid ehangach wedi nodi eu bod eisiau ei weld yng Ngwent.  

O ran llifogydd a newid hinsawdd, nodwyd y canlynol gan randdeiliaid205:  

• “Buddsoddiadau ariannol yn ystyried effaith newid hinsawdd.”  

• “Cynllunio ar sail degawd a nifer o ddegawdau ar gyfer safleoedd a threfi, gan ystyried y 
senarios gwaethaf yn ogystal â newid graddol.”  

http://www.carbonbrief.org/what-the-ipcc-report-says-about-extreme-weather-events

• “Caiff tirfeddianwyr a rheolwyr tir eu cymell i ddarparu atebion seiliedig ar natur i 
weithredu ar yr hinsawdd.”  

• “Defnydd tir, cynllunio ar lefel dalgylchoedd ac ecosystemau ar gyfer lleoedd.”  

• “Bydd cartrefi, cymunedau a busnesau yn llai agored i niwed ac yn gallu gwrthsefyll risg 
hinsawdd ac wedi’u hamddiffyn rhag llifogydd, sychdwr a gwres.”  

Tueddiadau a heriau yn y dyfodol 
Mae risgiau i gartrefi, cymunedau, busnesau a seilwaith oherwydd llifogydd a newid i’r arfordir wedi 

cael eu nodi’n un o feysydd mwyaf risg newid hinsawdd. Derbynnir yn gyffredinol erbyn hyn bod 

llifogydd o afonydd a dŵr wyneb a llifogydd ar yr arfordir yn sgil effeithiau newid hinsawdd yn risg 

lefel uchel ac er gwaethaf y cynnydd gydag amddiffynfeydd rhag llifogydd, mae’n annhebygol y 

byddwn byth yn gallu rheoli a lliniaru rhag pob digwyddiad. Disgwylir y bydd y boblogaeth sydd 

mewn perygl o lifogydd yn cynyddu dros amser o ganlyniad i newidiadau ym maint y boblogaeth, 

defnydd tir a’r hinsawdd.   

Mae Adroddiad Tueddiadau’r Dyfodol 2021 yn nodi y bydd risgiau hinsawdd cynyddol yn effeithio ar 

Gymru gyfan, ond bod rhai pobl ac ardaloedd yn arbennig o agored i niwed gan newid gyda risg y 

bydd anghydraddoldebau’n gwaethygu. Mae hyn yn wir hefyd i’r cymunedau hynny yng Ngwent lle 

mae ardaloedd sydd â pherygl uwch o lifogydd a breguster gofodol-gymdeithasol yn wynebu perygl 

uwch o ran anfantais llifogydd. Mae hyn yn golygu er bod gan ardaloedd nifer debyg o eiddo sydd 

mewn perygl o lifogydd, mae ardaloedd penodol yn fwy agored i effeithiau ar eu hiechyd a lles o 

ganlyniad i lifogydd ac felly mae ganddynt lefel uwch o anfantais llifogydd206.   

Newid hinsawdd 
Bydd newid hinsawdd yn codi lefelau’r môr ac yn cynyddu’r llifogydd ac erydu arfordirol cysylltiedig, 

yn ogystal â newid patrymau glawiad gan arwain at newidiadau i lifogydd o afonydd, dŵr wyneb a 

dŵr daear. 

Newidiadau a ragwelir: 

Tair o effeithiau allweddol newid hinsawdd mewn perthynas â pherygl llifogydd yw glawiad eithafol, 

llifoedd llifogydd afonol eithafol a chynnydd yn lefel y môr. Yn y gaeaf, disgwylir i’r glawiad gynyddu 

oddeutu 6% erbyn y 2050au a rhwng 7% a 13% erbyn y 2080au o gymharu â llinell sylfaen 1981-2000 

(Ffigur C4). Rhagwelir y bydd hyn yn golygu y bydd llifogydd i seilwaith, busnesau a chartrefi yn fwy 

tebygol. Mae’n bosibl y bydd amlder a dwysedd glawiad eithafol yn cynyddu yn y dyfodol. 

Newid posibl a ragwelir ar gyfer y 2020au (2015-2039) 

 Newidiadau i lifoedd 
llifogydd afonol (llinell 
sylfaen 1961-90) 

Newid i lawiad eithafol 

Amcangyfrif uchaf 25% 10% 

Amcangyfrif canolig 10% 5% 

Ffigur C9 Newid i lifoedd llifogydd afonol a glawiad eithafol yng Nghymru 

Mae Ffigur C9207 yn dangos amcangyfrifon o effaith newid hinsawdd ar lawiad eithafol a llifoedd 

afonol ar gyfer Gwent. Mae cynnydd yn nwysedd glawiad oherwydd newid hinsawdd yn debygol o 

effeithio ar lefelau afonydd, yn enwedig mewn dalgylchoedd bach (llai na 5km²) ac ar systemau 

draenio tir a systemau draenio trefol. Amcangyfrifir y bydd y newid i’r lefel môr cymedrig ar gyfer 

arfordir Casnewydd a Sir Fynwy yn cyrraedd rhwng 0.85cm (70fed canradd) a 1.11m (95ain canradd) 

erbyn 2100. Rhagolygon yw’r ffigurau yma, wedi’u seilio ar UKCP18 a chanllawiau Llywodraeth 

Cymru. 

Ni fydd yn bosibl atal yr holl lifogydd; felly mae angen defnyddio amrywiaeth o ddulliau nid yn unig i 

leihau’r perygl lle bo modd, ond i addasu ein cymunedau a’n seilwaith fel eu bod yn barod ar gyfer 

tywydd garw a chynnydd yn lefel y môr. Mae’n bosibl y bydd hyn yn golygu gwella amddiffynfeydd, 

ond bydd hefyd yn golygu rheoli tir a dŵr yn well ar draws dalgylchoedd er mwyn lleihau dŵr ffo, 

cynllunio deallus ac ôl-ffitio ein trefi a’n dinasoedd ac, mewn rhai achosion, creu lle ar gyfer dŵr a 

chydnabod bod angen symud i ffwrdd o’r perygl. 

Nododd yr Adroddiad Technegol i Gymru ar Asesiad o Risg Newid Hinsawdd208 a gyhoeddwyd yn 

ddiweddar y risgiau hinsawdd canlynol sy’n benodol i Lifogydd a Newid Arfordirol lle mae angen  

mwy o weithredu: 

Risg/cyfle N17. Rhywogaethau a chynefinoedd arfordirol: Llifogydd arfordirol, erydu a ffactorau 

hinsoddol.  

Risg I2. Gwasanaethau seilwaith: Llifogydd afonydd a dŵr wyneb. 

Risg I5. Rhwydweithiau trafnidiaeth: Methiant llethrau ac argloddiau. 

Risg H3. Pobl, cymunedau ac adeiladau: Llifogydd. 

Risg H4. Hyfywedd cymunedau arfordirol: Cynnydd yn lefel y môr.  

Risg B1. Llifogydd ar safleoedd busnesau: Cynnydd mewn perygl llifogydd. 

Risg B2. Lleoliadau a seilwaith busnesau: Llifogydd arfordirol, tywydd eithafol, erydu a chynnydd 

yn lefel y môr. 

Nododd yr Adroddiad y risgiau canlynol sy’n benodol i lifogydd a newid arfordirol y mae angen 

ymchwilio iddynt ymhellach: 

Risg N10. Dyfrhaenau a thir amaethyddol: Cynnydd yn lefel y môr, mewnwthiad dŵr hallt. 

Risg I3. Gwasanaethau seilwaith: Llifogydd arfordirol ac erydu. 

Risg I4. Pontydd a phiblinellau: Llifogydd ac erydu. 

Nododd yr Adroddiad y risgiau canlynol sy’n benodol i’r cyflenwad dŵr lle’r argymhellir inni gadw at 

y camau gweithredu presennol: 

Risg I8. Cyflenwadau dŵr cyhoeddus: Llai o ddŵr ar gael. 

Tân 
Mae pob tân yn cael effaith niweidiol ar ansawdd yr aer, yn enwedig tanau mawr yn yr awyr agored. 

Nod Gwasanaeth Tân ac Achub De Cymru yw lleihau nifer tanau a’u heffaith ar gymunedau, 

tirweddau, rhywogaethau a chynefinoedd lleol trwy waith atal ac ymateb effeithiol.  

https://www.ukclimaterisk.org/wp-content/uploads/2021/06/CCRA-Evidence-Report-Wales-Summary-Final.pdf


78 

 

Ffigur C10 Digwyddiadau yr aeth Gwasanaeth Tân ac Achub De Cymru iddynt yn 2020-2021  

Aeth y Gwasanaeth i 16,700 o ddigwyddiadau (ledled De Cymru) yn 2020-21 (Ffigur C10). 

 

Ffigur C11 Digwyddiadau Gwasanaeth Tân ac Achub De Cymru yn ôl math 2009-2010 hyd heddiw  

Dangosir tuedd gyffredinol ymatebion i ddigwyddiadau yn Ffigur C11209. 

Nodwyd bod tanau sbwriel, sy’n cynnwys sbwriel rhydd, tanau mewn biniau a sgipiau, yn faes i 

ganolbwyntio arno i’r Gwasanaeth yn 2018 gan eu bod yn gyfrifol am ryw 40% o’r holl danau yr aed 

iddynt. Yn sgil dechrau’r pandemig a’r cyfyngiadau symud gwelwyd cynnydd sydyn yn niferoedd 

tanau sbwriel o wanwyn 2020 ymlaen, gan fod safleoedd ailgylchu dinesig a safleoedd gwastraff ar 

gau dros dro, ac wedi ailagor wedyn gyda mynediad rheoledig. Yn gyffredinol, bu 11% o gynnydd yn 

nifer y tanau sbwriel yr aed iddynt yn 2020/21 o gymharu â 2019/20. 

Diffinnir tân gwyllt fel unrhyw dân llystyfiant heb ei reoli lle mae angen penderfynu neu weithredu 

ynghylch ei lethu. Bydd tân gwyllt yn bodloni un neu ragor o’r meini prawf canlynol:  

• Mae ar ardal ddaearyddol o un hectar o leiaf (10,000m²)  

• Mae hyd y fflamau’n fwy na 1.5m dros gyfnod o amser 
• Mae angen ymrwymo o leiaf pedwar neu bump o beiriannau / adnoddau y gwasanaeth tân 

ac achub iddo 
• Mae angen ymrwymo adnoddau am o leiaf chwe awr 
• Mae’n creu perygl difrifol i fywyd, yr amgylchedd, eiddo a seilwaith. 

 

Awdurdod Lleol TÂN GWYLLT  
CATEGORI 1 

TÂN GWYLLT 
CATEGORI 2 

Cyfanswm 

Blaenau Gwent 24 15 39 

Caerffili 48 24 72 

Sir Fynwy 3 3 6 

Casnewydd 2 1 3 

Torfaen 8 6 14 

CYFANSWM 85 49 134210 

Ffigur C12 Yr holl danau glaswelltir a roddwyd yng nghategori “tân gwyllt bwriadol” (2018-2020) 

Mae tanau gwyllt a achosir yn fwriadol yn effeithio ar gymoedd De Cymru bob blwyddyn (Ffigur 
C12211). 
 

 

 

Ffigur C13 Yr ardaloedd yn Ne Cymru yr effeithiwyd arnynt waethaf gan danau gwyllt  

Yr ardaloedd blaenoriaethol a nodwyd ar gyfer tanau gwyllt bwriadol yw hen gymoedd diwydiannol 

de Cymru i’r gogledd o’r M4 rhwng Abertawe yn y Gorllewin a Phont-y-pŵl yn y dwyrain (Ffigur 

C13212). 

Roedd 2018 yn gynhesach nag arfer yn y DU. Pwysedd uchel a welwyd fwyaf dros yr haf, sef y 

cynhesaf yn y DU ers 2006, y sychaf ers 2003 a’r mwyaf heulog ers 1995213. Trwy waith dadansoddi 

pellach nodwyd mai cyfanswm costau criwio i ddiffodd y tanau hyn oedd oddeutu £215,800 ar gyfer 

blwyddyn galendr 2018214.  

Beth yw’r cryfderau o ran llesiant? 
Gall technegau rheoli tir rhagweithiol helpu i leihau maint tanau gwyllt, a’u hatal rhag lledaenu dros 

lethrau cyfan, gan ddinistrio bywyd gwyllt lleol a pheryglu cymunedau. 



80 

Pa bethau sy’n effeithio ar lesiant? 
Gall tanau gwyllt arwain at lawer o effeithiau ar fywyd gwyllt lleol, ansawdd aer, ansawdd dŵr, 

mynediad a hamdden, diogelwch swyddogion tân, diogelwch cymunedol ac iechyd pobl. Gall tanau 

gwyllt allyrru deunydd gronynnol (huddygl) a chynhyrchion gwenwynig, a gallant greu llygredd aer 

helaeth a hirhoedlog, yn enwedig yn ystod tywydd poeth. Gall tanau hefyd gael effaith ddifrifol ar 

ansawdd dŵr215. Mae nifer o ysgogwyr sy’n effeithio ar amlder a dwysedd tanau gwyllt gan gynnwys 

sbardunau gan bobl, math o lystyfiant a phatrymau’r gwynt.  

Gall tanau gwyllt arwain at ddifrod lleoledig difrifol i gynefinoedd a rhywogaethau, neu eu colli, gyda 

graddau amrywiol o ymadferiad yn y blynyddoedd wedyn. Mae nifer o fathau o gynefin ac 

ecosystem mewn perygl, yn enwedig rhos ucheldirol ac iseldirol, mawndir, glaswelltir, coetir a thir 

âr. 

Mae rhai o’r achosion difrifol o danau gwyllt a gofnodwyd yn ddiweddar yn y DU wedi digwydd ar ros 

neu weundir, gan gynnwys mawndiroedd216. Gall tanau gwyllt ar briddoedd mawn arwain at ryddhau 

llawer iawn o garbon i’r atmosffer, gan gyfrannu ymhellach at newid hinsawdd. Mae maint risg 

tanau gwyllt yn bwysig yn lleol yn hytrach nag yn fygythiad i lefelau cynhyrchu cenedlaethol ar gyfer 

bwyd neu bren. 

Mae maint y deunydd gronynnol ac am ba hyd y deuir i gysylltiad ag ef yn benderfynyddion 

allweddol ym mhotensial cyflyrau iechyd niweidiol a byddant yn penderfynu ble, yn ffisiolegol, y 

bydd yr effaith. Mae tystiolaeth helaeth i ddangos bod dod i gysylltiad â deunydd gronynnol dros y 

tymor hir yn cynyddu marwolaethau a morbidrwydd o glefydau cardiofasgwlaidd ac anadlol. Mae 

deunydd gronynnol hefyd wedi cael ei gategoreiddio fel sylwedd sy’n garsinogenaidd i bobl ac yn 

achosi canser yr ysgyfaint217. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Ychydig iawn o ddata sydd ar hyn o bryd ar yr effaith mae tanau glaswelltir yn ei chael ar 

ddyfroedd derbyn. Ar hyn o bryd mae mwy o lenyddiaeth ar risg tanau gwyllt mewn 

coedwigoedd o gymharu â thir amaethyddol. 

Tueddiadau a heriau yn y dyfodol 

Newid hinsawdd 
Disgwylir i dymereddau blynyddol yng Nghymru gynyddu oddeutu 1.2°C erbyn y 2050au a rhwng 

1.3°C a 2.3°C erbyn y 2080au o linell sylfaen 1981-2000. Mae risgiau sy’n gysylltiedig â chynnydd yn y 

tymheredd, fel mwy o dywydd poeth eithafol yn achosi effeithiau ar iechyd a lles pobl, yn debygol o 

ddod yn fwy cyffredin o ganlyniad (Ffigur C4). Gallai’r risg ddyblu mewn senario o gynnydd o 2°C yn y 

tymheredd yn fyd-eang a phedwaru mewn senario 4°C.   

Mae’n debygol y bydd amlder tanau ar weundiroedd, glaswelltiroedd a choedwigoedd yn cynyddu 

gyda gwahaniaethau rhanbarthol. Gallai tirweddau eiconig ac asedau treftadaeth ddiwylliannol 

hefyd fod yn fwy agored i risg tanau gwyllt yn y dyfodol. 

Nododd yr Adroddiad218 y risgiau canlynol sy’n gysylltiedig â thanau gwyllt lle mae angen rhagor o 

weithredu:  

Risg N1. Rhywogaethau a chynefinoedd daearol: Amodau hinsoddol sy’n newid.  

Risg/cyfle N5. Storfeydd carbon naturiol, atafaelu carbon ac allyriadau nwyon tŷ gwydr. 

Risg/cyfle N6. Cynhyrchiant amaethyddol a choedwigol.  

Risg N11. Rhywogaethau a chynefinoedd dŵr croyw: Amodau hinsoddol sy’n newid a 

digwyddiadau eithafol.  

Nododd yr Adroddiad y risgiau canlynol sy’n gysylltiedig â thanau gwyllt y mae angen ymchwilio 

iddynt ymhellach: 

Risg/cyfle N18. Cymeriad tirweddau: Newid hinsawdd. 

Risg H7. Iechyd a lles: Newidiadau i ansawdd yr aer dan do ac yn yr awyr agored. 

Risg I7. Seilwaith tanddaearol a seilwaith arwyneb: Ymsuddiant. 

COVID-19 
Mae newidiadau mewn ymddygiad wrth inni ddod allan o’r pandemig COVID-19, gan gynnwys mwy 

o weithio gartref, mwy o ddefnydd o fannau yn yr awyr agored ac amwynderau lleol, niferoedd uwch 

o ymwelwyr wrth i bobl fynd ar wyliau yn y DU a chyfyngiadau parhaus ar lwybrau gwaredu 

gwastraff i rai busnesau a chymunedau, eisoes wedi arwain at fwy o danau sbwriel ac mae’n bosibl y 

byddant yn parhau i roi pwysau ar Wasanaeth Tân ac Achub De Cymru yn y misoedd i ddod. 

Iechyd y cyhoedd 
Mae rhagfynegiadau ym maes iechyd y cyhoedd yn dangos yr effaith mae poblogaeth sy’n heneiddio 

yn ei chael ar y ffordd mae pob un o’r prif faterion iechyd eraill yn effeithio ar ein gwasanaethau 

rheng flaen (e.e. bydd cynnydd mewn gordewdra yn effeithio ar achubiaethau bariatrig y   

gwasanaethau tân ac achub; bydd cynnydd mewn dementia a phobl yn byw ar eu pen eu hunain yn 

effeithio ar debygolrwydd cynnydd mewn tanau damweiniol mewn anheddau).   

Tai 
Mae gan breswylwyr sy’n heneiddio, y cynnydd yn nifer y tai ar rent, stoc dai sy’n heneiddio a 

chynnydd mewn digartrefedd i gyd y potensial i gynyddu risg tân i breswylwyr a chymunedau ledled 

Gwent yn y dyfodol. 

Hamdden, mynediad a thwristiaeth 
Mae’r adran hon yn ystyried rôl gwasanaethau ecosystemau wrth gyfrannu at lesiant yng Ngwent, yn 

nhermau darparu gwasanaeth hanfodol ar gyfer mynediad, hamdden a thwristiaeth. 

Beth yw’r cryfderau o ran llesiant? 

Mynediad a hamdden 
Mae amgylcheddau naturiol ac adeiledig iach, egnïol a gwydn yn cynnig cyfleoedd i bobl fod yn 

gorfforol egnïol yn yr awyr agored. Er bod amser a gaiff ei dreulio ym myd natur yn fuddiol ynddo ei 

hun, cafodd ymarfer corff neu lesiant corfforol sgôr uchel hefyd fel cymhelliad i ymweld â byd natur 

yn ystod y pandemig COVID-19. Mae hyn yn cronni buddion iechyd o ran mynd i’r afael â llawer o’r 

prif broblemau iechyd yng Nghymru, yn arbennig y cynnydd mewn gordewdra a diabetes math 2219. 

Mae cymryd rhan mewn chwaraeon hefyd yn gwella iechyd meddwl hunangofnodedig220. 

Mae cynyddu mynediad at fannau gwyrdd a glas a darparu cyfleusterau cymunedol i ddod â phobl at 

ei gilydd yn un o’r pethau gorau sydd ar gael pan ddaw at atal salwch meddwl a gwella llesiant 

meddyliol. Mae’r rhai sy’n mynychu neu’n cymryd rhan yn rheolaidd mewn gweithgareddau 

diwylliannol yn fwy tebygol o ddweud bod eu llesiant goddrychol yn well yng Nghymru221. Mae 

treftadaeth naturiol hefyd yn elfen bwysig mewn llesiant diwylliannol222. Mae nodweddion dŵr 

croyw fel afonydd yn cynnig ymdeimlad o le ac yn aml yn gweithredu fel ffin ffisegol rhwng 

cymunedau, ac mae tirweddau dynodedig yn cynnwys darnau o dir fferm caeedig a phatrymau 

cysylltiedig o gnydau, adeiladau a chaeau, gan greu amgylchedd naturiol unigryw, a werthfawrogir 

gan breswylwyr ac ymwelwyr fel ei gilydd223. Mae byw mewn ardaloedd ‘hanesyddol’ hefyd yn 

cynyddu cyfalaf cymdeithasol ac ymdeimlad o ymgysylltiad ac yn meithrin ymdeimlad o le224. Ceir 

cyfoeth o’r nodweddion amgylcheddol a hanesyddol hyn yng Ngwent, sy’n cyfrannu at hunaniaeth 

fywiog a llesiant ein cymunedau225. 

Mae tirweddau Cymru yn hygyrch trwy rwydwaith anferth o Hawliau Tramwy Cyhoeddus, sy’n 
caniatáu i’r cyhoedd fynd i fwynhau mannau gwyrdd trefol a chefn gwlad ar gyfer eu llesiant 
diwylliannol, meddyliol a chorfforol. Yng Ngwent, mae Ystad Goed Llywodraeth Cymru yn cynnwys  
269km o hawliau tramwy cyhoeddus sy’n cael eu cynnal yn unol â Deddf Cefn Gwlad a Hawliau 
Tramwy 2000, ac felly’n cael eu cadw ar agor ac yn hygyrch at ddefnydd hamdden gan y cyhoedd. 
Mae tir rhydd-ddaliadol (nid lesddaliadol) Ystad Goed Llywodraeth Cymru wedi’i ddynodi’n dir 
mynediad agored o dan y ddeddfwriaeth hon.  

Mae mannau gwyrdd cyhoeddus eraill fel parciau, Gwarchodfeydd Natur Cenedlaethol 

<https://naturalresources.wales/guidance-and-advice/environmental-topics/wildlife-and-

biodiversity/protected-areas-of-land-and-seas/national-nature-reserves/?lang=cy> a rhandiroedd, 

yn eiddo i Awdurdodau Lleol neu gyrff anllywodraethol amgylcheddol ac yn cael eu rheoli ganddynt 

er mwyn darparu cyfleoedd ar gyfer chwarae, hamdden, ymarfer corff a gwirfoddoli. Y gweithgaredd 

mwyaf cyffredin a gyflawnir ar dir sy’n hygyrch i’r cyhoedd yw cerdded (heicio a mynd â chŵn am 

dro), ond mae defnyddiau eraill at ddibenion hamdden yn cynnwys llwybrau cerdded (hunan-

dywysedig a thywysedig), chwarae rôl yn fyw (LARP), marchogaeth, beicio mynydd, hyfforddiant 

chwaraeon, cyfleoedd i dynnu lluniau, cyfeiriannu, ymdrochi mewn coedwigoedd a gwyliau. Ledled 

ystâd y sector cyhoeddus, mae profiadau ymwelwyr, golwg safleoedd a risg i’r cyhoedd yn cael eu 

cymryd o ddifrif gan reolwyr tir, sy’n caniatáu mynediad ar gyfer gweithgareddau sy’n cyfrannu at 

lesiant ledled Gwent. 

Twristiaeth 
Prif atyniad Cymru fel cyrchfan i dwristiaid yw ansawdd canfyddedig ein tirwedd a’n hamgylchedd226 

a ‘thirwedd’ yw un o dair thema hyrwyddol Croeso Cymru227. Mae’r diwydiant twristiaeth yn 

cyfrannu rhyw £6.2 biliwn sy’n gyfwerth â (13.3%) o’r economi genedlaethol. Mae 170,000 o bobl yn 

gweithio mewn swyddi sy’n cael eu creu gan y diwydiant, sef 12.7% o weithlu Cymru228. Er 

enghraifft, Mae’r pasbort pysgota ar gyfer pysgodfeydd hamdden eog a dŵr croyw ar hyd afonydd 

Gwy ac Wysg yn denu llawer o dwristiaid ac yn cyfrannu £16,500,000 y flwyddyn i’r economi leol229. 

Ledled Gwent mae nifer o safleoedd awyr agored a thirweddau allweddol sy’n amlddefnydd, y mae 

pobl leol yn ymweld â nhw yn rheolaidd ac sy’n denu twristiaid o gylch ehangach. Mae’r rhain yn 

cynnwys: 

• Parc Rhanbarthol y Cymoedd Safleoedd Canolfannau Darganfod (Castell Caerffili, Coedwig 

Cwm-carn, Parc Penallta, Parc Bryn Bach a Safle Treftadaeth Byd Blaenafon  

• Gwarchodfa Natur Gwlyptiroedd Casnewydd  

• Ardal o Harddwch Naturiol Eithriadol (AHNE) Dyffryn Gwy 

• Parc Cenedlaethol Bannau Brycheiniog 

https://naturalresources.wales/days-out/recreation-and-access-policy-advice-and-guidance/managing-access/public-rights-of-way/?lang=cy
https://gov.wales/access-to-the-countryside
https://gov.wales/access-to-the-countryside
https://www.croeso.cymru/cy
https://www.fishingpassport.co.uk/
https://parcrhanbartholycymoedd.cymru/
https://cadw.llyw.cymru/ymweld/lleoedd-i-ymweld/castell-caerffili
https://www.cwmcarnforest.co.uk/
https://www.cwmcarnforest.co.uk/
https://greenspacescaerphilly.co.uk/cy/parc-penallta
https://www.parcbrynbach.co.uk/
https://www.visitblaenavon.co.uk/cy/VisitBlaenavon/ThingsToDo/BlaenavonWorldHeritageCentre.aspx
https://www.rspb.org.uk/reserves-and-events/reserves-a-z/newport-wetlands/
https://www.wyevalleyaonb.org.uk/
https://www.bannaubrycheiniog.org/

Pa bethau sy’n effeithio ar lesiant? 

Anghydraddoldebau  
Mae anghydraddoldeb yn gysyniad a ddeellir yn gymharol dda; mae’n darlunio’r gwahaniaeth mewn 

mynediad at a defnydd o adnoddau prin a werthfawrogir ymysg unigolion neu grwpiau 

cymdeithasol. Efallai y bydd hyn yn gysylltiedig â’r adnoddau sydd ganddynt fel unigolion (addysg, 

incwm, cyfalaf cymdeithasol a diwylliannol ac ati) neu â’u safle yn y gymdeithas (sefyllfa o ran tai, 

cyflogaeth).  Anghydraddoldeb cymdeithasol yw hwn. Gall anghydraddoldebau fod yn ofodol hefyd; 

nid yw rhai lleoedd yn cael budd o’r un gwasanaethau neu ddeinamig economaidd ag eraill (e.e. 

mynediad digidol). Mae anghydraddoldebau amgylcheddol yn croestorri ag anghydraddoldebau 

economaidd-gymdeithasol a gofodol, ac mae’r baich hwn yn bennaf ar boblogaethau sydd o dan 

anfantais gymdeithasol a/neu ofodol a/neu sy’n agored i niwed. Mae’r rhai sy’n fwyaf agored i niwed 

yn y gymdeithas, neu sydd mewn sefyllfaoedd agored i niwed, fel yr henoed, pobl sy’n byw mewn 

tlodi cymharol, pobl nad ydynt yn egnïol, pobl ddi-waith, pobl sy’n wynebu perygl llifogydd neu sy’n 

byw mewn ardaloedd ag ansawdd aer gwael neu lefelau uchel o sŵn amgylcheddol, â risg uwch o 

feichiau iechyd cynyddol a lefelau is o ddisgwyliad oes iach oherwydd risgiau amgylcheddol hysbys 

ac osgoadwy. Gall yr heriau hyn gynyddu’r defnydd o adnoddau naturiol a’r pwysau ar nwyddau a 

gwasanaethau ecosystemau. Mae’r symudiad tuag at atal ym maes iechyd er mwyn lleddfu’r baich ar 

y GIG a gwasanaethau cysylltiedig yn cynnig mwy o gyfle i gynyddu gwydnwch ecosystemau ac 

iechyd pobl. 

Gall nifer o ffactorau gyfyngu ar argaeledd mannau gwyrdd. Felly mae’r buddion canlyniadol o ran 

llesiant yn cael eu derbyn mewn modd annheg ar draws cymunedau yng Ngwent, fel y maent ar 

draws Cymru, y DU a’r byd i gyd. Gall llesiant fod yn gysylltiedig â newidiadau mewn ffyniant neu 

amddifadedd economaidd ar lefel leol230. Nid yw llawer o breswylwyr Gwent yn byw o fewn y pellter 

a argymhellir231 sef 300m o fan gwyrdd. Mae hefyd yn bwysig pwysleisio nad yw aelwydydd y nodir 

eu bod yn ‘byw o fewn y pellter a argymhellir o fan gwyrdd’ yn golygu bod y man gwyrdd hwnnw yn 

hygyrch h.y. cyfrifiad ‘fel yr hed y frân’ ydyw).  

Canfu Arolwg Cenedlaethol Cymru (2019-20) fod 51% o bobl yn cytuno y byddent yn mynd i 

ddigwyddiadau diwylliannol yn amlach pe bai’r digwyddiadau yn nes at adref232. Felly, mae’n bosibl y 

byddai gwella hygyrchedd mannau a gweithgareddau awyr agored, gan gynnwys gyda thrafnidiaeth 

gyhoeddus a dulliau teithio llesol i’r rheiny na allant ddefnyddio car, yn helpu i gynyddu cyfraddau 

cyfranogiad233 ac yn lleihau anghydraddoldebau. 

Mae Deddf Cydraddoldeb y DU 2010 yn amddiffyn unigolion rhag triniaeth annheg mewn perthynas 

â nodweddion gwarchodedig. Mae dyletswydd ar bob sefydliad sy’n berchen ar fannau awyr agored 

yng Nghymru ac yn eu rheoli i beidio â gwahaniaethu yn erbyn nodweddion gwarchodedig pobl yn 

eu darpariaeth gwasanaethau, lle bo modd234. Mae nifer o safleoedd hamdden datblygedig yng 

Ngwent (e.e. Coedwig Cwm-carn, Glanfa Goetre a Pharc Coetir Bargod) sydd ag atyniadau i bobl o 

bob gallu. 

COVID-19 
Yn ddiau mae’r pandemig COVID-19 ac ymateb y llywodraeth yn ei sgil wedi cael ac yn dal i gael 
effaith fawr ar fywydau pob dydd pawb. Wrth i’r sefyllfa barhau i ddatblygu, mae wedi dod yn 
fwyfwy clir bod y clefyd a’r ymatebion iddo yn cael effeithiau helaeth ar iechyd a lles y boblogaeth. 
Mae llawer o’r effeithiau hyn yn arwyddocaol a byddant yn parhau y tu hwnt i’r tymor byr. Er bod y 
pandemig wedi effeithio ar bawb mewn rhyw ffordd, mae’r effeithiau i rai pobl wedi bod yn fwy llym 
o lawer nag i eraill a byddant yn dal i fod felly. Mae COVID-19 wedi cynyddu anghydraddoldebau 
oedd yn bodoli eisoes. 

https://www.legislation.gov.uk/ukpga/2010/15/contents
https://canalrivertrust.org.uk/places-to-visit/goytre-wharf?gclid=CjwKCAjwndCKBhAkEiwAgSDKQa5K1Vwg0yaOeJLQ3qd9aiIW-x51DoQMW8mMtKrJNblIRvyiFVfc6hoCZ-kQAvD_BwE
https://greenspacescaerphilly.co.uk/cy/bargoed-woodland-park

Mae’r pandemig COVID-19 wedi bod yn ffactor gwaethygu sydd wedi pwysleisio anghydraddoldebau 

ac annhegwch dros y 18 mis diwethaf. Wrth i gyfyngiadau bwyso ar bobl i aros gartref ac ymweld â 

mannau gwyrdd o fewn pum milltir yn unig o’u drysau, gwelwyd 90% o ostyngiad yn nifer yr 

ymweliadau â’r rhan fwyaf o’r safleoedd coetirol a CNC mae CNC yn eu rheoli yng Nghymru yn ystod 

y cyfnod cyntaf o gyfyngiadau symud (Mawrth i Fehefin 2020). Yng Ngwent, yr un oedd y darlun, 

gyda gostyngiad yn nifer yr ymwelwyr ar lawer o safleoedd allweddol, gan gynnwys Gwarchodfa 

Natur Gwlyptiroedd Casnewydd. Llwybrau Beicio Mynydd Heol y Fan yng Nghaerffili oedd yr unig un 

o safleoedd Ystâd Goed Llywodraeth Cymru sy’n cael eu monitro yng Ngwent lle gwelwyd cynnydd 

yn nifer yr ymwelwyr yn ystod y cyfnod cyntaf o gyfyngiadau symud, wrth i’w leoliad yn agos i 

gymunedau ddangos bod pobl yn defnyddio mannau gwyrdd lleol iawn yn unig gan gadw at y 

cyfyngiadau. 

Yn ddiau bydd anallu rhai pobl i ymweld â mannau gwyrdd yn ystod y cyfnod hwn yn cyfrannu at 

iechyd corfforol ac iechyd meddwl gwaeth a bydd wedi bod yn arbennig o anodd mewn cymunedau 

lle mae diffyg mynediad uniongyrchol i fannau gwyrdd, sef cymunedau o amddifadedd mwy, at ei 

gilydd.  

Mae’r pandemig hefyd wedi cael effaith fawr ar dwristiaeth, wrth i fusnesau a’r economi ehangach 

gael eu taro yn ystod rhai o’r adegau gwyliau brig235. Mae’n bosibl y bydd effaith dirywiad 

economaidd cysylltiedig â’r cyfyngiadau symud yn cael ei theimlo yng Nghymoedd y De, yn arbennig 

gan fenywod ac unigolion o leiafrifoedd ethnig236. 

Ar ôl i’r cyfyngiadau symud gael eu llacio, gwelwyd gwelliant sylweddol ar safleoedd hamdden awyr 

agored (Gorffennaf i Fedi 2020), wrth i nifer yr ymwelwyr ar rai o safleoedd CNC a GNC yng Nghymru 

bron dyblu o gymharu â’r blynyddoedd blaenorol237. Erbyn hyn mae llawer o breswylwyr y DU yn 

dewis aros yn y DU ar gyfer tripiau diwrnod, gwyliau byr a gwyliau hirach, yn lle hedfan i wledydd 

tramor, sy’n dda i’r economi ond sydd hefyd yn cynyddu effeithiau pobl ar rai safleoedd poblogaidd 

iawn238. 

Ymddygiad gwrthgymdeithasol 
Un broblem y sonnir amdani’n aml ar safleoedd twristiaeth a hamdden awyr agored yng Ngwent yw 

ymddygiad gwrthgymdeithasol. Y tair problem waethaf a nodir gan reolwyr tir yw defnyddio 

cerbydau oddi ar y ffordd, cynnau tanau gwyllt yn fwriadol a thipio anghyfreithlon. Gall y 

gweithgareddau hyn achosi difrod i dir a llystyfiant a dinistrio a tharfu ar gynefinoedd pwysig. Mewn 

astudiaeth ddiweddar gan Goed Lleol <https://www.smallwoods.org.uk/cy/coedlleol/>, nodwyd mai 

‘diogelwch cymunedol ac ymddygiad gwrthgymdeithasol’ oedd un o’r pedwar prif beth oedd yn 

rhwystro pobl rhag cymryd rhan mewn gweithgareddau llesiant coetirol yng Ngwent. Yn aml mae 

ymddygiad gwrthgymdeithasol yn arwain at wrthdaro rhwng defnyddwyr a gall wneud defnyddwyr 

eraill yn ofnus neu iddynt osgoi ymweld oherwydd y profiad annymunol wrth ymweld. 

Effeithiau negyddol ar fioamrywiaeth 
Mae angen i’r ffordd y caiff safleoedd twristiaeth poblogaidd iawn yng Ngwent eu defnyddio gael ei 

reoli’n dda. Gall gorddefnyddio neu gamddefnyddio safleoedd arwain at ddirywiad yn ansawdd yr 

amgylchedd a bioamrywiaeth trwy erydu llwybrau, taflu sbwriel a tharfu. Fodd bynnag, nid yw cau 

safleoedd a llwybrau ond yn symud y gweithgarwch i fannau eraill ac felly mae angen newid mewn 

ymddygiad, ac mae’n cymryd newid mewn diwylliant ac amser sylweddol i gyflawni hyn.  

Cydweithredu 
Mae angen gweithio partneriaethol cadarn rhwng sefydliadau yn y sectorau cyhoeddus a phreifat a’r 
trydydd sector er mwyn datblygu’r cynnig mynediad, hamdden a thwristiaeth yng Ngwent. Mae 

llawer o adrannau yn y sector cyhoeddus yn gweld toriadau a lleihad yn eu capasiti, ac mae rheolwyr 
tir lleol yn dweud y gall fod yn anodd manteisio ar fuddion llesiant niferus natur o ganlyniad. Hefyd, 
mae diffyg cysylltiad rhwng elfennau sy’n cyfrannu at reoli ein tirweddau, megis rhwng cynllunio 
dulliau teithio cynaliadwy, cynllunio a datblygu, ac arbenigedd iechyd ac ecolegol.  

Dylid gweld atebion seiliedig ar natur i iechyd a gwydnwch yr amgylchedd a phobl fel ‘y fargen orau’. 
Nid yw mannau gwyrdd a glas yn ymyriadau iechyd ‘rhad ac am ddim’ mewn gwirionedd, ond yn 
adnoddau y mae angen gwaith rheoli sylweddol i’w cynnal mewn ffordd sy’n gynhwysol, o ansawdd 
da ac yn sensitif yn ecolegol. Gelwir am symud cyllid i ffwrdd o driniaeth i ofal ataliol trwy 
‘Wasanaeth Iechyd Naturiol’ a phresgripsiynau gwyrdd yn Natganiad Ardal De-ddwyrain Cymru239 a 
dylid ymchwilio i hyn yng Ngwent. Hefyd, mae’n bwysig cydnabod y gellir lliniaru a/neu wella’r 
risgiau amgylcheddol mwyaf i iechyd pobl trwy’r ffordd y caiff ecosystemau eu rheoli (e.e. trwy wella 
ansawdd aer, lleihau perygl llifogydd a llifogydd, rheoli rhywogaethau estron goresgynnol, rheoli 
gwaredu gwastraff yn anghyfreithlon a gwarchod ansawdd dŵr croyw a dŵr y môr).  

Brexit  
Mae sector twristiaeth Cymru, y mae’r amgylchedd yn elfen hanfodol ynddo, wedi wynebu 
anawsterau arbennig oherwydd effaith Brexit. Mae hyn yn bennaf oherwydd colli cyllid oddi wrth yr 
Undeb Ewropeaidd, y mae’n annhebygol y daw arian domestig yn ei le, a mwy o wiriadau ar y ffiniau, 
er mai cyfran fach o’r ymwelwyr sy’n dod o wledydd tramor. Bydd yr effeithiau ar y 170,000 o 
weithwyr yn y sector hwn yn cael effaith arbennig ar gymunedau gwledig240 fel cefn gwlad Sir Fynwy 
a Pharc Cenedlaethol Bannau Brycheiniog.  
 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

Mannau gwyrdd 

• Ychydig iawn o ymchwil ddiweddar sydd ar y bobl sy’n defnyddio mannau gwyrdd Gwent at 

ddibenion hamdden a thwristiaeth. Gallai arolygon ymwelwyr helpu i sicrhau bod rheolwyr 

tir yn darparu cyfleusterau priodol i’r defnyddwyr. Byddai hyn hefyd yn cynnig cyfle i fynd i’r 

afael ag anghydraddoldebau, trwy wrando ar yr hyn sy’n gwneud amgylchedd yn ddeniadol 

ac yn hygyrch i grwpiau a welir llai fel cymunedau ethnig lleiafrifol a difreintiedig.  Rhoddir 

sylw i hyn yn Arolwg Pobl a Natur Cymru 2021/22 (ffigurau i fod ar gael tua diwedd gwanwyn 

2022). 

Ymddygiad gwrthgymdeithasol 

• Mae angen dull cyson o gofnodi ymddygiad gwrthgymdeithasol ar draws yr holl reolwyr tir 

ac ardaloedd, er mwyn cael gwell dealltwriaeth leol a chenedlaethol o’r broblem hon. Bydd 

cofnodion cywir yn helpu i ganfod ardaloedd blaenoriaethol a’r angen am weithrediadau 

amlasiantaethol lleol targededig yn ogystal â mentrau a gwaith atal cenedlaethol241.  

Newid hinsawdd 

• Mae angen mwy o waith ymchwilio i’r risg mae newid hinsawdd yn ei achosi yn nhermau 

pobl, cymunedau, iechyd a lles, gan ateb cwestiynau fel: Sut fydd newidiadau yn y tywydd, 

lefel y môr, ansawdd aer ac ansawdd dŵr yn effeithio ar fynediad, hamdden a thwristiaeth 

yng Ngwent?  

Beth mae pobl yn ei ddweud wrthym ni? 
Pan ofynnwyd iddynt am eu hymweliad mwyaf diweddar â’r awyr agored yng Nghymru, roedd 25% 
o’r ymatebwyr wedi ymweld â pharc neu fan lleol arall, 19% â’r traeth, y môr neu’r arfordir, 14% â 
choetir neu goedwig a 6% ag afon, llyn neu gamlas242.  
 
Mae Datganiad Ardal De-ddwyrain Cymru’n nodi gweledigaeth gynaliadwy ar gyfer rheoli adnoddau 

naturiol Gwent. Cafodd y weledigaeth hon ei datblygu mewn modd cydweithredol ac yn sylfaen iddi 

mae’r hyn mae arbenigwyr a rhanddeiliaid ehangach wedi nodi eu bod eisiau ei weld yng Ngwent. 

O ran hamdden, mynediad a thwristiaeth, nododd y rhanddeiliaid y canlynol243: 
 
“Mae bywyd gwyllt, cynefinoedd, tirweddau a morweddau Gwent yn ffynhonnell ysbrydoliaeth a 

mwynhad i bobl sy’n byw ac yn gweithio yma. Maent yn iach ac yn ffynnu, gan ddarparu buddion 

naturiol hanfodol i’r preswylwyr a’r bobl sy’n ymweld â’r rhanbarth.” 

“Mae natur a’r awyr agored yn rhan brif-ffrwd o fywydau pobl a’r ‘system’ (gofal iechyd, cynllunio, 

addysg ac ati).” 

“Mae gan bobl fynediad at fannau naturiol diogel lle gallant gael ymarfer corff, chwarae, tyfu bwyd 

ac ymlacio.” 

“Mae plant yn teimlo’n ddiogel a’u bod wedi’u hysbrydoli a’u hannog i chwarae yn yr awyr agored.” 

“Mae cymunedau’n cael budd o fwy o weithgarwch corfforol, gwell iechyd meddwl ac atal cyflyrau 

iechyd cronig.”  

Fodd bynnag, mae rhai heriau i wireddu’r weledigaeth hon, a nodwyd trwy ragor o ymgysylltu â 

Rhwydwaith Iach Heini Cysylltiedig Gwent yn 2020244, fel a ganlyn: 

• Cynllunio atebion teithio llesol sy’n briodol yn ddaearyddol ac yn gymdeithasol mewn trefi 

hanesyddol a chan gymryd i ystyriaeth poblogaethau sy’n heneiddio 

• Bod â chyllid ac adnoddau cyfyngedig ar gael i weithredu, yn gymesur â phoblogaeth Gwent 

• ‘Proffil isel’ atebion seiliedig ar natur i broblemau ac anghydraddoldebau iechyd ar draws y 

boblogaeth mewn oed 

• Llywio trwy’r prosesau cymhleth o ran risg a chaniatadau i gynnal gweithgareddau yn yr awyr 

agored 

Dros y 18 mis diwethaf, mae hefyd wedi bod yn arbennig o anodd cynnal momentwm o ran atebion 

seiliedig ar natur i broblemau ac anghydraddoldebau iechyd, wrth i’r pandemig COVID-19 gael 

blaenoriaeth gan lawer o wasanaethau cyhoeddus. 

Y rhwystrau mwyaf i ddefnyddio coetiroedd ar draws Gwent 
Tynnodd ymgynghoriadau gyda grwpiau yn y trydydd sector a rhai oedd yn cymryd rhan mewn 

cynlluniau presgripsiynau gwyrdd gan Goed Lleol yn 2020-21245 sylw at rwystrau i ymgysylltu â 

llesiant coetirol oedd yn gyffredin ledled Gwent. Roeddent fel a ganlyn: 

• Mynediad, gan gynnwys diffyg mannau gwyrdd, mynediad i bobl anabl, seilwaith trafnidiaeth 

a gwybodaeth leol 

• Cyflwr ffisegol y coetiroedd; pryderon am goetiroedd heb eu rheoli, anniogel ac 

anghroesawgar 

• Darpariaeth; diffyg cyfleoedd llesiant coetirol lleol neu ddiffyg cymorth i fanteisio arnynt 

• Diogelwch cymunedol ac ymddygiad gwrthgymdeithasol mewn coetiroedd. 

https://www.smallwoods.org.uk/cy/coedlleol/

Tueddiadau a heriau yn y dyfodol 

COVID-19 
Mae tystiolaeth yn dangos bod grwpiau defnyddwyr newydd yn mynd i fannau gwyrdd a 

choetiroedd yn y DU nas gwelwyd yn aml cyn y pandemig COVID-19246. Mae gan rai ddisgwyliadau ac 

ymddygiadau gwahanol nad yw’r arferion rheoli presennol wedi’u cynllunio i ymdrin â hwy. Mae 

angen sicrhau yr ymgysylltir â defnyddwyr newydd trwy ymgyrchoedd addysgol er mwyn meithrin 

parch at gefn gwlad a dealltwriaeth ohono ac o ddiogelwch personol. Mae nifer y bobl sy’n berchen 

ar gŵn hefyd wedi cynyddu dros gyfnod COVID-19, a dylid monitro gweithgarwch mynd â chŵn am 

dro o ran effeithiau ar fioamrywiaeth a diogelwch y cyhoedd247.  

Mae’r pandemig hefyd wedi creu newid i batrymau lle mae pobl yn cael mynediad i’r amgylchedd. 

Mae gweithio o bell yn caniatáu mwy o ddewis ynghylch ble i fyw, a allai newid ffurf cymunedau 

lleol, ac sy’n debygol o ddenu mwy o bobl i ardaloedd gwledig yn hytrach na chanolfannau 

economaidd248. 

Newid hinsawdd 
Mae effeithiau penodol newid hinsawdd o ran iechyd a lles ar unigolion a chymunedau o wynebu 

risg newid hinsawdd yn y dyfodol yn cael eu nodi yn y bennod ar faterion cymdeithasol.  

Nododd Adroddiad Technegol CCRA3 i Gymru249 a gyhoeddwyd yn ddiweddar y risgiau hinsawdd 

canlynol sy’n benodol i’r ddarpariaeth gwasanaethau diwylliannol a threftadaethol gan yr 

amgylchedd lle mae angen mwy o weithredu: 

Risg H11. Treftadaeth ddiwylliannol: Newidiadau yn y tymheredd, gwlybaniaeth, dŵr daear, tir, 

moroedd ac arfordiroedd. Mae’n bosibl y bydd effeithiau hinsoddol sy’n effeithio ar asedau 

treftadaethol yn cael effeithiau canlyniadol ar sectorau eraill – gan gynnwys twristiaeth, iechyd a lles 

a’r amgylchedd naturiol, ac fel arall. 

Risg H3. Pobl, cymunedau ac adeiladau: Llifogydd 

Nododd yr Adroddiad y risgiau canlynol i’r ddarpariaeth gwasanaethau diwylliannol a threftadaethol 

gan yr amgylchedd y mae angen ymchwilio iddynt ymhellach: 

Risg/cyfle N18. Cymeriad tirweddau: Newid hinsawdd. 

Cyfle H2. Iechyd a lles: Tymereddau uchel. Canlyniadau posibl hyn, efallai, fydd cynnydd yn y 

defnydd o fannau awyr agored ar gyfer gweithgarwch corfforol, gweithgareddau hamdden, 

gweithgareddau diwylliannol a thwristiaeth ddomestig. 

Risg/cyfle N18. Cymeriad tirweddau: Newid hinsawdd. 

Bwyd ac amaethyddiaeth 

 

Ffigur C14 Ystadegau ffermio Cymru (ffigurau ar gyfer 2018 neu 2019 gan ddibynnu pa rai yw’r 

mwyaf cyfredol sydd ar gael) 

Yn ôl ystadegau diweddaraf ffermio Cymru (Ffigur C14250), mae amaethyddiaeth Cymru’n gyfrifol am 

0.45% o’r gwerth ychwanegol gros, yn werth £7.47 biliwn i’r diwydiant bwyd ac yn gyfrifol am 3.51% 

o’r holl gyflogaeth yng Nghymru, a 90% o’r defnydd tir. Mae gan y fferm gyfartalog yng Nghymru 

incwm busnes o £23,500, ac mae 81% o’r tir yn y dosbarth amaethyddol wedi’i ddynodi’n dir ardal lai 

ffafriol (Ymchwil y Senedd, 2021251). 

Cig eidion, defaid, dofednod a chynnyrch llaeth gyda’i gilydd oedd 80% o gynnyrch amaethyddol 

Cymru a ragwelwyd yn 2018 (Llywodraeth Cymru, 2019252). Yn gyffredinol, mae cynhyrchu cig a 

llaeth wedi bod yn cynyddu yn y DU o 2016 i 2018 (Adran yr Amgylchedd, Bwyd a Materion Gwledig 

(DEFRA), 2020253).  

Mae rhai sectorau fel y sector cig oen yn dibynnu mwy ar farchnadoedd allforion. Mae oddeutu 5% 

o’r cig oen o Gymru’n cael ei brynu yng Nghymru, mae rhyw 60% yn cael ei brynu yng ngweddill y DU 

ac mae 35% yn cael ei brynu yn y marchnadoedd allforion. Mae 5% o’r cig eidion o Gymru’n cael ei 

brynu yng Nghymru, mae rhyw 80% yn cael ei brynu yng ngweddill y DU ac mae 15% yn cael ei brynu 

yn y marchnadoedd allforion (Hybu Cig Cymru, 2020254). Fodd bynnag, yn gyffredinol mae 73% 

(Llywodraeth Cymru, 2019255) o werth allforion bwyd a diod Cymru i’r Undeb Ewropeaidd, gan 

bwysleisio pwysigrwydd y farchnad hon i’r system cynhyrchu bwyd gyffredinol256. 

Mae tir sy’n cael ei ffermio yn 65% o arwynebedd Gwent257. Ar amcangyfrif roedd 2,084 o ffermydd 

gweithredol yn 2018, yn gorchuddio 105,199ha258, gan olygu mai 50ha yw maint cyfartalog fferm. 

Glaswelltir yw 78% o hyn, a dim ond 13% yw tir âr a garddwriaeth. Mae hefyd 6,654ha o goetiroedd 

ar ffermydd. Mae'r rhan fwyaf o’r ffermdir yn Sir Fynwy, sydd â’r tir amaethyddol o’r ansawdd gorau. 

Tir sy’n cael ei ffermio yw’r rhan fwyaf o Wastadeddau Gwent, darn mawr o dir sydd wedi’i adfer o’r 

môr dros gyfnod o ganrifoedd. 

Nod cynlluniau amaeth-amgylcheddol, fel Environmental Stewardship a Glastir, yw hybu rheoli 

ffermydd er bioamrywiaeth. Dim ond 199 o ffermydd yng Ngwent a gymerodd ran yng nghynllun 

Glastir yn 2019259, gyda 12,374ha o dan ryw fath o gynllun Glastir. O gymharu â nifer ac arwynebedd 

ffermydd yn 2018, llai na 10% o’r ffermydd a 12% o’r arwynebedd sy’n cael ei ffermio yw hyn. Mae’n 

https://ymchwil.senedd.cymru/erthyglau-ymchwil/tirlun-newydd-ar-gyfer-ffermwyr-a-natur/
https://www.gov.uk/government/collections/environmental-stewardship-guidance-and-forms-for-existing-agreement-holders
https://gov.wales/glastir

llawer llai na chyfartaledd Cymru, lle mae 37% o’r arwynebedd sy’n cael ei ffermio o dan un o 

gynlluniau Glastir.  

Beth yw’r cryfderau o ran llesiant? 
Mae cynhyrchu bwyd a ffibr yn dibynnu ar aer, pridd, dŵr a bioamrywiaeth. Mae dulliau ffermio 

cynaliadwy yn cynnig potensial a chyfleoedd enfawr i ffermwyr. Nid yn unig mae dulliau cynaliadwy 

yn darparu bwyd iachach ond maent hefyd yn gwella incymau ffermwyr yn sylweddol. Mae 

astudiaethau’n dangos, ledled Ewrop, fod systemau sy’n defnyddio amrywiaeth o arferion mwy 

cynaliadwy yn sicrhau rhwng 10% a 110% o gynnydd yn incwm ffermydd (van der Ploeg et al., 

2019260). 

Yn ogystal â darparu bwyd a ffibr ar gyfer cenedlaethau’r presennol a’r dyfodol, gall daliadau 

amaethyddol ddarparu nifer o fuddion llesiant eraill i bobl a chymunedau, gan gynnwys 

gwasanaethau rheoleiddio fel storio dŵr, rheoli perygl llifogydd, cyfleoedd peillio a gwasanaethau 

diwylliannol fel ymdeimlad o le, hamdden a chyflogaeth261. 

Pa bethau sy’n effeithio ar lesiant? 
Mae newyn ymysg plant, cynnydd mewn salwch cysylltiedig â deiet, cynnydd aruthrol yn y galw am 
fanciau bwyd a’r ansicrwydd mae miloedd o bobl a gyflogir yn y diwydiant arlwyo a lletygarwch yn ei 
wynebu wedi cael effaith ar lesiant cymdeithasol ac economaidd, yn ogystal â’r effaith ar lesiant 
amgylcheddol sy’n cael ei asesu yma262.  Mae Adroddiad Tueddiadau’r Dyfodol 2021 yn nodi bod 
Cymru, fel gweddill y DU, yn dibynnu ar fewnforion bwyd o wledydd eraill ar hyn o bryd. Yn aml 
mae’r gwledydd hyn yn agored i effeithiau newid hinsawdd, a risg arbennig i gynhyrchu bwyd. Er 
enghraifft, mae ymchwil ddiweddar yn dangos bod cyflenwad llysiau a ffrwythau’r DU yn dibynnu 
fwyfwy ar fewnforion o wledydd cynhyrchu sy’n agored i niwed gan yr hinsawdd, wrth i gyfraniad 
cynhyrchu domestig i’r holl gyflenwad llysiau a ffrwythau yn y DU ostwng o 42 y cant yn 1987 i 22 y 
cant yn 2013 (Scheelbeek et al, 2020)263. 

Arferion anghynaliadwy 
Mae defnydd tir yn cael ei nodi gan adroddiad Llwyfan Polisi Gwyddoniaeth Rhynglywodraethol ar 

Wasanaethau Bioamrywiaeth ac Ecosystem y Cenhedloedd Unedig (IPBES) (2019)264 yn un o brif 

ysgogwyr yr argyfwng natur. Mae gollwng llygryddion, disbyddu adnoddau, colli bioamrywiaeth a 

diraddiad ecosystemau yn ganlyniadau i’r system bresennol yng Nghymru a’r tu hwnt265.  

Amcangyfrifwyd, am bob £1 mae prynwyr yn ei gwario ar fwyd, mae’r gymdeithas yn talu £1 arall o 

gostau yn nhermau’r effaith ar iechyd a llygredd dŵr (Fitzpatrick et al., 2017266). 

Yng Nghymru, yn ôl data Arolwg Amaethyddiaeth Cymru mis Mehefin (Llywodraeth Cymru, 2019267) 

ac amrywiaeth o ffynonellau eraill, mae bron 90% o dir yn y blynyddoedd diwethaf yn cael ei 

ddefnyddio ar gyfer cynhyrchu amaethyddol, ac mae’r rhan fwyaf o’r tir hwnnw wedi’i ddwysau ar 

gyfer cynhyrchu bwyd (Blackstock et al., 2010; Armstrong, 2016; Llywodraeth Cymru, 2019)268. Mae 

maint cynefinoedd lled-naturiol ac ecosystemau gweithredol wedi lleihau’n aruthrol, gan gael eu 

darnio, ac yn aml maent mewn cyflwr ecolegol gwael. Mae’r newidiadau hyn wedi achosi colli mwy 

na 90% o gynefinoedd glaswelltir lled-naturiol ers y 1930au, gan gael effaith negyddol ar y 

rhywogaethau niferus sy’n dibynnu ar y cynefin hwn (Hayhow et al., 2019269). 

https://llyw.cymru/arolwg-or-cyfrifiad-amaethyddol-garddwrol-mehefin-2020

Llygredd amaethyddol  

 

Ffigur C15 Enghreifftiau o lygredd a gadarnhawyd ar gyfer Gwent fesul math o ddigwyddiad 

Mae arferion amaethyddol sy’n cynnwys gwrteithiau a weithgynhyrchwyd a gwastraff anifeiliaid yn 

achosi llygredd ac ewtroffigedd mewn ecosystemau dŵr croyw a daearol fel ei gilydd. Rhwng 2016 a 

2020, cafodd 928 o enghreifftiau o lygredd eu cadarnhau yng Ngwent. O’r rhain, amaethyddiaeth 

oedd y math o safle mwyaf cyffredin ond dau, yn 16% (Ffigur C15270). Mae gan Sir Fynwy gyfran 

sylweddol uwch o safleoedd amaethyddol sy’n cyfrannu at gyfran fwy o ddigwyddiadau, sef 29%, 

gan olygu mai’r math hwn o safle yw’r cyfrannwr mwyaf at enghreifftiau o lygredd yn y sir. 

Colli bioamrywiaeth ffermdir  
Daeth Adroddiad Cyflwr Natur 2016 i’r casgliad mai dwysau amaethyddiaeth oedd wedi achosi’r 

effaith negyddol hirdymor fwyaf ar fywyd gwyllt271. Roedd y ffactorau penodol yn cynnwys colli 

cynefinoedd ymylon fel pyllau a gwrychoedd, dwysau trefnau pori, newid o hau yn y gwanwyn i hau 

yn yr hydref, a defnydd mwy o blaladdwyr a gwrteithiau. Rhywogaethau ffermdir arbenigol sy’n 

prinhau gyflymaf dros yr holl ecosystemau. Yn gyffredinol, mae’r mynegai newid mewn toreithrwydd 

a meddiannaeth ar gyfer rhywogaethau ffermdir wedi gostwng 20% ers 1970. Mae dangosydd adar 

ffermdir y DU wedi gostwng 54% yn yr un cyfnod. 

https://www.rspb.org.uk/globalassets/downloads/documents/conservation-projects/state-of-nature/state-of-nature-uk-report-2016.pdf

 Ffigur C16 Dangosyddion adar ffermdir iseldirol aml-rywogaeth ar gyfer Cymru a Gwent o 1994 i 

2018 ar gyfer y rhywogaethau dangosydd a restrir 

 

 Ffigur C17 Dangosyddion adar ffermdir ucheldirol aml-rywogaeth ar gyfer Cymru a Gwent o 1994 i 

2018 ar gyfer y rhywogaethau dangosydd a restrir 

Yng Ngwent, mae’r ffigurau a gymerwyd o Adroddiad Cyflwr Natur Gwent (RGG, 2021) a 

gyhoeddwyd yn ddiweddar yn dangos bod adar ffermdir iseldirol (Ffigur C16) ac ucheldirol (Ffigur 

C17) wedi prinhau 45% a 30%, yn y drefn honno dros gyfnod y British Breeding Survey (BBS), gan 

fwyaf yn unol â phatrymau’r DU yn ogystal â phatrymau Cymru ar gyfer adar ffermdir ac 

ucheldiroedd272.  

https://www.blaenau-gwent.gov.uk/cy/preswylwyr/cefn-gwlad/gwent-gydnerth/

Ffigur C18 Iechyd cyffredinol pum rhywogaeth benodol fel y’i cymerwyd o adroddiad Cyflwr Natur 

Gwent, 2021 

Edrychodd yr adroddiad yn fanylach hefyd ar iechyd pum rhywogaeth benodol gysylltiedig â 

ffermdir. Roedd un wedi darfod o Went ( y durtur), roedd un islaw lefelau cynaliadwy (y 

gornchwiglen) ac roedd un yn prinhau yn agos at ddifodiant (golfan y mynydd). Roedd y sogiar a’r 

dylluan wen yn gwneud ychydig yn well. 

Newid hinsawdd  

 

Ffigur C19 Ôl troed carbon bwyd seiliedig ar 2000 kcal/dydd 

Mae amaethyddiaeth yn gyfrifol am 14% o allyriadau nwyon tŷ gwydr Cymru (Llywodraeth Cymru, 

2019273; Rhestr Allyriadau Atmosfferig Genedlaethol y DU (NAEI), 2020274); da byw a gwrteithiau yw’r 

ffynonellau mawr. Mae Ffigur C19275 yn cymharu ôl troed carbon dyddiol gwahanol ddeietau yn y DU 

gan ddangos effaith deiet ac ynddo lawer o gig o gymharu ag effaith dewis mwyfwy di-gig.   

 

 Ffigur C20 Ôl troed carbon cynhyrchu cig oen a chig eidion o gwmpas y byd 

Mae Ffigur C20276 yn cymharu allyriadau defnyddiaeth cig eidion a chig oen seiliedig ar 

ddadansoddiad lefel fferm gyda data ar allyriadau i gât y fferm (nid yw’n cynnwys prosesu, pacio, 

trafnidiaeth a manwerthu, ond mae’n cynnwys newid mewn defnydd tir a phorthiant fferm). Mae 

hyn yn dangos bod gan gig Cymru allyriadau ymysg y lleiaf yn y byd. Mae’r ddwy set ddata gyda’i 

gilydd yn dangos bod enillion sylweddol i’w cael o leihau maint y cig yn ein deietau, o wella ei 

ansawdd ac o brynu’n lleol. 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Gwybodaeth gyfyngedig iawn sydd ar gael ynghylch faint o gynhyrchu bwyd yng Nghymru 

sy’n gynaliadwy. Er mwyn sicrhau cydbwysedd yn effeithiol rhwng gwella strwythur a 

gweithrediad ecosystemau a darparu bwyd, ffibr a mannau lle mae pobl yn byw ac yn 

gweithio (seilwaith), rhaid diffinio a disgrifio beth yw ystyr ‘da’. 

• Er mwyn i ffermio fod yn gydnerth ac yn broffidiol, rhaid i fwyd gael ei gynhyrchu mewn 

ffordd gynaliadwy sy’n diogelu’r adnoddau naturiol y mae bwyd y dyfodol yn dibynnu 

arnynt. Yn bwysicaf oll, er mwyn gwneud hynny, mae angen i systemau a safonau rheoli 

pridd a maethynnau ddatblygu277. 

• Er bod corff cynyddol o ymchwil ar amrywiaeth fawr o arferion ffermio cynaliadwy, ychydig 

iawn o wybodaeth sydd ynghylch faint maent yn cael eu defnyddio yng Nghymru neu’r 

effaith mae’r rhain yn ei chael ar raddfa tirwedd. 

• Byddai ymchwil i ddeall yn well ystod, maint, dosbarthiad gofodol ac effaith y nifer fawr o 

arferion cynaliadwy gwahanol a’u cyfaddawdau yn golygu y byddai modd gwneud 

penderfyniadau polisi gwybodus er mwyn cynorthwyo ffermwyr i symud tuag at arferion 

cynaliadwy. 

• Mae angen rhagweld tueddiadau yn y dyfodol er mwyn ein galluogi i baratoi ac ymateb i’r 

pwysau hyn, er enghraifft effeithiau newid hinsawdd. Mae’r rhain yn feysydd lle byddai 

angen gwaith ymchwil strategol a gwaith monitro hirdymor targededig.  

• Mae canfod cyfleoedd i adfer cynefinoedd ac atebion seiliedig ar natur hefyd yn anghenion 

allweddol o ran tystiolaeth er mwyn ymateb i’r argyfyngau hinsawdd a natur.  

• Nid yw’r strategaethau rheoli tir presennol yn cynnwys ystyried risgiau hinsawdd yn y 

dyfodol gan gynnwys effeithiau posibl senario hyd at +4°C yn 2100. 

Beth mae pobl yn ei ddweud wrthym ni? 
Mae Datganiad Ardal De-ddwyrain Cymru’n nodi gweledigaeth gynaliadwy ar gyfer rheoli adnoddau 

naturiol Gwent. Cafodd y weledigaeth hon ei datblygu mewn modd cydweithredol ac yn sylfaen iddi 

mae’r hyn mae arbenigwyr a rhanddeiliaid ehangach wedi nodi eu bod eisiau ei weld yng Ngwent.  

O ran bwyd ac amaethyddiaeth, nododd y rhanddeiliaid y canlynol278:  

• “Tir amaethyddol yn cael ei reoli er bwyd ac ecoleg sydd hefyd yn broffidiol.” 

• “Parch i fwyd a gynhyrchir gartref (yn lleol) sy’n cael ei gyflenwi yn unol â safonau uchel o 
ran iechyd anifeiliaid a’r amgylchedd sy’n gwella’r amgylchedd; prynu’n lleol.” 

 
Mae cyhoeddiad diweddar Llywodraeth Cymru Newid Hinsawdd a Chyrraedd Sero-Net: 

Canfyddiadau ac Ymwybyddiaeth yng Nghymru (Llywodraeth Cymru, 2021279) yn rhoi crynodeb o’r 

canfyddiadau o arolwg a edrychodd ar ymwybyddiaeth, agweddau a dewisiadau tuag at wahanol 

lwybrau i leihau allyriadau carbon a chyrraedd sero net yng Nghymru. Un o’r prif ganfyddiadau oedd, 

er bod y mwyafrif o’r ymatebwyr yn pryderu am newid hinsawdd ac yn cytuno â’r angen i weld 

amrywiaeth o newidiadau cymdeithasol er mwyn helpu i leihau allyriadau carbon, y dewis o newid i 

ddeietau gwyrddach oedd y newid yr oedd y nifer leiaf o ymatebwyr eisiau ei weld. 

Tueddiadau a heriau yn y dyfodol 

Newidiadau economaidd ac yn y farchnad 
Yn 2019, cynhyrchodd y DU 55% o ofynion y boblogaeth o ran bwyd (Adran yr Amgylchedd, Bwyd a 

Materion Gwledig (DEFRA), 2020280), gan ddangos bod ychydig llai na hanner bwyd y DU yn cael ei 

fewnforio. Er mwyn parhau i gyflenwi’r un gyfran o fwyd a bodloni gofynion poblogaeth sy’n 

cynyddu, heb ehangu’r arwynebedd blynyddol a reolir yn ddwys, bydd angen i feintiau cnydau a da 

byw gynyddu mwy na 9% erbyn 2050, ar sail deietau a chyfraddau defnyddiaeth presennol281.  

Mae Adroddiad Tueddiadau’r Dyfodol 2021 yn nodi mai tuedd barhaus fydd hon wrth i’r galw am 

fwyd gynyddu’n fyd-eang, gan gael ei ysgogi gan dwf yn y boblogaeth a newidiadau mewn deietau. 

Mae’r adroddiad hwn hefyd wedi nodi bod y camau sy’n gysylltiedig â bwydo ein poblogaeth yn 

ysgogi niwed sylweddol i’r amgylchedd282. Mae yna her fawr i leihau effaith negyddol 

amaethyddiaeth ar yr amgylchedd ac ar yr un pryd dal i gynhyrchu bwyd i boblogaeth sy’n tyfu. Mae 

rheoli cynaliadwyedd amgylcheddol ar ffermydd mewn rhai amgylchiadau yn gysylltiedig â lleihad 

mewn cynhyrchu bwyd. Os na fydd mesurau fel gwell effeithlonrwydd, lleihau gwastraff bwyd a 

newid deietau a datblygiadau technolegol yn cydbwyso hyn, mae’n bosibl y bydd angen cynyddu’r 

arwynebedd tir sy’n ofynnol ar gyfer cynhyrchu amaethyddol. Byddai hyn yn achosi risg cynyddu 

pwysau amgylcheddol yng Nghymru ac mewn gwledydd tramor. 

https://llyw.cymru/sites/default/files/statistics-and-research/2021-07/newid-hinsawdd-a-chyrraedd--sero-net-canfyddiadau-ac-ymwybyddiaeth-yng-nghymru.pdf
https://llyw.cymru/sites/default/files/statistics-and-research/2021-07/newid-hinsawdd-a-chyrraedd--sero-net-canfyddiadau-ac-ymwybyddiaeth-yng-nghymru.pdf


95 

COVID-19 
Mae’r pandemig COVID-19 wedi cael effaith anghymesur a negyddol ar sectorau a gaewyd i 

lawr. Mae’n debyg y bu’r effaith negyddol fwyaf ar y sectorau llety a bwyd yng Nghymru, gan 

eu bod yn cyfrannu mwy i economi Cymru nag i economi’r DU283. 

Cafodd y pandemig effaith ar y sector llaeth, wrth i’r sectorau gwasanaeth bwyd a lletygarwch 

gau, gan adael rhai proseswyr heb farchnad hyfyw ar gyfer eu llaeth a’u cynhyrchion llaeth284. 

Brexit 
Mae llawer o ffermwyr yng Nghymru wedi dibynnu’n fawr ar y Polisi Amaethyddol Cyffredin (PAC) 

am incwm, yn arbennig Cynllun y Taliad Sylfaen, yn fwy felly nag unrhyw wlad arall yn y DU285. Yn 

awr, a’r DU wedi gadael y PAC, mae system interim debyg i’r PAC yn cael ei chynnal o dan Ddeddf 

Amaethyddiaeth 2020 y DU, hyd nes i Gymru newid i gynlluniau domestig newydd. Cafwyd 

anghytundeb rhwng Llywodraeth Cymru a Llywodraeth y DU ynghylch a yw ymrwymiadau i ddarparu 

cyllid llawn ar gyfer y cynlluniau wedi cael eu cyflawni. Mae hyn oherwydd dehongliadau 

gwahanol o’r cyllid parhaus gan yr Undeb Ewropeaidd sy’n cael ei ddarparu trwy’r Rhaglen Datblygu 

Gwledig. Bydd y polisi amaethyddol at y dyfodol yn cael ei ddatblygu yng nghyd-destun cytundebau 

masnach newydd. Mae ffermwyr yn galw am strategaeth fasnach sy’n ceisio sicrhau’r mynediad 

mwyaf posibl i farchnadoedd tramor ac ar yr un pryd diogelu safonau uchel Cymru o ran bwyd a 

ffermio286. 

 

Ffigur C21 Newid posibl i ddefnydd tir amaethyddol ar gyfer tri senario Brexit 

Mae marchnad allforion bwyd a diod Cymru yn dibynnu’n fawr ar fasnach Ewropeaidd (yn 

gyffredinol, mae 73% (Llywodraeth Cymru, 2019287) o werth allforion bwyd a diod Cymru i’r Undeb 

Ewropeaidd). Mae Ffigur C21288 yn dangos y canfyddiadau allweddol o asesiad amcangyfrifedig o’r 

effaith bosibl o dan wahanol senarios masnachu. Mae’r astudiaeth hon yn awgrymu mai 3% i 17% o’r 

ffermdir presennol y bydd senarios masnach Brexit yn effeithio arnynt, o bosibl, gan ddibynnu ar y 

senario masnach yn y dyfodol (Emmett et al., 2019289). 

Newid hinsawdd 
Mae dadansoddiad diweddar gan Lywodraeth y DU290 yn dangos, yn adroddiad arbennig y Panel 

Rhynglywodraethol ar y Newid yn yr Hinsawdd (IPCC, 2018291), ar gyfer llwybrau economaidd-

gymdeithasol a rennir292 1 2, a 3, fod modelau cnydau ac economaidd byd-eang yn rhagweld 1–29% 

https://law.gov.wales/cy/yr-amgylchedd/amaethyddiaeth-garddwriaeth/polisi-amaethyddol-cyffredin
https://www.gov.uk/government/collections/basic-payment-scheme
https://bills.parliament.uk/bills/2551
https://bills.parliament.uk/bills/2551
https://llyw.cymru/crisialu-dyfodol-cymorth-gwledig-ir-gwledydd-datganoledig-ar-ol-brexit?_ga=2.36777056.1989273065.1615978572-88699785.1613398846
https://www.bbc.co.uk/news/uk-wales-politics-55073139
https://www.bbc.co.uk/news/uk-wales-politics-55073139
https://llyw.cymru/dogfen-rhaglen-datblygu-gwledig-2014-i-2020
https://llyw.cymru/dogfen-rhaglen-datblygu-gwledig-2014-i-2020
https://www.nfu-cymru.org.uk/news/latest-news/nfu-cymru-welcomes-trade-and-agriculture-commission-report/
https://cyfoethnaturiolcymru.sharepoint.com/teams/advice/nrm/abp-sw/Area%20Statement%20South%20East/Data%20and%20Evidence/GO-Science_Trend_Deck_-_Economics_section_-_Spring_2021.pdf%20(publishing.service.gov.uk)

o gynnydd mewn prisiau grawnfwydydd erbyn 2050 a fyddai’n effeithio ar brynwyr yn fyd-eang trwy 

brisiau uwch am fwyd. Mae risg arbennig i brynwyr ar incwm isel. 

 

Ffigur C22 Rhyng-gysylltiadau rhwng y system hinsawdd, y system bwyd, ecosystemau a’r system 

economaidd-gymdeithasol  

Mae Ffigur C22 yn dangos y rhyng-gysylltiadau rhwng y system hinsawdd, y system bwyd, 

ecosystemau (tir, dŵr, moroedd) a’r system economaidd-gymdeithasol. Mae’r systemau hyn yn 

gweithredu ar nifer o raddfeydd. Mae diogeled bwyd yn ganlyniad i’r system bwyd gan arwain at 

lesiant pobl sydd hefyd yn gysylltiedig yn anuniongyrchol â’r hinsawdd ac ecosystemau trwy’r system 

economaidd-gymdeithasol. 

Nododd Adroddiad Technegol CCRA3 i Gymru293 a gyhoeddwyd yn ddiweddar y risgiau hinsawdd 

canlynol sy’n benodol i’r sectorau amaethyddiaeth a bwyd lle mae angen mwy o weithredu: 

Risg N4. Priddoedd: Amodau hinsoddol sy’n newid, gan gynnwys sychder a gwlypter tymhorol 

Risg/cyfle N6. Cynhyrchiant amaethyddiaeth a choedwigaeth.  

Risg N7. Amaethyddiaeth: Plâu, pathogenau a rhywogaethau goresgynnol. 

Risg ID1. Argaeledd, diogelwch ac ansawdd bwyd: Lleihad mewn meintiau oherwydd tymereddau 

sy’n codi, prinder dŵr a newidiadau yn y moroedd yn fyd-eang. 

Rhagor o ddadansoddiad o Risg N4: 

Ffigur C23 Graddau Dosbarthiad Tir Amaethyddol a ragwelir gan ddefnyddio senarios UKCP18 

Modelodd y Rhaglen Galluoedd, Addasrwydd a Hinsawdd (Llywodraeth Cymru, 2020294) y 

newidiadau yn y Dosbarthiad Tir Amaethyddol a’r tir amaethyddol gorau a mwyaf amlbwrpas (BMV) 

(Graddau 1 i 3a) (Keay C.A a Hannam J.A. 2020) (Ffigur C23).  

 

Ffigur C24 Newidiadau yng nghanrannau’r tir gorau a mwyaf amlbwrpas a’r tir heb fod y gorau a 

mwyaf amlbwrpas yng Nghymru gan ddefnyddio senarios UKCP18 

 

Current Cyfredol 

Low Isel 

Medium Canolig 

https://www.gov.uk/government/publications/agricultural-land-assess-proposals-for-development/guide-to-assessing-development-proposals-on-agricultural-land

High Uchel 

BMV Gorau a mwyaf amlbwrpas (GMA) 

Not BMV Heb fod y gorau a mwyaf amlbwrpas (GMA) 
 

Yn gyffredinol, mae’r asesiad yn dangos effeithiau newid hinsawdd a ragwelir ar briddoedd, gyda 

rhai priddoedd yn gwella ac eraill yn dirywio, a gyda newidiadau posibl yn addasrwydd cnydau, 

meintiau cnydau a phatrymau defnydd tir mewn ymateb i amodau sy’n newid (Keay C. A Hannam J. 

A 2020) (Ffigur C24295). Un o’r canfyddiadau allweddol o’r ymchwil hon yw, er mai cyfyngedig yw risg 

sychdwr ar hyn o bryd, ei bod yn dod yn ffactor risg lawer mwy ar gyfer cyfran sylweddol o’r wlad (y 

Gororau, Sir Benfro, Ynys Môn a gogledd Cymru) erbyn y 2050au, ac yn arbennig erbyn y 2080au. 

Nododd yr Adroddiad y risgiau canlynol sy’n benodol i’r sector amaethyddiaeth a bwyd y mae angen 

ymchwilio iddynt ymhellach: 

Risg N10. Dyfrhaenau a thir amaethyddol: Cynnydd yn lefel y môr, mewnwthiad dŵr hallt. 

Cyfle N9. Cynhyrchiant amaethyddiaeth a choedwigaeth: Rhywogaethau newydd/eraill yn dod yn 

addas. 

Risg/cyfle N18. Cymeriad tirweddau: Newid hinsawdd. 

Risg H9. Diogelwch bwyd a diogeledd bwyd. 

Nododd yr Adroddiad y risgiau canlynol sy’n benodol i’r sector amaethyddiaeth a bwyd lle rydyn ni 

wedi cael ein cynghori i gadw llygad ar bethau: 

Cyfle ID2. Argaeledd ac allforion bwyd y DU: Cynnydd mewn cynhyrchiant ac ardaloedd addas ar 

gyfer amaethyddiaeth mewn gwledydd tramor. 

Pren 
Yng Ngwent, mae rhyw 24,000ha o orchudd coetir, oddeutu 15% o’r holl arwynebedd296. Coetir 
cynhyrchiol yw’r elfen leiaf yn y ffigur hwn, gyda phlanhigfeydd conwydd yn ddim ond 31% o’r holl 
adnodd coetirol. Coed llydanddail yw 62% o’r gorchudd coetir. 
 

Beth yw’r cryfderau o ran llesiant? 
Mae pren yn cefnogi cyflogaeth mewn mentrau busnes a chymunedol bach a mawr, bywoliaethau 
gwledig, twf gwyrdd ac economi atgynhyrchiol. Yn ogystal â bod yn ddeunydd adnewyddadwy a 
chynaliadwy ar gyfer amrywiaeth o gynhyrchion a defnyddiau ym maes adeiladu, gall pren gloi 
carbon i fyny a disodli allyriadau carbon sy’n gysylltiedig â mathau eraill o ddeunyddiau. Mae ganddo 
hefyd y potensial i leihau allyriadau carbon sy’n gysylltiedig â thrafnidiaeth, os defnyddir pren sy’n 
cael ei dyfu’n lleol297. 
 
Gall rheoli coetiroedd ar gyfer pren cynhyrchiol fod â nifer o fuddion o ran llesiant i gymunedau lleol. 

Gall hyn gynnwys gwell cyfleoedd o ran mynediad, wrth i fwy o deneuo ac amrywiaeth strwythurol 

greu mannau hamdden mwy deniadol a gwell cynefinoedd i fywyd gwyllt. Mae hyn hefyd â budd o 

ran atafaelu carbon a rheoli’r pridd.  

Ceir planhigfeydd conwydd cynhyrchiol yn y cymoedd i’r gorllewin ar ben llethrau uwch a mwy 

agored cymoedd, fel yng Nghwm-carn, er bod coetiroedd cynhyrchiol mawr hefyd yn y dwyrain, ar 

hyd Dyffryn Gwy ac yng Nghoed Gwent. Ar wastatir afon Wysg ceir coetiroedd llai a mwy brodorol 

oherwydd dwysedd ffermdir ac amaethyddiaeth ddwys. 

Mae maint y pren o Ystad Goed Llywodraeth Cymru yng Ngwent, o gymharu ag ardaloedd eraill, yn 

rhoi awgrym o’r gwahaniaeth yn argaeledd pren a choetiroedd. Mae 45,351 o dunelli o bren wedi 

cael eu cynaeafu hyd yma yn 2021, o gymharu â rhyw 211,000 o dunelli ym Mhowys a Cheredigion. 

Mae rhyw bum melin/cyflenwr pren yng Ngwent, a’r mwyaf yw Pontrilas Timber. Mae hyn yn 

awgrymu bod cynhyrchu pren yn chwarae rhan yn economi’r rhanbarth, ond gall pren a 

chynhyrchion o’r melinau gael eu cludo i rannau eraill o’r DU, felly gall fod yn anodd cadarnhau’r 

ffigur gwirioneddol. Mae contractwyr a chwmnïau sy’n cynaeafu pren yn dod o bob rhan o’r DU i 

weithio yng nghoetiroedd Gwent. 

Pa bethau sy’n effeithio ar lesiant? 
Yr heriau ar gyfer cynhyrchu pren yng Ngwent yw: 

• Maint coetiroedd 

• Amaethyddiaeth ddwys a datblygiadau trefol yn cystadlu am dir sy’n golygu ei bod yn anos 

ymestyn coetiroedd sy’n bodoli eisoes neu greu rhai newydd yn ogystal â phwysau gan 

ddatblygiadau ar goedydd sy’n bodoli eisoes 

• Poblogaethau trefol mwy 

• Y ffaith fod planhigfeydd conwydd yn y gorllewin ar ben llethrau cymoedd ac ochr yn ochr â 

chymunedau gan wneud mynediad yn anos a gan olygu bod llai o allu i dyfu amrywiaeth fwy 

o rywogaethau oherwydd eu bod yn fwy agored ac yn uwch 

• Risg gynyddol tanau gwyllt 

• Ychydig o amrywiaeth yn y stoc pren cynhyrchiol 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

• Ar hyn o bryd nid oes data cyflawn er mwyn mesur yn gywir y cyfraniad mae pren a dyfir yng 

Nghymru yn ei wneud i economi atgynhyrchiol a defnydd mwy effeithlon o adnoddau 

naturiol yng Nghymru. Mae hwn yn angen o ran tystiolaeth yn y dyfodol sydd wedi cael ei 

nodi gan Wood Knowledge Wales (2020)298. 

• Mae bylchau yn ein gwybodaeth ynghylch faint yn union mae cynhyrchu pren yn ei gyfrannu 

at economi Gwent ar y lefel leol.  

Tueddiadau a heriau yn y dyfodol 

Newidiadau yn y sector 
Bydd newidiadau yn argaeledd pren meddal a phren caled yn effeithio ar y sector coedwigaeth a’r 
cyfraniad posibl y gall pren ei wneud i effeithlonrwydd adnoddau fel rhan o economi atgynhyrchiol 
oni ddechreuir rheoli mwy o goetir yn fasnachol mewn modd cynaliadwy ac y caiff mwy o goetir 
newydd ei greu a all gynhyrchu pren defnyddiadwy299. 
 
Er y rhagwelir y bydd mwy o bren caled ar gael, ar hyn o bryd cyfyngedig yw’r cyfleoedd yn y 

farchnad. Yn y dyfodol, rhaid i fusnesau preifat yn yr holl gadwyn gyflenwi (o feithrinfeydd coed i’r 

cynnyrch terfynol) fod â hyder mewn coedwigaeth yng Nghymru er mwyn ysgogi buddsoddiad i 

gynnal economi atgynhyrchiol a mwy o effeithlonrwydd adnoddau.300 

Mae’r rhagolygon presennol yn dweud y bydd llai o bren meddal ar gael dros y 30 mlynedd nesaf, 

ond y gobaith yw y gellir gwneud iawn am hyn trwy lyfnu lefelau cynhyrchu, gan reoli mwy o goetir a 

chreu mwy o goetir newydd a all gynhyrchu pren defnyddiadwy. I fod yn gadarnhaol, mae data 

https://woodknowledge.wales/

rhagolygon yn dangos y bydd mwy o bren caled ar gael, er bod pryderon o hyd ynghylch maint ac 

ansawdd y cynhyrchion (yn lle pren meddal o bosibl) y gellid eu cael o’r adnodd mwy hwn yn y pen 

draw.  

Newid hinsawdd 
Rhagwelir y bydd effaith newidiadau yn yr hinsawdd yn y dyfodol ar sector coetiroedd a 

choedwigaeth yn fwy na’r rhai a welwyd hyd yma.  

Nododd Adroddiad Technegol CCRA3 i Gymru301 a gyhoeddwyd yn ddiweddar y risgiau hinsawdd 

canlynol sy’n benodol i’r sector coedwigaeth lle mae angen mwy o weithredu: 

Risg N4. Priddoedd: Amodau hinsoddol sy’n newid, gan gynnwys sychder a gwlypter tymhorol. 

Risg/cyfle N5. Storfeydd carbon naturiol, atafaelu carbon ac allyriadau nwyon tŷ gwydr. 

Risg/cyfle N6. Cynhyrchiant amaethyddiaeth a choedwigaeth.  

Risg N8. Coedwigaeth: Plâu, pathogenau a rhywogaethau estron goresgynnol. 

Nododd yr Adroddiad y risgiau canlynol sy’n benodol i’r sector coetiroedd a choedwigaeth y mae 

angen ymchwilio iddynt ymhellach: 

Cyfle N9. Cynhyrchiant amaethyddiaeth a choedwigaeth: Rhywogaethau newydd/eraill yn dod yn 

addas. 

Risg/cyfle N18. Cymeriad tirweddau: Newid hinsawdd. 

Cyflenwad dŵr 
Tynnir dŵr o ffynhonnell dŵr wyneb (afon, llyn, pwll, cronfa ddŵr) neu ddŵr daear, fel arfer at 

ddefnydd pobl. Gall tynnu dŵr daear gael effaith hefyd ar ffynhonnell dŵr wyneb gan ddibynnu ar y 

cysylltedd rhwng y ddyfrhaen a’r dŵr wyneb.  

Dŵr wyneb yw’r prif adnodd tynnu dŵr yng Ngwent, a dim ond oddeutu 4% o’r holl gyfaint 

blynyddol y trwyddedir ei dynnu sy’n dod o ddyfrhaenau dŵr daear. Galw cymedrol i fach sydd am 

drwyddedau tynnu dŵr yn y dalgylchoedd hyn. Yng Ngwent, daw’r prif bwysau ar adnoddau dŵr o’r 

nifer o gronfeydd cyflenwadau dŵr cyhoeddus ar ben dalgylchoedd afonydd Rhymni ac Ebwy, a’r 

tyniadau dŵr mawr didrwydded i gyflenwi’r dociau o ben isaf afon Ebwy302. 

Mae dalgylch afon Wysg yn adnodd strategol allweddol i gyflenwi dŵr yfadwy i lawer o Went ac mae 

system helaeth o drosglwyddiadau dŵr wedi cael ei datblygu i ddosbarthu’r dŵr hwn ar draws y 

rhanbarth. Mae dwy gronfa cyflenwad dŵr cyhoeddus yn y dalgylch, sef Llyn Llandegfedd, sydd 

wedi’i dynodi’n Safle o Ddiddordeb Gwyddonol Arbennig (SoDdGA) , ar ben Nant Sor; a Chronfa 

Pantyreos yn nalgylch Nant Malpas303. 

Mae rhai rhannau o Went yn fwy gwledig ac efallai’n dibynnu ar gyflenwadau dŵr preifat. Er 

enghraifft, amcangyfrifir bod 1000 o adeiladau yn Sir Fynwy yn defnyddio cyflenwad dŵr preifat 

(Asesiad Llesiant Sir Fynwy 2016304).  

https://llandegfedd.co.uk/cy/
https://naturalresources.wales/guidance-and-advice/environmental-topics/wildlife-and-biodiversity/protected-areas-of-land-and-seas/sites-of-special-scientific-interest-responsibilities-of-owners-and-occupiers/?lang=cy

 Ffigur C25 Lleoliadau tyniadau dŵr wedi’u trwyddedu yng Ngwent 

Mae 149 o drwyddedau tynnu dŵr yng Ngwent (heb gynnwys tyniadau sydd o dan 20m³/dydd neu 

rai cyflenwadau dŵr preifat, nad oes angen trwydded arnynt o bosibl) (Ffigur C25305).  

 

 Ffigur C26 Trwyddedau fesul math o ddiben yng Ngwent 

Mae gan y mwyafrif o’r trwyddedau hyn ddiben amaethyddol, sef y cyfanswm tyniadau dŵr 

blynyddol mwyaf sydd wedi’i awdurdodi (Ffigur C26306). Mae’r trwyddedau at ddiben diwydiannol ac 

at ddiben cyflenwi dŵr yn debyg o ran eu nifer, ond mae maint y dŵr a dynnir pob blwyddyn ar gyfer 

cyflenwi dŵr yn sylweddol fwy, sef ychydig dros hanner cyfanswm y maint yr awdurdodir ei dynnu. 

Licences by purpose type in Gwent

Industrial Water supply Amenity Production of energy Environmental Agriculture

Mae trwyddedau â diben diwydiannol yn rhan fach iawn o gyfanswm blynyddol Gwent. Mae nifer y 

trwyddedau cynhyrchu trydan dŵr wedi cynyddu’n raddol yn y dalgylch, ac ar hyn o bryd maent yn 

6% o’r cyfanswm tyniadau trwyddedig blynyddol. Mae llond llaw o drwyddedau amwynder; ychydig 

iawn o gyfanswm Gwent yw’r meintiau a dynnir at ddiben amwynder. Cyfyngedig yw’r trwyddedau 

amgylcheddol megis ar gyfer gwella gwlyptir neu adferiadau amgylcheddol yn y rhanbarth (dim ond 

tair) ac o’r herwydd bach yw’r cyfanswm tyniadau blynyddol. 

Beth yw’r cryfderau o ran llesiant? 
Mae afonydd, llynnoedd, cronfeydd dŵr, pyllau a dŵr daear yn bwysig i oroesiad pobl. Maent yn 

darparu dŵr yfed ac yn cyfrannu at lesiant trwy’r cyfleoedd maent yn eu darparu ar gyfer hamdden, 

twristiaeth, gweithgynhyrchu, cynhyrchu ynni, amaethyddiaeth, cysylltiad â natur a mannau glas a 

gwerthfawrogi tirweddau. Mae gwlyptiroedd wedi’u cysylltu â dŵr wyneb sydd hefyd yn ecosystem 

bwysig ar gyfer bioamrywiaeth a mwynhad pobl. Mae ffyniant economaidd a chyfleoedd cyflogaeth 

yn deillio o’r buddion naturiol hyn mae ein hadnodd dŵr yn eu darparu. 

Pa bethau sy’n effeithio ar lesiant? 
Bydd effeithiau ar yr amgylchedd afonol yn cael effaith niweidiol ar lesiant. Bydd colli cynefinoedd, 
rhywogaethau a bioamrywiaeth yn lleihau mwynhad pobl o’r afon ac yn lleihau maint y mannau 
gwyrdd a glas sydd i’w defnyddio. 

 

Sychdwr  
Mae sychdwr yn ddigwyddiad naturiol a geir o ganlyniad i gyfnod hir heb lawer o law, sy’n creu 

prinder dŵr. Mae’n effeithio ar argaeledd dŵr at ddefnyddiau gwahanol yn ogystal â chael effaith ar 

bobl, yr amgylchedd a busnesau. Mae pob sychdwr yn wahanol o ran amser, lleoliad ac effaith. 

Weithiau gall effeithio ar y cyflenwad dŵr cyhoeddus ac weithiau gall gael effaith fwy ar fywyd 

gwyllt, cynefinoedd afonol a bioamrywiaeth.  

Rheoli afonydd 
Mae’n bosibl y bydd gan drwyddedau amodau i leihau neu roi’r gorau i dynnu dŵr pan fo llifoedd yn 
cyrraedd lefel benodol neu’n mynd yn is na hi er mwyn gwarchod yr amgylchedd. Gall llifoedd isel 
achosi problemau o ran mwynhau’r afon o safbwynt esthetig a hefyd gallant waethygu 
digwyddiadau eraill fel gordyfiant algâu neu farwolaethau pysgod oherwydd nad oes digon o ddŵr 
neu os yw tymheredd y dŵr yn rhy uchel.  
 
Mae enghreifftiau o algâu gwyrddlas yn cael effaith uniongyrchol ar ddefnydd o ddŵr a thwristiaeth. 

Mae gordyfiant algâu yn cael effaith negyddol ar enweirwyr ac estheteg yr afon, ac maent hefyd yn 

cael effaith ecolegol sylweddol.  

Tueddiadau a heriau yn y dyfodol 

Newid hinsawdd 
Disgwylir i lawiad yn yr haf leihau rhyw 15% erbyn y 2050au a rhwng 18% a 26% erbyn y 2080au. 

Mae’n bosibl y bydd cyfnodau o brinder dŵr yn digwydd yn amlach o dan y senarios hyn, gan arwain 

at oblygiadau posibl ym meysydd amaethyddiaeth a diwydiant (Ffigur C4). Nododd Adroddiad 

Technegol CCRA3 i Gymru307 a gyhoeddwyd yn ddiweddar y risgiau hinsawdd canlynol sy’n benodol 

i’r cyflenwad dŵr lle mae angen mwy o weithredu: 

Risg I1. Rhwydweithiau seilwaith (dŵr, ynni, trafnidiaeth, TGCh): Methiannau sy’n rhaeadru. 

Risg I2. Gwasanaethau seilwaith: Llifogydd o afonydd a dŵr wyneb. 

Risg N10. Dyfrhaenau a thir amaethyddol: Cynnydd yn lefel y môr, mewnwthiad dŵr hallt. 

Nododd yr Adroddiad y risgiau canlynol sy’n benodol i’r cyflenwad dŵr y mae angen ymchwilio 

iddynt ymhellach: 

Risg I3. Gwasanaethau seilwaith: Llifogydd ac erydu arfordirol. 

Risg I7. Seilwaith tanddaearol ac wyneb: Ymsuddiant. 

Risg H10. Iechyd: Ansawdd dŵr gwael a tharfu ar gyflenwadau i gartrefi. 

Nododd yr Adroddiad y risgiau canlynol sy’n benodol i’r cyflenwad dŵr lle argymhellir inni barhau â’r 

camau gweithredu presennol: 

Risg I8. Cyflenwadau dŵr cyhoeddus: Lleihad yn argaeledd dŵr. 

Adran D: Economi atgynhyrchiol gyda lefelau cynhyrchu a defnyddio 

cynaliadwy 

Sero net, dim gwastraff a Chymru Un Blaned 
Mae Gwent yn byw o fewn ei therfynau amgylcheddol, un o egwyddorion sylfaenol cynaliadwyedd 

amgylchedd. Er mwyn i Went lwyddo i fyw o fewn ei chyfran deg o adnoddau naturiol y Ddaear, 

rhaid inni allu dangos nad yw ein patrymu cynhyrchu a defnyddio yn gosod baich amgylcheddol ar y 

blaned. Rhaid inni asesu i ba raddau mae Gwent ar y trywydd iawn i gyflawni ei hymrwymiadau i 

sero net, dim gwastraff a ffordd o fyw Un Blaned.  

Allyriadau nwyon tŷ gwydr 
Amcangyfrifir mai cyfanswm ôl troed carbon Cymru yw ychydig mwy na 34 miliwn o dunelli o garbon 

deuocsid a'i gyfatebol (tCO₂e). Mae hyn gyfwerth ag 11.11 tCO₂e y pen308.  Mae rhyw 75% o’r 

allyriadau nwyon tŷ gwydr sy’n gysylltiedig ag ôl troed carbon Cymru o gynhyrchion a brynir yn y 

wlad, a daw’r 25% arall o ddefnyddiaeth derfynol nwyddau a fewnforir309. Gellir gwneud rhagor o 

gymariaethau rhyngwladol. Ôl troed Tsieina sy’n seiliedig ar ddefnyddiaeth yw oddeutu 6.4 o dunelli 

(gydag ôl troed sy’n seiliedig ar gynhyrchu o 8.6tCO₂e). Ffigur India sy’n seiliedig ar ddefnyddiaeth yw 

1.3tCO₂e310. Mae hyn yn dangos yr anghydraddoldebau mewn allyriadau carbon sydd ar hyn o bryd 

mewn olion troed carbon seiliedig ar ddefnyddiaeth ar draws y byd. 

 

 Ffigur D1 Siart: Ôl troed carbon Cymru fesul thema defnyddiaeth 

Tabl: Prif gategorïau ôl troed carbon Cymru 

Mae Ffigur D1311 yn rhoi dadansoddiad o’r categorïau pwysicaf sy’n cyfrannu at ôl troed carbon 

Cymru. Mae’r tabl yn rhoi dadansoddiad o’r data fesul y prif fathau. Mae’r data hyn yn rhoi 

rhywfaint o ddarlun o le y gallai polisïau lleihau targededig gael yr effaith fwyaf. Er enghraifft, mae 

tai yn gwneud cyfraniad sylweddol i allyriadau, yn benodol mewn perthynas â’r angen i wresogi lle a 

dŵr gan ddefnyddio tanwyddau ffosil. Hwn hefyd yw’r opsiwn gorau ar gyfer lleihau allyriadau. 

Mae’n werth nodi ei bod yn llawer haws datgarboneiddio trydan na’r defnydd o danwydd. Mae 

teithio hefyd yn gwneud cyfraniad sylweddol.  

Ffigur D2 Ôl troed carbon Cymru fesul rhanbarth 

Mae Ffigur D2312 yn dangos allyriadau y pen fesul ardal awdurdod leol. Yr ardaloedd â’r baich 

amgylcheddol cyffredinol isaf y pen yng Ngwent yw’r ardaloedd mwyaf poblog. Mae cyfyngiadau 

cynhenid yn y data yn atal dadansoddiad manwl o’r gwahaniaeth rhwng ardaloedd awdurdod lleol.  

Gwastraff ac ôl troed ecolegol 
Mae Cymru’n defnyddio llawer o adnoddau ar gyfer gweithgareddau ym meysydd busnes a 

diwydiant, ffermio a chynhyrchu bwyd, cartrefi a swyddfeydd, ac mae hyn yn effeithio ar yr 

amgylchedd naturiol. Pan gaiff gwastraff ei gynhyrchu, gall fod yn niweidiol i ecosystemau, 

bioamrywiaeth a llesiant y boblogaeth, yn enwedig lle nad yw’n cael ei reoli’n briodol ar safleoedd 

gwastraff awdurdodedig neu’n cael ei reoli trwy weithgarwch anghyfreithlon. Mae cynhyrchu 

gwastraff hefyd yn cynyddu’r pwysau ar y defnydd o adnoddau naturiol.  

Cynhyrchu gwastraff 
Mae’n anodd mesur y gwastraff a gaiff ei gynhyrchu fesul sector yng Nghymru mewn blwyddyn 

benodol oherwydd diffyg ffynhonnell data gyflawn reolaidd. Yn 2018, amcangyfrifwyd mai 8.9 

miliwn o dunelli oedd cyfanswm y gwastraff a gynhyrchwyd yng Nghymru, ac eithrio gwastraff 

mwyngloddio a chwarela, amaethyddiaeth, coedwigaeth a physgota.  

 

 Ffigur D3 Mathau o wastraff a gynhyrchwyd gan weithgarwch economaidd a chartrefi, 2018 (ac 

eithrio gwastraff mwyngloddio a chwarela, amaethyddiaeth, coedwigaeth a physgota) (Noder: Mae 

gwastraff adeiladu a dymchwel yn cynnwys rwbel carthu) 

Mae Ffigur D3313 yn dangos yr amcangyfrifwyd bod y rhan fwyaf o’r gwastraff a gynhyrchwyd yng 

Nghymru yn 2018 yn deillio o’r sector adeiladu a dymchwel (53%), wedyn y sectorau masnachol 

(17%) a diwydiannol (16%) (Adran yr Amgylchedd, Bwyd a Materion Gwledig (DEFRA), 2018314). 

Mewn cymhariaeth, gwastraff a gynhyrchwyd o gartrefi (14%) wnaeth y cyfraniad lleiaf i gynhyrchu 

gwastraff (Ystadegau Cymru, 2019315). Nid yw’r ffigurau hyn ar gael ar y lefel ranbarthol ond cânt eu 

cyflwyno yma er mwyn cynnig dealltwriaeth gyffredinol o gynhyrchu gwastraff fesul sector. Mae 

tueddiadau cenedlaethol wedi cael eu dadansoddi dros y cyfnod o 2012 i 2018. Bu lleihad sylweddol 

yn ystadegol yn y gwastraff a gynhyrchwyd o gartrefi, diwydiant a masnach rhwng y blynyddoedd 

hynny316.   

Cynhyrchu gwastraff o gartrefi 

 

 Ffigur D4 Gwastraff gweddilliol blynyddol o gartrefi a gynhyrchwyd am bob person (cilogramau fesul  

awdurdod lleol) 

Mae Ffigur D4317 yn dangos y data ar gyfer gwastraff gweddilliol a gynhyrchwyd am bob person 

mewn cilogramau fesul ardal awdurdod lleol. Mae’r gwastraff a gynhyrchir am bob person uwchben 

lefelau cyfartalog mewn pedair o’r pum ardal awdurdod lleol yng Ngwent, a dim ond yn Sir Fynwy y 

ceir ffigur is na’r cyfartaledd. Mae’r lefelau yng Nghaerffili yn sylweddol fwy na chyfartaledd Cymru.  

Ailgylchu gwastraff 

 Ffigur D5 Rheoli gwastraff a gynhyrchir yng Nghymru fesul tarddiad 

Mae strategaeth Llywodraeth Cymru ar economi gylchol Mwy nag Ailgylchu yn gosod uchelgais 

defnyddio adnoddau un blaned a dim gwastraff ar gyfer 2050318 (ystyr dim gwastraff yw y bydd 100% 

o’r gwastraff a gynhyrchir o hyd yn 2050 yn cael ei ailddefnyddio neu ei ailgylchu fel adnodd). Mae 

Cymru wedi sicrhau gwelliannau mawr wrth reoli gwastraff yn y degawd diwethaf trwy gynyddu’r 

maint a anfonir i’w ailgylchu, a lleihau’r maint a anfonir i’w waredu (Ffigur D5319). Nid yw’r ystadegau 

hyn ar gael ar raddfa Gwent ond cânt eu darparu yma i roi cyd-destun. 

 

 Ffigur D6 % o wastraff trefol a anfonir i’w ailddefnyddio/ailgylchu/compostio 

Yn 1998-99, dim ond 5% o wastraff trefol a gâi ei ailgylchu; yn 2018-19 roedd y ffigur hwn wedi 

cyrraedd 63%320. Erbyn hyn cydnabyddir bod gan Gymru y gyfradd uchaf yn y DU o ran ailgylchu 

https://llyw.cymru/sites/default/files/publications/2021-03/strategaeth-mwy-nag-ailgylchu.pdf

gwastraff cartrefi; yr uchaf ond un yn Ewrop a’r uchaf ond dau yn y byd. Mae Cymru’n newid i wlad 

sy’n ailgylchu llawer, sy’n elfen angenrheidiol o economi gylchol ac atgynhyrchiol. Cofnododd Gwent 

gyfraddau ailgylchu cyfwerth â ffigur cyfartalog Cymru neu uwch yn 2019 (Ffigur D6321). Fodd 

bynnag, mae’r data’n dangos bod angen gwneud mwy yng Ngwent i atal gwastraff rhag cael ei 

gynhyrchu er mwy inni sicrhau dim gwastraff a ffordd o fyw Un Blaned.   

Ôl troed ecolegol 
Mae’r ôl troed ecolegol yn dangos yr holl faich amgylcheddol rydym yn ei osod ar y blaned. Mae’n 

cynrychioli’r arwynebedd tir mae ei angen i ddarparu deunyddiau crai, ynni a bwyd, ac i gymryd y 

llygredd a’r gwastraff mae’r boblogaeth yn eu creu322. Mae’r ôl troed ecolegol yn cymryd i ystyriaeth 

yr allyriadau carbon deuocsid (CO₂) sy’n gysylltiedig â gweithgareddau defnyddiaeth Cymru ac yn eu 

mynegi fel arwynebedd o dir.  

Mae’r ôl troed ecolegol hefyd yn cyfrifo’r arwynebedd mae ei angen i gynhyrchu’r bwyd a ffibr mae 

pobl yn eu defnyddio a’r arwynebedd mae ei angen i roi lle i seilwaith Cymru fel ffyrdd ac adeiladau. 

Mae’n ddangosydd ar wahân i’r ôl troed carbon.  

Cyfrifwyd ôl troed ecolegol diwethaf Cymru yn 2011 a 10.05 miliwn o hectarau byd-eang oedd y 

ffigur. Mae hyn bum gwaith maint Cymru, yn fras, ac yn gyfwerth â 3.28 hectar byd-eang i bob 

person yng Nghymru323. Golyga hyn pe bai pawb yn y byd yn defnyddio’r un faint â phreswylydd 

cyfartalog Cymru, amcangyfrifir y byddai angen ychydig mwy na 2.5 Daear i ddarparu’r adnoddau a 

chymryd y gwastraff. Mae hyn ychydig yn is na’r ffigur ar gyfer y DU, sef 2.7 Daear. Er bod yr ôl troed 

ecolegol ychydig o flynyddoedd oed, mae’n awgrymu bod ein hadnoddau naturiol allweddol yn cael 

eu disbyddu’n gynt nag y mae modd iddynt gael eu hadfer. 

 

 

 Ffigur D7 Ôl troed ecolegol 2003 fesul awdurdod lleol 

 

Yng Ngwent, Sir Fynwy sydd â’r ôl troed ecolegol mwyaf am bob person a Blaenau Gwent sydd â’r 

lleiaf (Ffigur D7324). Mae nifer o ffactorau’n dylanwadu ar yr amrywiad yn yr ôl troed ecolegol, gan 

gynnwys incwm, demograffeg, patrymau gwariant aelwydydd a pherfformiad y stoc tai o ran ynni. 

 



109 

 

 Ffigur D8 Ôl troed ecolegol Cymru fesul thema defnyddiaeth Llywodraeth Cymru  

Mae Ffigur D8325 yn nodi defnyddiaeth fesul thema (galw terfynol) sy’n cyfrannu at ôl troed ecolegol 

Cymru. Trwy grwpio’r ôl troed ecolegol yn ôl thema, mae modd canfod pedwar maes bras sy’n 

cyfrannu’n sylweddol at ôl troed ecolegol Cymru; tai, bwyd, trafnidiaeth (neu deithio personol), ac 

eitemau prynwyr. Gyda’i gilydd mae’r rhain yn gyfrifol am 78% o ôl troed ecolegol Cymru.  

Beth yw’r cryfderau o ran llesiant? 

Sero net 
Mae Prifddinas-Ranbarth Caerdydd, sy’n cynnwys Gwent, wedi nodi’r angen i drawsnewid defnydd y 

rhanbarth o ynni ledled y sectorau gwresogi, trydan, trafnidiaeth a thanwydd er mwyn galluogi 

newid i sero net erbyn 2050.  

 

Ffigur D9 Strategaeth Ynni Prifddinas-Ranbarth Caerdydd 

https://www.cardiffcapitalregion.wales/cy/

Er mwyn sicrhau y trawsnewidir y system ynni, mae dadansoddiad technegol-economaidd 

Llywodraeth Cymru yn dangos mai cyfanswm y buddsoddiad mae ei angen rhwng nawr a 2035 yw 

£8.6 biliwn, a bod angen buddsoddiadau oddi wrth amrywiaeth o randdeiliaid326. Byddai’r 

buddsoddiad hwnnw yn creu 47,330 o swyddi (net, gan fwyaf) a chynnydd gwerth £7.2 biliwn yn y 

gwerth ychwanegol gros (Ffigur D9327). 

Cynefin trefol yw rhyw 20,000ha o Went. Nid achubwyd ar gyfleoedd i gynhyrchu ynni 

adnewyddadwy ar ffurf ynni thermol solar o bell ffordd. Nid yn unig y bydd buddsoddi mewn gwres 

carbon isel a thanwyddau amgen ar raddfa cartrefi a chymunedau yn diogelu ein ffynonellau 

anadnewyddadwy presennol, bydd hefyd yn darparu incwm i genedlaethau’r presennol a’r dyfodol. 

Gall defnyddio atebion seiliedig ar natur i atafaelu carbon hefyd sicrhau buddion lluosog i 

gymunedau.  

Gall cyrraedd targedau datgarboneiddio hefyd arwain at welliannau yn ansawdd bywyd cymunedau 

sy’n dioddef o effeithiau niweidiol ansawdd aer gwael. Amcangyfrifir bod ansawdd aer gwael yn y 

DU yn achosi 40,000 o farwolaethau cynnar bob blwyddyn (Air Quality Expert Group, 2020328), gyda 

2,000 o farwolaethau yng Nghymru yn unig, sef 6% o’r holl farwolaethau (Iechyd Cyhoeddus Cymru, 

2016329). Dangoswyd hyn yn ystod pandemig COVID-19 pan effeithiodd cyfyngiadau symud ar 

ddefnydd o ynni, allyriadau a rhai llygryddion aer ledled y DU. Mae asesiadau cychwynnol yn 

awgrymu bod lleihad mewn allyriadau nitrogen ocsid (NOx) a nitrogen deuocsid (NO2) mewn 

ardaloedd trefol yn ystod cyfnodau o gyfyngiadau symud, o ganlyniad i lai o draffig (Panel Cynghori 

Aer Glân, 2020330). Mae hyn a’r lleihad cysylltiedig mewn sŵn traffig yn debygol o fod wedi cael 

effaith gadarnhaol ar lesiant331.  

Dim gwastraff a Chymru Un Blaned 
Lleihau ac ailddefnyddio gwastraff yw un ffordd o leihau’r adnoddau a ddefnyddiwn a darparu 

buddion cadarnhaol i ecosystemau yng Nghymru. Mae Cymru yn arwain y ffordd yn y DU o ran 

darparu cyfleusterau ailgylchu gwastraff bwyd ar wahân ar gyfer cartrefi, wrth i 99% o gartrefi allu 

manteisio ar gasgliad gwastraff bwyd. Yn 2018-19, nododd Awdurdodau Lleol Cymru fod y rhan 

fwyaf (71%) o’r gwastraff bwyd a gasglasant o gartrefi a busnesau wedi cael ei ailgylchu mewn 

cyfleusterau treulio anaerobig sydd wedi’u lleoli yng Nghymru (Cyfoeth Naturiol Cymru (CNC), 

2020332). 

Yn y DU, treulio anaerobig yw prif ffynhonnell bio-nwy fel technoleg ynni adnewyddadwy. Mae 

gwastraff bwyd yn dadelfennu’n naturiol yn y gweithfeydd treulio anaerobig yn absenoldeb ocsigen 

ac yn cynhyrchu nwy, y gellir ei ddefnyddio wedyn i gynhyrchu trydan a gwres. Mae’r deunydd 

organig sy’n weddill, a elwir gweddillion treulio anaerobig, yn llawn maethynnau a gellir ei 

ddefnyddio yn lle gwrteithiau cemegol ac fel deunydd gwella pridd. Mae’r ganran uchel hon o 

wastraff bioddiraddadwy sy’n cael ei phrosesu gan seilwaith ailgylchu Cymru a’i dargyfeirio i ffwrdd o 

safleoedd tirlenwi, yn dangos bod Cymru’n symud tuag at economi gylchol leol ar gyfer y ffrwd 

wastraff hon. 

Pa bethau sy’n effeithio ar lesiant? 

Sero net 
Mae rhai aelwydydd ag incwm isel yn dioddef anghyfiawnder newid hinsawdd triphlyg; maent yn 

gwneud cyfraniad cymharol fach i allyriadau carbon, yn talu’n anghymesur am y polisïau i liniaru 

allyriadau carbon ac yn cael y budd lleiaf o’r polisïau hynny nag aelwydydd ag incwm uwch333. Yn 

ogystal ag aelwydydd ag incwm isel yn gyffredinol, mae set ehangach o grwpiau difreintiedig y gellir 

eu disgrifio fel ‘agored i niwed o ran ynni’, sydd efallai yn cael trafferth i dalu eu biliau ynni, o bosibl 

oherwydd anghenion mawr o ran ynni yn ogystal â thlodi334. 

 

Ffigur D10 Nodweddion economaidd-gymdeithasol bod yn agored i niwed 

Mae Ffigur D10335 yn dangos rhai o benderfynyddion cymdeithasol, diwylliannol ac economaidd bod 

yn agored i niwed o ran ynni. Dylid nodi y gallai polisïau sy’n ceisio cyflymu datgarboneiddio trwy 

filiau ynni yn unig waethygu anghydraddoldebau eraill i’r grwpiau hyn. 

Dim gwastraff 
Er mwyn sicrhau dim gwastraff erbyn 2050 a symud tuag at ôl troed deunyddiau un blaned i Gymru 

mae angen economi gylchol sy’n mynd ymhell y tu hwnt i ailgylchu. Mae’r gwastraff a gynhyrchir yn 

dangos pa mor bell sydd gan Gymru i fynd eto er mwyn sicrhau cynhyrchu a defnyddiaeth 

cynaliadwy, gan ddechrau gyda dylanwadu ar agweddau’r gymdeithas tuag at normau o ran 

gwastraff. Mae angen gwneud mwy i atal gwastraff rhag cael ei gynhyrchu er mwyn inni sicrhau dim 

gwastraff a byw mewn ffordd Un Blaned.  

Er gwaethaf y duedd sy’n cynyddu’n gyffredinol o ran ailgylchu a lleihau’r gwastraff a anfonir i 

safleoedd tirlenwi, mae tystiolaeth yn dangos bod cryn dipyn o ddeunydd ailgylchadwy o hyd yn y 

ffrydiau gwastraff gweddilliol cymysg sy’n cael eu cynhyrchu gan ddiwydiant, masnach a chartrefi 

yng Nghymru. Ar hyn o bryd mae’r gwastraff hwn yn cael ei anfon i safleoedd tirlenwi ac i gael ei 

losgi. Yn nhermau’r gwastraff sy’n cael ei gynhyrchu gan y sectorau diwydiannol a masnachol, gallai’r 

rhan fwyaf o’r gwastraff gweddilliol (74.5%) gael ei ailgylchu yn lle hynny (WRAP Cymru 2020336). Y 

deunydd mwyaf cyffredin y gellid ei ailgylchu yw gwastraff bwyd. Mae hefyd cyfleoedd sylweddol i 

ddargyfeirio deunyddiau ailgylchadwy eraill fel deunyddiau pacio sy’n cael eu cynhyrchu gan y 

sectorau masnachol.  

Yn nhermau gwastraff sy’n cael ei gynhyrchu gan gartrefi, mae bron hanner (48.9%) y gwastraff 

gweddilliol sy’n cael ei gasglu wrth ymyl y ffordd yn ailgylchadwy yn gyffredin. Gwastraff bwyd yw’r 

cyfrannwr mwyaf at hyn, er bod y rhan fwyaf o gartrefi’n gallu manteisio ar gasgliad gwastraff bwyd 

wythnosol. Hefyd, o’r gwastraff bwyd sy’n cael ei gasglu ar wahân i gael ei ailgylchu, gellid osgoi bron 

hanner ohono (45.4%) ac roedd 2.6% arall yn wastraff bwyd y gellid ei osgoi oedd yn dal i fod yn ei 

ddeunydd pacio (WRAP Cymru 2016337). Mae hyn yn dangos bod cyfleoedd sylweddol o hyd i atal 

gwastraff bwyd sy’n cael ei gynhyrchu gan gartrefi Cymru ac i gynyddu cyfraddau ailgylchu trwy 

wella cyfranogiad yn y cynlluniau ailgylchu sy’n bodoli eisoes. 

Troseddau gwastraff 
Lle mae safle gwastraff yn gweithredu y tu allan i’r fframwaith deddfwriaethol gall effeithio ar yr 

amgylchedd a’r cymunedau o’i gwmpas. Gall cymunedau ddioddef o aroglau, sbwriel, llwch, sŵn, 

fermin a phlâu pryfed o safleoedd a ganiateir sy’n peidio â chydymffurfio neu safleoedd gwastraff 

anghyfreithlon. Yn ogystal, mae ecosystemau’n dioddef lle caiff gwastraff ei drin, ei storio neu ei 

waredu mewn modd amhriodol heb y seilwaith cywir a phriodol. Gall troseddau gwastraff ac 

arferion gwael o ran rheoli gwastraff arwain at danau, sy’n effeithio ar seilwaith allweddol ac 

amwynderau lleol ac yn gallu creu perygl cau priffyrdd, llinellau rheilffordd, ysgolion ac ysbytai, yn 

ogystal â difrodi amwynderau i gymunedau cyfagos. Yn ogystal, mae tanau’n defnyddio llawer o 

adnoddau’r sector cyhoeddus, yn llygru’r amgylchedd ac yn tarfu ar gymunedau. Mae hyn yn 

effeithio ar ddiogelu pobl, lleoedd a gwydnwch ecosystemau ac ar eu hiechyd. Pan mae gwastraff o 

Gymru’n cael ei reoli’n amhriodol mewn gwledydd tramor neu ei allforio’n anghyfreithlon trwy 

gamreoli, mae yna effeithiau byd-eang fel llygredd morol neu wastraff a adewir ar ddociau.  

 

 Ffigur D11 Amcangyfrif o gostau troseddau gwastraff fesul math yng Nghymru 2015-16 

Er ei bod yn anodd mesur y costau i fusnesau cyfreithlon, tirfeddianwyr a’r economi ehangach, 

amcangyfrifir bod effaith economaidd cam-ddosbarthu, allforion anghyfreithlon a chamddefnyddio 

esemptiadau i Gymru yn werth £15.2- £32.4 miliwn yn 2015/16 (Ffigur D11) (Eunomia 2017). 

Beth yw’r bylchau yn ein dealltwriaeth? 
Argymhellir rhoi ystyriaeth briodol i’r bylchau canlynol yn ein dealltwriaeth wrth ddatblygu Cynllun 

Llesiant Gwent: 

Sero net 

• Hyd nes i ddata allyriadau gael eu cyhoeddi yn 2021 a 2022, nid oes gennym amcangyfrif 
cywir o dueddiadau allyriadau yng Nghymru yn 2019 a 2020. 

• Hefyd nid oes unrhyw ddarpariaeth yn neddfwriaeth hinsawdd Cymru am sut mae mesur 
perfformiad tuag at gyllidebau carbon (Y Pwyllgor ar y Newid yn yr Hinsawdd338). 

• Mae’n ofynnol i’r holl sefydliadau yn y sector cyhoeddus ledled Gwent gyflawni ymarfer 
llunio llinell sylfaen carbon i ddarparu gwybodaeth a llunio blaenoriaethau ar gyfer 
gweithgarwch datgarboneiddio. Nid yw pob sefydliad wedi gwneud hyn, ond mae 
gwybodaeth gynnar oddi wrth y sefydliadau sydd wedi cyflawni’r ymarfer hwn yn dangos  
mai gweithgarwch caffael sy’n gyfrifol am gyfran sylweddol o’r allyriadau (Cynllun 
Datgarboneiddio Blaenau Gwent 2020-2030339; Carbon Bositif Cyfoeth Naturiol Cymru340).  

• Er mwyn cyrraedd ein cerrig milltir cyfun ar gyfer carbon sero net, dim gwastraff ac Un 
Blaned bydd angen newid sylweddol yn y sectorau ynni, bwyd, gwastraff, trafnidiaeth ac 
adeiladu. Bydd angen sgiliau a chapasiti technolegol newydd a gwahanol. Ni wyddys i ba 
raddau y bydd y trawsnewidiad hwn yn effeithio ar y cyflenwad a’r galw o ran llafur a 
chyfalaf yn rhanbarth Gwent; bydd yn rhaid gwneud mwy o waith er mwyn deall sut orau i 
gynorthwyo â’r newid mewn diwydiannau allweddol ar draws y rhanbarth. 
 

Beth mae pobl yn ei ddweud wrthym ni? 

Sero net 
Yn 2020, holodd Llywodraeth Cymru fwy na 1000 o breswylwyr Cymru trwy arolwg ar-lein, gyda’r 

nod o ddatblygu’r sylfaen dystiolaeth ynghylch ymwybyddiaeth, agweddau a dewisiadau’r cyhoedd o 

ran llwybrau sero net a newid cymdeithasol. Roedd y cyfranogwyr a ddewiswyd yn gynrychioladol o 

boblogaeth Cymru. Yn yr adroddiad, Newid hinsawdd a chyrraedd sero-net: Canfyddiadau ac 

ymwybyddiaeth yng Nghymru341 cafwyd y canfyddiadau canlynol: 

Pryderon a dirnadaethau o ran newid hinsawdd 

Dywedodd y rhan fwyaf o ymatebwyr yr arolwg eu bod yn eithaf pryderus neu’n bryderus iawn am 

newid yn yr hinsawdd (86%). Er gwaethaf hyn, dim ond 22% o ymatebwyr oedd yn credu y byddai 

newid yn yr hinsawdd yn effeithio ar y DU 'yn llawer iawn', a dim ond 15% oedd yn credu hyn ar 

gyfer eu hardal leol. Roedd 46% o'r ymatebwyr o'r farn y byddai newid yn yr hinsawdd yn effeithio ar 

wledydd eraill 'yn llawer iawn’. 

Pan ofynnwyd i’r ymatebwyr faint roedd amrediad o sectorau yn ei gyfrannu at allyriadau carbon yn 

y DU, roedd y rhan fwyaf ohonynt yn credu bod pob sector yn cyfrannu o leiaf i ryw raddau. Roedd yr 

ymatebwyr yn credu mai trafnidiaeth oedd y sector oedd yn cyfrannu’r mwyaf, ac yn credu mai 

amaethyddiaeth oedd yn gwneud y cyfraniad lleiaf. Roedd 82% o'r ymatebwyr yn credu bod 

trafnidiaeth yn gwneud cyfraniad ‘mawr iawn’ at allyriadau carbon, o’u cymharu â 55% oedd yn 

credu’r un peth am allyriadau o amaethyddiaeth. 

Gwybodaeth am sero net a chefnogaeth iddo 

Roedd mwyafrif (84%) yr ymatebwyr wedi clywed am y cysyniad o sero-net o’r blaen. Dywedodd 

57% eu bod yn gwybod ychydig neu eithaf tipyn; dim ond 8% a ddywedodd eu bod yn gwybod llawer 

amdano. 

Dywedodd 80% o’r ymatebwyr eu bod yn cefnogi'n gryf neu rywfaint ymrwymiad y DU i gyrraedd 

sero-net erbyn 2050. Dywedodd dau draean (68%) eu bod yn cefnogi'n gryf neu rywfaint ymrwymiad 

sero-net Cymru i leihau allyriadau 95% erbyn 2050, gydag uchelgais i gyrraedd sero-net erbyn 2050. 

https://llyw.cymru/sites/default/files/publications/2021-03/lleihau-allyriadau-yng-nghymru-adroddiad-cynnydd.pdf
https://llyw.cymru/newid-hinsawdd-chyrraedd-sero-net-canfyddiadau-ac-ymwybyddiaeth-yng-nghymru-crynodeb-html
https://llyw.cymru/newid-hinsawdd-chyrraedd-sero-net-canfyddiadau-ac-ymwybyddiaeth-yng-nghymru-crynodeb-html

Ar adeg casglu’r data roedd Cymru wedi ymrwymo i leihau allyriadau carbon 95% erbyn 2050, gydag 

uchelgais i gyrraedd sero-net erbyn 2050. Ers casglu’r data, mae hyn bellach wedi newid i 

ymrwymiad i sero-net erbyn 2050, yn unol â tharged Llywodraeth y DU. 

Dirnadaethau am newidiadau a thechnolegau i leihau carbon 

Rhoddwyd i ymatebwyr restr o newidiadau posibl i’r gymdeithas y gellid eu gwneud i gyrraedd y 

targed o sero-net (er enghraifft diwydiant gwyrddach, allyriadau trafnidiaeth is, cyflenwadau ynni 

gwyrddach) a gofynnwyd iddynt ddweud a hoffent weld y newidiadau. Ar gyfer y rhan fwyaf o'r 

newidiadau i’r gymdeithas oedd ar y rhestr, dywedodd dros saith o bob deg o’r ymatebwyr yr 

hoffent weld rhywfaint o newid neu lawer o newid. Lleihau gwastraff oedd y maes lle yr hoffai’r 

ganran uchaf o ymatebwyr (84%) weld newid. Fodd bynnag, eithriad i hyn yw deietau gwyrddach. 

Mae canran yr ymatebwyr a hoffai weld rhywfaint neu lawer o newid yn y maes hwn yn gymharol 

isel (47%), gyda thua chwarter (25%) o’r ymatebwyr yn dweud na hoffent weld unrhyw newid neu 

lawer o newid yn y maes hwn.   

Rhoddwyd disgrifiadau o dechnolegau tynnu nwyon tŷ gwydr a chyflenwadau ynni adnewyddadwy i 

ymatebwyr (fel opsiynau i helpu i gyrraedd sero-net), a gofynnwyd iddynt pa mor gadarnhaol neu 

negyddol yr oeddent yn teimlo yn eu cylch. Roedd y rhan fwyaf o'r ymatebwyr yn teimlo’n 

gadarnhaol ynghylch y ddau opsiwn hyn, gydag ychydig mwy o ymatebwyr yn teimlo’n gadarnhaol 

ynghylch ynni gwynt/niwclear (72%) nag a oedd yn teimlo’n gadarnhaol ynghylch technolegau tynnu 

nwyon tŷ gwydr (67%). 

Tebygolrwydd newidiadau i ffordd o fyw a dirnadaethau ohonynt 

Pan ofynnwyd iddynt am amrediad o newidiadau i’n ffordd o fyw, a pha mor debygol oeddent o 

ddigwydd dros y degawdau nesaf, yn eu barn nhw, roeddent yn credu mai effeithlonrwydd ynni 

oedd y newid mwyaf tebygol (gyda 67% yn dweud yn debygol iawn neu’n weddol debygol). Yn eu 

barn nhw bwyta hanner cymaint o gig ac yfed hanner cymaint o laeth oedd y newid lleiaf tebygol 

(gyda 44% yn dweud yn debygol iawn neu’n eithaf tebygol). 

Wedyn rhoddwyd amrediad o newidiadau i’r ymatebwyr a gofynnwyd iddynt pa mor debygol 

oeddent o wneud y newidiadau hyn yn eu bywyd eu hunain. Roedd yr ymatebion yn gymysg. 

Dywedodd tua hanner (53%) eu bod o leiaf ychydig yn debygol o leihau tymheredd eu thermostat, a 

defnyddio llai o wres (50%). Dywedodd pedwar o bob deg o’r ymatebwyr eu bod yn debygol o osgoi 

hedfan ar gyfer gwyliau a theithiau busnes, er y dylid ystyried effaith cyfyngiadau coronafeirws yma.  

Y peth roedd ymatebwyr y lleiaf tebygol o’i wneud oedd prynu car trydan neu newid i dechnoleg 

gwresogi carbon isel, gyda dim ond traean o ymatebwyr yn dweud eu bod yn debygol o wneud 

hynny. 

Dirnadaethau am y dyfodol 

Roedd o leiaf hanner yr ymatebwyr o'r farn y byddai dyfodol Sero-net yn well ar gyfer llesiant, iechyd 

a'r economi. Y pethau roedd ymatebwyr y mwyaf sicr yn eu cylch oedd llesiant ac iechyd (gyda 77% 

ac 80% o ymatebwyr yn dweud y byddai dyfodol Sero-net yn well ar gyfer y rhain, yn y drefn honno).  

Roedd llai o ymatebwyr yn sicr ynghylch yr effaith ar yr economi, gyda 51% yn dweud y byddai’r 

economi yn well o ganlyniad i Sero-net, a dim ond ychydig o dan draean (28%) yn dweud y byddai’r 

economi’n waeth. 

Roedd canran yr ymatebwyr oedd yn cytuno neu'n cytuno'n gryf y bydd rhaid inni newid y ffordd 

rydym yn byw yn sylweddol er mwyn mynd i'r afael â newid yn yr hinsawdd gryn dipyn yn uwch 

(84%) na’r ymatebwyr oedd yn cytuno neu’n cytuno’n gryf y bydd technoleg yn helpu i leihau'r rhan 

fwyaf o'n hallyriadau carbon (41%). 

Arferion gorau lleol o ran cynnwys 
Ym mis Mawrth 2021, gweithiodd Bwrdd Gwasanaethau Cyhoeddus Blaenau Gwent mewn 

partneriaeth â Cynnal Cymru a Chymdeithas Diwygio Etholiadol Cymru i gynnal Cynulliad Hinsawdd. 

Cynhaliwyd y Cynulliad dros Zoom. Cafodd 50 o breswylwyr Blaenau Gwent eu dewis trwy fwrw 

coelbren i drafod y cwestiwn “Beth ddylem ni ei wneud ym Mlaenau Gwent i fynd i’r afael â’r 

argyfwng hinsawdd mewn ffordd sy’n deg ac sy’n gwella safonau byw i bawb?” Gwnaeth y 

dinasyddion yr argymhellion canlynol wrth ystyried ble yr hoffent weld gweithredu:   

 

 Ffigur D12 Pum argymhelliad o Gynulliad Hinsawdd Blaenau Gwent a gafodd fwy na 80% o'r 

bleidlais ac a basiwyd yn swyddogol gan y Cynulliad. 

Mae Ffigur D12342 yn nodi’r argymhellion a wnaed a gafodd fwy na 80% o gefnogaeth gan y 

preswylwyr. Mae’r rhain yn cynnwys gweithgarwch sy’n canolbwyntio ar drafnidiaeth, tai, natur a 

mannau gwyrdd. 

Tueddiadau a heriau yn y dyfodol 
Mae allyriadau nwyon tŷ gwydr Cymru wedi gostwng chwarter ers 1990 (Rhestr Allyriadau 

Atmosfferig Genedlaethol y DU (NAEI), 2020343). Targed Llywodraeth y DU ac argymhelliad Pwyllgor y 

DU ar y Newid yn yr Hinsawdd (UKCCC) ar gyfer sicrhau sero net allyriadau yw 2050. Mae gan newid i 

garbon sero net botensial i sicrhau gwerth mwy na £90 biliwn o fuddion pob blwyddyn yn y DU 

oherwydd y gwelliannau ehangach i’r amgylchedd ac iechyd pobl, ynghyd â datgloi cyfleoedd ar 

gyfer arloesedd a chyflogaeth (Vivid Economics, 2020344). Er mwyn cyflawni ei ymrwymiad i sero net, 

mae Adroddiad Cyngor y Pwyllgor ar y Newid yn yr Hinsawdd ‘Y llwybr i Gymru Sero Net’ yn argymell 

gweithredu ar draws pedwar maes allweddol345: 

• Lleihau’r galw am weithgareddau dwys o ran carbon: Llai o alw a gwell effeithlonrwydd 

• Manteisio ar atebion carbon-isel: Daw 40% o’r arbedion allyriadau o bobl a busnesau sy’n 

mabwysiadu atebion carbon-isel wrth i opsiynau carbon uchel gael eu dirwyn i ben yn raddol 

• Ehangu cyflenwadau ynni carbon-isel: Gall trydan carbon-isel gael ei gynhyrchu’n rhatach na 

thrydan carbon-uchel erbyn hyn yn y DU ac yn fyd-eang. Mae hydrogen carbon-isel yn 

ehangu 

• Tir: Mae angen gweddnewidiad yn nhir Cymru ar yr un pryd â chefnogi ffermwyr Cymru 

• Hyblygrwydd i gyflawni sero net: Ochr yn ochr â’r echdynnu ar sail natur, erbyn 2035 dylai’r 

DU fod yn defnyddio bio-ynni (a dyfir yn y DU yn bennaf) gyda dal a storio carbon i gyflenwi 

echdynnu graddfa fawr CO₂ wedi’i beiriannu (er na fydd y technolegau hyn o reidrwydd 

wedi’u lleoli yng Nghymru). 

Polisïau ac arferion ar y lefel ranbarthol 
Pe bai Gwent yn mabwysiadu dull cyllidebol o leihau allyriadau er mwyn bod yn gydnaws â 

Chytundeb Paris y Cenhedloedd Unedig ar nodau tymheredd, byddai’n golygu sicrhau 13% o 

ostyngiad o flwyddyn i flwyddyn yn yr holl allyriadau, ac angen am ostyngiad hynod o serth dros y 

10-15 blynedd nesaf. Mae gwahaniaethu rhwng trywydd allyriadau seiliedig ar gyllideb ac un 

seiliedig ar darged yn allweddol. Gwnaethpwyd y dadansoddiad canlynol gan Brifysgol Fetropolitan 

Manceinion, Great Places Housing Group a Cynnal Cymru ar ran Bwrdd Gwasanaethau Cyhoeddus 

Gwent yn 2020. 

 

 Ffigur D13 Graff yn dangos y gwahaniaeth rhwng mabwysiadu trywydd allyriadau seiliedig ar 

gyllideb ac un seiliedig ar darged er mwyn lleihau allyriadau 

Mae Ffigur D13346 yn nodi’r trywydd allyriadau mae angen inni ei ddilyn hyd 2050 er mwyn bod yn 

gydnaws â nodau Cytundeb Paris. Mae’r rhan las o dan y gromlin yn dangos ein hallyriadau cronnol. 

Er mwyn mabwysiadu ymagwedd gydnaws â Chytundeb Paris, 20.0MtCO₂ fyddai ein hallyriadau 

cronnol yng Ngwent dros y cyfnod hwnnw. Pe baem yn canolbwyntio ar gyflawni “prif sero net”, 

https://unfccc.int/process-and-meetings/the-paris-agreement/the-paris-agreement

fodd bynnag, ac yn rhagdybio trywydd llinellol dros amser, mae’r rhan lwyd yn cynrychioli’r 

allyriadau ychwanegol y byddem yn eu creu sef 45.6MtCO₂, mwy na’r holl gyllideb sy’n gydnaws â 

Chytundeb Paris. 

 

 Ffigur D14 Sleid yn dangos y cyllidebau ar gyfer cyfnod o 5 mlynedd  

Mae Ffigur D14347 yn dangos yr uchelgais i fabwysiadu ymagwedd gyllidebol gyda’r “allyriadau 

gormodol” yn cael eu darlunio mewn llwyd ar gyfer pob cyfnod cyllidebol os dilynir trywydd llinellol. 

Mae’r data’n dangos bod ymagwedd gyllidebol yn darparu un ffigur syml o’r holl garbon y gall Gwent 

ei allyrru, ond nid yw’r targedau canrannol yn gwarantu y bydd Gwent yn aros o fewn y terfyn hwn.  

COVID-19 
Bydd yr ymateb i’r pandemig COVID-19 a’i effeithiau parhaus yn effeithio ar bolisi hinsawdd ac 

allyriadau mewn ffyrdd mae’n anodd eu rhagweld348. Arweiniodd effeithiau’r pandemig ar allyriadau 

yn 2020 at lai o alw am ynni yn ystod cyfnod y cyfyngiadau symud, ond bernir mai byrhoedlog yw’r 

effeithiau hyn, ac y byddant yn gwrthdroi wrth i’r economi ailagor349.  

Arweiniodd y cyfyngiadau symud at gynnydd mawr mewn siopa ar lein a danfoniadau i’r cartref. 

Roedd cynnydd sylweddol yn y defnydd o eitemau untro tafladwy, yn aml rhai plastig, fel cyfarpar 

diogelu personol. Dangosodd canlyniadau diweddar yr Everyday Plastic Survey 

<https://www.everydayplastic.org/lockdown-1> a gwblhawyd yn ystod y pandemig fod y gwastraff 

plastig o gartrefi a gynhyrchwyd wedi cynyddu 25% o dan y cyfyngiadau symud, yn enwedig deunydd 

pacio llysiau a ffrwythau, deunyddiau lapio byrbrydau, bagiau parseli a chyfarpar diogelu personol 

(Everyday Plastic 2020). Mae’n debygol y bu cynnydd yn y defnydd o eitemau pacio untro eraill. Er 

enghraifft, arweiniodd cau tafarnau a bwytai a chyfyngiadau ar symudiadau pobl at gynnydd mewn 

gwerthiannau bwyd a diod i fynd. Arbrofodd rhai bwytai gyda phrydau i fynd am y tro cyntaf ac 

mae’n bosibl y byddant yn parhau â hyn ar ôl sylweddoli beth yw buddion meintiau elw mwy 

(Citywire 2020). Mae’n rhy gynnar i ddeall sut mae’r pandemig wedi effeithio ar gynhyrchu gwastraff 

a’r effaith fwy hirdymor ar ymddygiad prynwyr, lle roedd rhywfaint o gynnydd wedi cael ei wneud 

cyn y pandemig o ran codi ymwybyddiaeth a hybu ailddefnyddio (e.e. cwpanau coffi). 

Brexit 
Datblygiad pwysig arall a fydd yn siapio polisi hinsawdd y DU a Chymru dros y blynyddoedd nesaf 

yw’r ffaith fod y DU wedi gadael yr Undeb Ewropeaidd. 

 

 Ffigur D15 Effaith Brexit ar amcanion hinsawdd Cymru 

Mae’n debygol na fydd maint llawn yr addasiadau y bydd eu hangen yn hysbys tan ddiwedd y cyfnod 

pontio, ond mae nifer o newidiadau strwythurol ar y gweill eisoes (Ffigur D15350). 

Grymoedd y farchnad  
Mae dylanwad mawr ar y galw am ddefnyddio deunyddiau wedi’u hailgylchu lle mae hynny’n 

rhatach nag echdynnu a defnyddio deunyddiau crai. Bydd mwy o hyder yn ansawdd a manylebau 

cynhyrchion wedi’u hailgylchu yn lle deunyddiau newydd neu grai yn cynyddu’r farchnad a’r galw am 

ddeunyddiau o’r fath. Mae fframweithiau fel protocolau ansawdd (Llywodraeth y DU 2015351) a 

safonau diwydiannau yn offeryn allweddol wrth gynorthwyo ailgylchwyr gwastraff i ddangos hyn. 

Erbyn hyn mae llawer o wledydd yn cyfyngu ar y mathau o wastraff y byddant yn eu derbyn i’w 

hailgylchu a’u hailbrosesu. Bydd cyfyngiadau a gwaharddiadau ar fewnforio ac allforio gwastraff ac 

adnoddau yn golygu, tra bo Cymru’n dal i gynhyrchu gwastraff ac adnoddau, y bydd angen mwy o 

seilwaith domestig i drin y deunyddiau hyn. 

Datblygiadau technolegol 
Bydd datblygiadau technolegol ac arloesol yn darparu atebion newydd a gwell i’r ffordd y gall Cymru 

ymdrin â gwastraff ac adnoddau a datgarboneiddio.  

Mae cost technolegau carbon isel allweddol wedi parhau i ostwng. Er enghraifft, gostyngodd y pris 

contractiedig am drydan wedi’i gynhyrchu gan wynt ar y môr eto yn y rownd ocsiynau diweddaraf  

oddeutu traean o gymharu â’r ocsiwn blaenorol dwy flynedd ynghynt352. Mae’r gostyngiadau hyn yn 

y gost yn cael eu hysgogi gan weithgynhyrchu ar raddfa, hyder buddsoddwyr a ‘dysgu trwy wneud’ 

wrth osod ar waith o fewn fframwaith polisi risg-isel effeithiol. Gellir dyblygu’r effeithiau hyn mewn 

rhannau eraill o’r economi, wrth i farchnadoedd gynyddu’n fyd-eang ac wrth i gostau technolegau 

carbon isel barhau i ostwng. 

Beth mae pobl yn ei ddweud wrthym ni? 
Yn yr holiadur llesiant drwyddo draw, nododd preswylwyr ledled Gwent gyfleoedd ac awgrymasant 

ddulliau gwella a’n helpodd i ganfod ansawdd yr amgylchedd ledled Gwent. 

Mae llesiant amgylcheddol yn cynnwys agweddau fel natur, mannau gwyrdd a newid hinsawdd. Yn 

ystod ein dadansoddiad roedd yn bwysig cadw mewn cof y gall llesiant amgylcheddol gwmpasu 

agweddau eraill fel ansawdd aer, mynediad at gymunedau glân a chynaliadwyedd.  

Dywedodd preswylwyr ledled Gwent faint roeddent yn gwerthfawrogi ansawdd eu hamgylcheddau 

lleol a sut mae’n cael ei ddefnyddio yn aml gan breswylwyr ledled y rhanbarth. Nododd pobl eu bod 

yn aml yn mynd am dro ac yn mwynhau’r golygfeydd lleol hardd yng Ngwent. Mae ein 

dadansoddiad o lesiant amgylcheddol wedi dangos sut mae cymunedau yn fodlon cydymdrechu i 

sicrhau bod y mannau gwyrdd lleol yn aros mor ddymunol yn weledol ag sy’n bosibl wrth i bobl leol 

fynd ati eu hunain i ffurfio grwpiau gweithredu er mwyn helpu i fynd i’r afael â thaflu sbwriel a 

gweithio gydag asiantaethau i dacluso a datblygu ardaloedd lleol. Nododd pobl hefyd sut mae 

ymdrechion cymunedau lleol wedi llwyddo i godi proffil ardaloedd yng Ngwent trwy ymgynnig yng 

nghystadleuaeth ‘Cymru yn ei Blodau’, sydd wedi’i bwriadu i arddangos a gwella’r harddwch 

naturiol yng Nghymru. Mae hyn yn pwysleisio’r ffordd mae cymunedau yn fodlon ymfalchïo yn eu 

hamgylchedd lleol er mwyn sicrhau y gofelir amdano ac y caiff ei gynnal a’i gadw.  

Beth sy’n 

arbennig am eich 

cymuned chi? 

Beth fyddai’n 

ei gwneud yn 

lle gwell?  

Pa bethau sy’n 

bwysig i chi 

a’ch teulu? 

Sut hoffech 

chi i’ch 

cymuned 

edrych yn y 

dyfodol? 

Sut all eich 

cymuned 

weithio gyda ni 

i sicrhau y bydd 

hynny’n 

digwydd? 

Ffigur 1: Y 3 ymateb uchaf am bob cwestiwn yn yr holiadur llesiant 

Agwedd arall a godwyd yn ein holiadur llesiant drwyddo draw oedd faint 

roedd y taflu sbwriel a thipio anghyfreithlon sy’n digwydd ledled Gwent yn 

effeithio ar ansawdd amgylchedd y rhanbarth. Nododd preswylwyr bod y 

nifer fawr o enghreifftiau o dipio anghyfreithlon, taflu sbwriel a baw cŵn 

ledled Gwent nid yn unig yn effeithio ar olwg yr ardaloedd lleol ond hefyd ar lesiant preswylwyr. 

Fodd bynnag, cydnabu preswylwyr hefyd sut y gallai’r problemau hyn godi oherwydd diffyg 

seilwaith yn yr amgylchedd, fel biniau sbwriel a biniau baw cŵn sy’n rhy brin o lawer, yn ôl 

preswylwyr Gwent. Hefyd, nododd preswylwyr sut y gallai’r problemau a godwyd ynghylch 

casgliadau sbwriel anfynych (sydd yn aml yn cael eu methu’n rheolaidd) fod yn ffactor sy’n 

cyfrannu at feintiau mor fawr o sbwriel (oherwydd bod sbwriel o finiau sy’n rhy llawn yn cael ei 

wasgaru ar draws strydoedd yn ystod tywydd garw).  

 

Wrth inni ddadansoddi’r holiadur llesiant, canfuom hefyd fod preswylwyr wedi mynegi diddordeb 

mewn lleihau allyriadau carbon ledled Gwent. Cododd ymatebwyr faterion ynghylch y maint o 

draffig sy’n cyfrannu at allyriadau carbon mawr ac ansawdd aer gwael. Mae’r broblem hon yn 

deillio’n bennaf neu’n rhannol o ddibyniaeth ar gerbydau personol y dywedodd ymatebwyr ei bod 

yn broblem ledled rhanbarth Gwent. Nododd preswylwyr hefyd y ffordd mae dibyniaeth ar 

ddefnyddio cerbydau personol yn cyfrannu at y lleihad yn y llif traffig effeithiol trwy drefi a 

phentrefi lleol, ac o ganlyniad yn cyfrannu at lygredd aer. 

Ffigur 2: Beth ddywed preswylwyr sy’n arbennig am eu cymuned a beth fyddai’n gwneud eu 

cymuned yn well? 

 

 

 

 

Access to greenspace Mynediad at fannau gwyrdd 

Access to clean space Mynediad at fannau glân 

Maintenance of Litter Cynnal a chadw sbwriel 

Attractive surroundings Amgylchoedd deniadol 

Access to open space Mynediad at fannau agored 

Air Quality Ansawdd aer 

Community Pride Balchder yn y gymuned 

Access to nature Mynediad at natur 

Access to bins Mynediad at finiau 

Maintenance of greenspace Cynnal a chadw mannau gwyrdd 

Maintenance of Dog Fouling Cynnal a chadw baw cŵn 

Recycling Services Gwasanaethau ailgylchu 

Pollution Llygredd 

Traffic volume Maint traffig 

Community Safety Diogelwch cymunedol 

Maintenance Fly tipping Cynnal a chadw tipio anghyfreithlon 

Quality of environment Ansawdd yr amgylchedd 

Waste services Gwasanaethau gwastraff 

Volunteering Gwirfoddoli 

Sustainability Cynaliadwyedd 

Mae’n glir bod mynediad at fannau 

gwyrdd ledled Gwent yn bwysig iawn 

i breswylwyr yn y rhanbarth gan fod 

ychydig o dan 300 o ymatebion i’n 

holiadur yn ymwneud â buddion 

gallu cael mynediad at fannau 

gwyrdd. Dywedodd y rhan fwyaf o'r 

ymatebwyr wrthym mai dyna yw un 

o’r pethau arbennig am fyw yng 

Ngwent  

Dywedodd oddeutu 50 o breswylwyr 

wrthym y byddai sicrhau bod eu 

hardaloedd lleol yn cael eu cynnal a’u 

cadw’n rheolaidd a’u bod heb 

sbwriel, a darparu biniau, yn helpu i 

wneud eu cymunedau’n lleoedd 

gwell i fyw. 

Education Addysg 

Rurality Natur wledig 

Road Maintenance Cynnal a chadw ffyrdd 

Access to transport Mynediad at drafnidiaeth 

Climate Change Newid hinsawdd 

Landscape Tirwedd 

 
 

Er bod llawer o breswylwyr wedi canmol agweddau ar amgylchedd Gwent fel gallu cael mynediad at 

fannau gwyrdd a bod â llawer o amgylchoedd deniadol ar gael, cydnabyddwn y gellir cymryd mwy o 

gamau i wella amgylchedd y rhanbarth fel sicrhau bod cyfraddau sbwriel a baw cŵn yn parhau i 

ostwng a chymryd camau i leihau meintiau traffig, ac felly darparu amgylchedd iachach i bawb.  

